ALIM – Archivio della Latinità Italiana del Medioevo
Papiae Ars grammatica, 

edizione critica a cura di R. Cervani, Bologna, Pàtron 1998
p. 5
< PREFATIO >

1 Petistis a me karissimi ex arte grammatica uobis competentes

regulas dari aut componi. 2 Sed quia multorum maximeque ipsius

Prisciani habeamus auctoritatem, non uiolentia michi arrogo,
quod ab aliis inuentum approbo. 3 Ipsius igitur Prisciani

dispositionem summamque sequens aliorumque si quid quod ualeat

dictum est non renuens, quam breuius potero opus uestre

eruditioni componam, necessaria non pretermittendo, si quid

uero utile uobis et compendiosum michi uisum fuerit intermiscendo.
4 Ista uos ergo memorie commendetis mentisque receptaculo

quam firmiter teneatis, ut ad uestri desiderii profectum

peruenire ualeatis.

< DE ORTHOGRAPHIA >

1. DE VOCE

1 Vox est aeris tenuissimi ad linguam percussio, uel quod proprie

auribus accidit. 2 Huius igitur uocis, IV sunt differentie: articulata,

que cum aliquo mentis sensu profertur; inarticulata autem,

que non; litterata, que scribi potest; illitterata autem, que

non. 3 Ex quarum complexione IV eiusdem uocis species perficiuntur,

binis differentiis in unamquamque speciem coeuntibus.
4 Nam uox alia articulata et litterata, ut "arma", quod significat

et potest scribi; alia articulata et illitterata, ut "gemitus" et "sibilus",

quod significat et scribi non potest; alia inarticulata et litterata,

ut "coax", "cra", quod non significat et scribi potest; alia inarticulata

et illitterata, ut "strepitus", "mugitus", que nec scribi nec

intelligi potest. 5 Vox autem dicta a uocando, uel apo toy BO.

2. DE LITTERA

1 Littera uero est minima pars composite uocis, uel uox que scribi

potest indiuidua. 2 Dicitur autem littera uel quasi "legittera",

eo quod legendi iter prebeat, uel a "litturis", quia in tabulis delebantur.
3 Littera est proprie nota elementi et uelut imago uocis,

elementa uero ipse pronuntiationes; alterum tamen pro altero
abusiue ponitur. 4 Sunt igitur figure litterarum quibus nos utimur

XXIII, earum uero pronuntiationes multo ampliores. 5 Accidit

igitur littere nomen, figure, potestas. 6 Nomen ut a, b, c,

que sunt indeclinabilia omnia. 7 Figure uero sunt quas uidemus

in singulis litteris. 8 Potestas autem ipsa pronuntiatio et uis ipsius

elementi, propter quam et figure et nomina facta sunt. 9 Secundum

harum itaque potestatem, de IV rebus in orthographia
tractari solet, id est de diuersitate litterarum, de aspiratione, de

mutatione, de ordine.

3. DE DIVERSITATE LITTERARVM

1 Litterarum igitur alie sunt uocales, alie consonantes. 2 Vocales
dicte quod per se uoces faciunt et sine quibus litteralis uox proferri

non potest. 3 Consonantes uero appellantur, quia cum his,

id est uocalibus, proferuntur.
4 Sunt igitur uocales V: a, e, i, o, u; que omnes apud nos ancipites

et liquide dicuntur, hoc est que modo produci modo corripi

possunt; utimur autem etiam y in Grecis nominibus tantum. 5
Sed i et u, cum ante quamlibet uocalium in eadem sillaba ponuntur,

in consonantes transeunt. 6 Et i quidem modo pro simplici

accipitur consonante, quando ab ea incipit sillaba subsequente

altera uocali in eadem sillaba (ut "Iuno", "iniuria", "reiectus"),

modo pro duplici, quando etiam tercia uocalis precedit
et in simplicibus (ut "maius", "eius"). 7 V est quando similiter pro

simplici consonante ponitur, ut "uinum", "preuidet"; modo pro duplici

quoque uidetur accipi in preteritis, ut "cupiui", "audiui".

p. 9

8 Consonantium autem alie sunt semiuocales, alie mute. 9 Semiuocales
dicte quia semiuocem, id est non plenam, habeant. 10
Que sunt VI, id est l, m, n, r, s, x: nam f magis ostenditur muta,

cum loco mute ponatur, id est pro ph uel . 11 Harum semiuocalium

IV quoque sunt ancipites uel liquide: l, m, n, r, que post

mutas in eadem sillaba posite liquescunt, hoc est breuem antecedentem
dimittunt esse sillabam, ut "patris"; quod m etiam ante
n positum facit. 12 Mute uero dicte sunt non quod omnino uoce
careant, sed quod aliis comparate exiguam uocis partem habeant.
13 Que quibusdam IX uidentur: b, c, d, g, h, k, p, q, t; sed
k et q tam in sono uocum quam in metro cum c eandem potestatem

continent. 14 uero non habet uim littere, sed est nota

aspirationis; y autem et z Grecorum nominum causa asciuimus.
15 Vnde si uelimus cum ueritate contemplari, non plus quam

XVIII litteras in Latino habemus.

4. DE ASPIRATIONE

1 Aspiratio ante uocales omnes poni potest, ut "habeo", "hereo",

"hircus", "homo", "humus", "hylas". 2 Nam "uah" et "ah" abscisio est
ultimarum sillabarum "uaha" et "aha". 3 Cum autem i et u in consonantes
transeunt, numquam aspirantur. 4 Post consonantes uero

IV tantummodo ponitur c, p, t, r, ut "Chremes", "Philippus",

"Thraso", "Rhenus" uel "Pyrrhus". 5 R tamen non aspiratur nisi in

Grecis.

5. DE MVTATIONE LITTERARVM

1 Mutatio autem litterarum, in qua uis cognationis et affinitatis
attenditur, VI fit modis: uel casu, ut "magnus, magni", "mus, muris";

uel tempore, ut "ago, egi", "sino, siui", "lego, legi"; uel deriuatione,
ut "doctus, doctor"; uel compositione, ut "facit, inficit",

"amicus, inimicus"; uel translatione, ut "theos, deus", "uox" a Greco
"BO"; uel euphonie causa, ut "amplocti" pro "amplecti","olli"

pro "illi". 2 Notandum autem quod cum casu littere omnes mutentur,
V tantum immobiles manent casu 1, n, r, c, t, ut "sol, solis",

"carmen, carminis", "uir, uiri", "lac, lactis", "caput, capitis". 3 Per

tempus quoque uerborum cetere mutantur, IV manent 1, p, s, x:

"celo", "turpo", "quasso", "nexo". 4 Additur etiam f, "fallo". 5 A igitur

mutatur in e correptam uel productam, "ago, egi", "cado, cecidi";

in i, "facit, inficit"; in o, "marmaron, marmor"; in u, "salsus, insulsus".

6 Notandum uero quia in principio preteritorum nulla

uocalium preter a et e transit. 7 E correpta transit in productam,

"lego, legi"; in a correptam, "seror, satus"; in i correptam, "moneo,

monitus", "lego, diligo"; in o, "tego, toga"; in u "tego, tugurium" et

pro "faciendum" "faciundum" et similia. 8 I transit in a longam,
"generis, generatim", "pauli, paulatim"; in e breue < m >, "fortis,

forte", "sapientis, sapienter"; in o, "patris, patronus", "olli" pro "illi";

in u, "lubens" pro "libens", "carnufex" antique pro "carnifex"; in i
breue< m >, "uiri, uiripotens","iusti, iusticia","artis, artifex", sicut

etiam "arma, armipotens", "homo, homicide", "cornu, corniger",

"stella, stelliger", "arcus, arcitenens". 9 Excipitur "tibicen" a "tibia",

quod i producit; et "fastigium" et "uestigium". 10 0 transit in a,

"creo, creaui"; in e, "tutor, tutela", "bonus, bene", "pos, pes"; in u,

"tremo, tremui","huc","illuc" pro "hoc", "illoc", "Cyros, Cyrus". 11 V
transit in a, "ueredus, ueredarius"; in e, "pondus, ponderis", "deierat"

pro "deiurat"; in i, "cornu, cornicen"; in o, "nemus, nemoris".

12 Consonans etiam in uocalem et econtra: "caueo, cautus",

"gaudeo, gauisus". 13 Ponitur hec pro o correpta uel producta, ut

"Homerus" pro "Homeros", "fur" pro "for", sicut e contrario pro
"BOYS" "bos", modo pro y longa, ut "mys, mus", modo pro
correpta, "porphyra, purpura", "Pelium" pro "Pelion". 14 Est

quando amittit uim littere, cum inter q uel g et aliam uocalem

ponitur, ut "quis", "lingua". 15 S quoque antecedente et sequente
a uel e, hoc idem sepe fit, ut "suadeo, suesco". 16 L transit in x,

"uelum, uexillum"; in r, "tabula, taberna". 17 M transit in n,

maxime d, c, q, t sequentibus: "tantum, tantundem", "num, nuncubi",

"nunquis", "nunquam", "idem, identidem"; am etiam f, c, q
sequentibus, ut "anfractus", "ancisus", "anquiro"; uocali uero sequente
intercipit b, ut "ambitus", "ambesus", "ambustus", "ambages"
(sic etiam "comburo"). 18 "Circum" patitur elisionem uocali

sequente: "circuit". 19 M in metro subtrahitur uocali sequente

("illum expirantem"), licet uetustissimi non subtraherent.

20 N transit in m sequentibus b, p, m, "imbibo", "impero", "immitto",
uel per translationem, "Pelion, Pelium"; transit in g,

"ignotus", "ignarus", "cognatus", licet in quibusdam concisa

uideatur n, dum in simplicibus g addita reperitur, ut "gnatus",

"gnarus"; transit in 1, "unus, ullus", "colligo", "illido"; in r,

"corrumpo", "irrito"; transit in s, "scindo, scissus"; in t, "canis,

catulus"; in c, "ecquid" pro "enquid"; expellitur a Grecis dum fiunt
Latina et econtra, "leo", "deco", "Cicero", "Cato"; transit in u
consonantem, "sino, siui". 21 R transit in 1, "niger, nigellus"; in s,
"arbos" pro "arbor"; in duas ss, "uro, ussi"; in u consonantem, "tero,

trini", "sero, seui"; in n, "eneus" pro "ereus". 22 S in metro apud uetustissimos

uim suam amittit frequenter, ut Virgilius: "Ponite

spes sibi quisque"; ne etiam coniunctione sequente cum
apostropha penitus tollitur, ut "uiden?" "satin?", "uin?", pro "uidesne?",

"satisne?", "uisne?"; tollitur etiam in Grecis nominibus,

ut "Geta"; transit in m, n, r, x, ut "dimminuo", "rursus, rursum",

"sanguis, sanguinis", "flos, floris", "pistrix" pro "pistris"; transit in d,

"custos, custodis"; in t, "nepos, nepotis"; in u consonantem, "bos,

bouis"; ponitur pro h, "sex" pro "hex", "semis" pro "hemis"; cum p
uel b loco  fungitur, "urbs", "inops". 23 X duplex est, nam accipitur

pro cs uel gs, ut "pax", "lex"; transit etiam in u, "nix, niuis", in ct,

"nox, noctis"; subit loco aspirationis, "ueho, uexi"; uertitur in f, "efficio".
24 B transit in c, f, g, m, p, r, s, ut "succurro", "officio", "suggero",
"summitto", "globus, glomus", "suppono", "surripio", "iubeo,

iussi". 25 C transit in u consonantem, "quiesco, quieui"; in x, "dico,

dixi"; in s, "parco, parsi"; in g antecedente n, "quadringenta"; post s
posita, transit aliquando in t uel assumit t, ut "irascor, iratus",

"pascor, pastus", "paciscor, pactus". 26 D transit in c, ut "accidit",
"quicquam" (nam in q nulla transit littera); in g, ut "aggero"; in 1,

"allido; in p, "appono"; in r, "arrideo", "meridies"; antiqui pro ad ar
ponebant, ut "aruocatus"; unde "arcesso" (ab "arcio") pro "adicio"

(quod nunc "accio" dicitur); transit in s, ut "assideo", in duas quoque,

"cedo, cessi"; in t, "attineo"; interponitur causa hiatus, ut
"prodest"; subtrahitur cum sequens sillaba ab s et alia consonante

incipit, ut "asto", "aspiro". 27 F et h non mutantur; loco tamen
aspirationis subit x, "traho, traxi", "ueho, uexi". 28 G transit in s, ut

"spargo, sparsi"; in x, "rego, rexi"; in ct, "agor, actus". 29 K superuacua

est. 30 Q eandem uim habet quam c, unde in eam mutatur,

"quis, cuius", "sequor, secutus", "loquor, locutus"; transit in s, "torqueo,
torsi"; abicit n sicut c, "linquo, liqui", "uinco, uici"; transit in
x, "coquo, coxi", ut "duco, duxi"; apud antiquos quu pro cu et

econtra ponebatur. 31 T transit in s, uerto, uersus, "OCTA, ossa";
c antecedente in x, "pecto, pexui". 32 Y et z tantum in Grecis

dictionibus ponuntur, quamuis u pro y posuerint, ut "fuga" pro

"YA", et z pro ds coniunctis accipitur, pro qua s uel d posuerunt,

"odor" pro "OZEM", "massa" pro "MAZA". 33 Sciendum quoque

tantam cognationem esse inter c, g, ch, ut inuicem pro se ponantur;
similiter inter t, d, th et inter p, b, ph uel f, ut "gubernator"

a "cibernetes", "chere" apo toy "TAIPE", "deus, THEOC", "buxus"

pro "YZOC","triumphus pro TRIAMBOC".

6. DE ORDINE LITTERARVM

1 Ordo litterarum in eadem sillaba uel in diuersis uidetur considerandus.
2 Primum uero de uocalibus et in eadem sillaba
dicendum. 3 Cum in eadem sillaba due uocales, non amittentes

uim littere, sole uel cum consonante iunguntur, diptongum

facere dicuntur. 4 In eisdem igitur sillabis uocales prepositiue

sunt aliis uocalibus a, e, o, subiunctiue e, u. 5 Sunt igitur diptongi

quibus nunc utimur IV, ae, au, eu, oe; nam ei diptongo nunc non

utimur, quam antiqui pro omni i longa antiquorum Grecorum
more scribebant; inuenitur yi diptongus in Grecis nominibus, ut

"APYIA". 6 Diptongus dicta quod duos "ptongos", id est duas

uoces, comprehendat: nam singule uocales suas uoces habent. 7

Ae uero in metro diuiditur et tunc per ai Grece scribitur (ut

"aulai" pro "aule"); nam ai Greca diptongus est, eadem que apud
nos ae (ut "Maia"), sed apud nos cum diuiditur, id est duplex
consonans efficitur, transit in i productam ("quero, inquiro").

8 Ponitur pro e longa, ut "scaena" pro "CKHNH", et pro a, ut "Aesculapius"

pro "ACKAHIOC"; inuenitur tamen correpta ante uocalem

in compositis, ut "preustus" (sicut etiam longa uocalis: "dehisco"),

ut "sudibusue preustis". 9 Au quasi patiens diuisionem uertit
u uocalem in consonantem, cum i post u additur, ut "gaudeo, gauisus",

"NAYS, nauis"; transit etiam in b, "aufero, abstuli"; sed au
pro ab in "aufugio" et "aufero" ponitur. 10 E contrario a et u diuisa
in diptongum transit, "lauor, lautus", "faueo, fautor". 11 Transit

in o productam, "lotus" pro "lautus", "cotes" pro "cautes", sicut econtra,
"austrum" pro "ostrum" (quod frequenter antiqui faciebant);

in e transit "audio, obedio"; in u, "defrudo", "includo". 12 Eu
transit in e longam, "Achilles" pro "Achilleus", "Vlixes" pro "Vlixeus";
in u, "fugio" pro "EY". 13 Oe apud nos OY est apud Grecos;

est igitur quando per dieresin in Grecis nominibus profertur,

ut "Troïa" trissillabum pro "Troea" (accipitur etiam i pro duplici
consonante apud nos et tunc est dissillabum); transit in u
longam, "Phoenices, Punices", "poena, punio", sicut OY in u,

"MOYSA, Musa". 14 Numquam mutatur diptongus in preterito, nisi

"cedo, cecidi", licet "aufero, abstuli" uideatur. 15 Ei diptongo

nunc non utimur, sed loco eius in Grecis nominibus e uel i productas

ponimus; i quidem quando consonans ut l sequitur, ut

"Neilos, Nilus"; uocali uero sequente, plerumque e, ut "KAYOEIA,
Caliopea", "CONHIOC, spondeus". 16 Que uero in ia solum

desinunt apud Grecos; raro fit hoc, ut "Alexandria", "Nicomedia",

"Langia": raro dixi propter "Medeam", "Plateam". 17 Ideo

uero in e, et non in i, quia in Latinis dictionibus (nisi in quibusdam

et a Grecis transformatis, ut "dia") raro inuenies i productam

ante uocalem, nisi in genitiuis in ius desinentibus, "illius",

"solius", et in uerbo "fiam, fias, fiat"; in Grecis autem apud nos

non mutats producitur, interdum etiam breuiatur, ut "maria", "Alexandria".
18 Dicimus tamen "Platea" pro "ATIA", sic "Alexandrea";

subtrahitur etiam i et corripitur e, ut "Tiphoeus" pro

"Tiphoeius". 19 In semiuocalibus similiter sunt alie prepositiue

aliis in eadem sillaba: mn, ut "Mnesteus", "amnis"; sm, ut "smaragdus".
20 In fine autem sillabe omnes liquide ante s inueniuntur,

ut "puls", "hiems", "mons", "ars"; similiter ante x, excepta
m, ut "falx", "lanx", "arx". 21 In mutis preponitur b et g, sequente d,

ut "abdit", "Migdon"; c uero et p preponuntur sequente t, ut

"tactus", "aptus". 22 Semiuocalis nulla preponitur mutis, nisi s
sequentibus b, c, p, q, t, ut "asbestus", "scutum", "spes", "squalor",

"status". 23 Mute omnes (preter b et f, que non preponuntur n)

preponuntur liquidis l, n, r, ut "blandus", "clam", "Abodlas", "flos",

"glos", "plus", "Athlas", "Cnidus", "Cidnus", "gnarus", "Terapne",

"Ethna", "breuis", "creber", "draco", "frater", "gratus", "pratum",

"tractus". 24 Ante m quoque inueniuntur c, d, g, t, ut "Alcmene",

"Admetus", "agmen", "Tmolus". 25 Tres uero consonantes non aliter
possunt iungi in principio sillabe, nisi sint prime, s, p, c,
secunde post s, c, p, t, , ut "scriba", "splendidus", "stratus",

"CPAIC". 26 Post c autem aut p principales secunda t, ut "uictrix",
"sceptrum". 27 Tercia igitur l uel r est, sed l in solis illis que

ab s incipient; in fine uero econtra primam liquidam r, sequentem
mutam b uel p, postremam s, ut "urbs", "stirps". 28 Sin autem

in duas consonantes desinat dictio, necesse est priorem liquidam

esse et secundam s uel x, ut "ars", "lanx", uel c aut t antecedente n,

ut "hinc", "dicunt", uel st, ut "est", "ast", "post" ("uult" quoque et "fert"

irregularia), uel - loco  - bs uel ps, ut "celebs", "princeps". 29 In
principio tamen non nisi ps, ut "pseudo".

30 Nunc de ordine in diuersis sillabis.

7. DE SILLABA

1 Sillaba est consequens comprehensio litterarum, uel uox litteralis,

que sub uno accentu et spiritu profertur. 2 Que incipiens a

singulis uccalibus ultra VI litteras non progreditur, ut "a", "e", "i",
"o", "u", "ab", "ars", "mars", "stans", "stirps". 3 Nulla sillaba tres uocales

habet. 4 Sillaba potest incipere a quacumque littera et in uocalem

desinere quacumque littera sequente. 5 In consonantem

uero non desinit, nisi sequens a consonante incipiat, nisi in compositis,

"perago", "alteruter". 6 B igitur finit antecedentem sillabam

altera b sequente, ut "gibbus", "subbibo"; sequente uero c in

compositis, uel mutatur in eandem, uel sumit s, ut "occido",

"abscedo", "obscurus"; f sequente in eandem conuertitur, uel in u
uocalem causa differentie, ut "officio", "aufero"; g quoque sequente
in eam transit, ut "suggero"; m etiam, ut "summitto" ("omitto"
tamen correpta o pro "ommitto" dicitur); p sequente idem patitur,

ut "suppono"; r quoque sequente in eam uertitur, ut "arripio",

"surripio" (nisi "abrogo", "abrado", causa differentie); aliis autem

p. 23

quibuscumque sequentibus integra manet, ut "obdo", "abhinc",

"abluo", "abnego". 7 In c quoque nulla superior desinit sillaba, nisi

sequente c uel q, ut "bucca", "ecquis"; nota tamen "necnon",

"necne", "necdum". 8 D finit precedentem sillabam altera d, b, h,
m, q, u sequentibus, ut "addo", "adbibo", "adhereo", "admitto",

"adquiro" (licet "quicquam" dicatur), "aduoco"; aliis uero sequentibus
in ipsas mutatur in ad prepositione, ut "accumbo"
(nam dicitur "quodcumque"), "aggero", "appello", "attingo", "affectus",

"allido", "annitor", "arrideo", "assumo"; subtrahitur cum
sequuntur gn, sp, sc, ut "agnitus", "aspectus", "ascendo". 9 In f nulla

desinit sillaba, nisi sequente altera f, ut "sufficio". 10 Similiter g
apud Latinos, ut "suggero"; hanc aliquando n ante se assumit, ut
"natus, gnatus", que n post se positam c sepe in eandem g
conuertit, ut "quadringenti". 11 H, k, q, nullius sunt sillabe
terminales apud Latinos; nam "ah" et "uah" per apocopam sunt.

12 L post se non permittit esse q et r uel h et k; cetere sequuntur,
ut "albus", "ulcus", "soldum", "Alfenus", "algeo", "illud", "ulmus",

"alnus", "culpa", "fulsit", "altus", "silua", "mulxi". 13 In m sillaba desinit

cum sequens a b uel p uel altera m incipit, ut "ambo", "imperium",
"summus". 14 N terminat antecedentem sillabam ceteris

consonantibus sequentibus, preter b, l, m, p, r, ut "mancus", "pondus",

"infundo", "angulus", "annus", "inquiro", "tonsus", "Antonius",

"coniungo", "conuerto", "anxius"; nam b, p, m sequentibus, in m
conuertitur, ut "imbuo", "impius", "communis"; l uero uel r in easdem,
ut "illudo", "irruo", "irrito". 15 P nullam terminat sillabam,

nisi sequente altera p, ut "lippus". 16 R quacumque sequente

priorem terminat, ut "morbus"; in quibusdam tamen compositis l
sequente mutari in eam inuenitur, ut "intelligo", "pelluceo", "pellicio".
17 S terminante antecedentem sillabam, he sequuntur in

compositione, c, m, p, t, ut "abscondo", "transmeo", "displicet",

"distuli"; nam in simplicibus eiusdem sunt sillabe, ut "pascua",

"cosmus", "prospera", "testis"; sequitur etiam altera s uel i consonans,

ut "cassis", "disiectus"; preter hec inueniuntur f, g, q, u, d,

sed tantum in compositis, ut "transfert", "transgreditur", "absque"

uel "quisquam", "transueho", "transduco" (sed "traduco" melius dicitur).
18 T si superiorem finit sillabam, sequitur altera t, ut "mitto",

"Atticus"; inueniuntur tamen, sed in compositis solummodo,

"satago", "posthumus", "atque", "atqui", "utpote", "utputa", "etsi". 19

X terminat antecedentem sillabam, sequentibus c, p, q, t, ut "excurro",
"expello", "exquiro", "extendo"; l quoque sequente in uno,
"exlex"; s etiam sequente, ut quibusdam placet, "exsequor", sed
non uidetur hoc posse fieri, cum x loco cs fungatur et non possit

geminari s uel altera consonans aliqua antecedente uel subsequente

consonante, nisi sit muta ante liquidam, ut "supplex", "suffragor":

unde "suspicio" et similia abiciunt unam s; hec igitur ratio

et euphonia melius s abicit, ut "exutus"; f uero sequente in eam

conuertitur x, ut "efficio"; ceteris uero consonantibus sequentibus
e preponi solet, non ex. 20 Z in peregrinis dictionibus semper in

principio sillabe inuenitur; et si antecedat altera sillaba, necesse

est eam uel in uocalem desinere, ut AZA, uel in n aut r,

M<E>ANZO<O>, <APIO>BAPZA<NH>. 21 Nulla diptongus
in duas desinit consonantes, licet in duplicem, ut "fax", "faux".

22 Inuenitur plena dictio in una sillaba, ut "ars", "do", "i", sicut in

una dictione plena oratio, ut "curre". 23 Differt tamen sillaba a
dictione, quia dictio sensum habet et certum accentum; sillaba

uero non, nisi sciatur quomodo posita sit in dictione.
24 Accidit unicuique sillabe tenor, spiritus, tempus, numerus litterarum.
25 Tenor, id est accentus, acutus, grauis, circumflexus,

qui certus fit in dictione, absque ea incertus. 26 Spiritus asper
uel lenis. 27 Tempus uero unum uel duo; quidam tamen dicunt

quod, si uocalis est breuis per se, ut "amo", uel si eam una simplex
consonans sequatur, ut "caput ", unum habeas tempus; in

communibus unum et semis, ut "lacrime", quamuis precedat

etiam s, que subtrahitur more ueteri, ut "premia scribe"; in longis

natura et positione duo sunt tempora, ut "do", "ars"; quando uero

post uocalem natura longam consonans una sequitur, duo et semis,

ut "sol"; quando uero due uel una duplex, tria, ut "mons",
"rex". 28 Numerus litterarum accidit sillabe, quia ab una

incipiens, non ultra quam ad VI progreditur.

29 Explicit de orthographia.

DE DICTIONE

2 Dictio est pars constructe orationis, quantum ad totum sensum

minima. 2 Oratio est ordinatio dictionum congruam sententiam

perfectamque demonstrans. 3 Que diffinitio generalis est orationis,

id est, que in species uel partes diuiditur. 4 Dicitur tamen

oratio liber rethoricus, uel una dictio cum plenam sententiam

ostendit, ut uerba imperatiua et responsiua: "quid est summum

bonum? - Deus", "lege!". 5 Partes igitur orationis quot sunt, ex

suis proprietatibus breuiter colligamus. 6 Nam quidam duas fecerunt,

nomen et uerbum (alias sincathegoremata appellabant,

id est consignificantia), quidam V, alii plures. 7 Proprium nominis
est substantiam et qualitatem significare. 8 Proprium est uerbi
actionem, siue passionem, siue utrumque cum modis et temporibus

et formis sine casu significare. 9 Proprium est participii
habere significationem uerbi cum accidentibus nominis. 10 Proprium

est pronominis pro aliquo proprio nomine poni et certas

significare personas. 11 Proprium est aduerbii cum uerbo poni,
nec sine eo perfectam significationem habere. 12 Proprium est
prepositionis casualibus tantum per appositionem preponi. 13
Proprium est coniunctionis casuales dictiones, uerba, seu aduerbia
coniungere. 14 Proprium est interiectionis motum animi uel

affectum uerbi sine certo accentu significare, ut "pape"; et si non

addatur, subauditur "miror".

DE NOMINE

1 Nomen est pars orationis que unicuique subiectorum corporum

seu rerum communem uel propriam qualitatem distribuit,
ut "homo" / "Virgilius", "ars" / "arithmetica Nicomachi". 2 Dicitur

autem nomen uel a Greco ONOMA, dicto a NEMEIN, id est a "tribuendo",

uel quasi "notamen". 3 Accidunt igitur nomini V: species,

genus, numerus, figura, casus.

< 1.1 DE SPECIE NOMINVM >

1 Species primitiua et deriuatiua; que due tam propriorum quam
appellatiuorum nominum sunt communes, ut "Iulus" (primitiuum),

"Iulius" (deriuatinum), "mons" (primitiuum), "montanus"

(deriuatiuum). 2 Inter proprium uero et appellatiuum hoc interest,

quod proprium naturaliter uniuscuiusque priuatam substantiam

et qualitatem significat, numquam commune, nisi sola
uoce; appellatiuum uero naturaliter significat multorum substantiam
uel quantitatem, aut qualitatem generalem uel specialem

uel adiectiuam: generalem, ut "animal", "corpus", "uirtus"; specialem,

ut "homo", "tricubitum", "albedo"; adiectiuam, ut "magnus",
"albus". 3 Adiectiua autem dicta sunt, quod aliis appellatiuis uel

propriis, que substantiam significant, adici solent ad eorum manifestandam

quantitatem uel qualitatem, que augeri uel minui
potest sine substantie consumptione, ut "bonum animal",

"magnus homo", "sapiens grammaticus", "magnus Homerus".
4 Propriorum igitur IV sunt species: prenomen, nomen, cognomen,

agnomen. 5 Prenomen est quod causa differentie preponitur

iam posito nomini, ut "Publius". 6 Nomen uero quod est suum

cuiusque, ut "Paulus" (proprium). 7 Cognomen est cognationis
commune, ut "Scipio". 8 Agnomen est quod ab aliquo euentu imponitur,

ut "Africanus" ("qui Africam deuicit"). 9 Notandum quod

propria nomina, ipsa etiam cognomina, quamuis in diuersis inueniantur,

numquam tamen possunt esse communia multorum,

nisi sola uoce ; nam in singulis suam proprietatem significant. 10
Appellatiuorum uero multe sunt species; quarum quedam communes

inueniuntur cum propriis, que sunt he: corporale, ut "homo",

"Terentius", incorporale, ut "uirtus", "patientia Iob", omonimum,
id est multorum diuersorum unum nomen, ut "nepos" et

"Pirrhus", sinonimum, id est multa unius nomina, ut "ensis", "gladius",

"mucro", "Publius", "Cornelius", "Scipio", "Africanus". 11 Alie

uero fere omnes species in appellatiuis inueniuntur; sunt autem

he. 12 Adiectiuum est quod propriis uel appellatiuis adicitur et

significat laudem uel uituperationem uel medium uel accidens,

id est suum uniuscuiusque, ut "iustus", "iniustus", "magnus", "niger
coruus". 13 Proprium est adiectiuorum posse comparari

egentque adiectione aliorum nominum et sumuntur a qualitate

uel quantitate animi uel corporis uel exstrinsecus accidentium,
ut "prudens", "magnanimus", "albus", "longus", "felix", "diues". 14 Ad

aliquid dictum est, quod sine intellectu illius ad quod dicitur proferri
non potest, ut "pater", "seruus". 15 Quasi ad aliquid dictum

est quod, quamuis habeat aliquid contrarium et quasi semper

adherens, non tamen in ipso nomine significat etiam illud, nec

secum interimit, ut "dies", "nox", "dextra", "sinistra". 16 Gentile est

quod gentem significat, ut "Grecus", "Latinus". 17 Patrium est

quod a patria sumitur, ut "Atheniensis", "Romanus". 18 Interrogatiuum
est quod cum interrogatione profertur, ut "quis?", "qualis?".
19 Infinitum est quod infinitam et indeterminatam habet significationem,

ut "qui", "qualis", "quantus", "quot", "ullus". 20 In qua

specie comprehendi uidentur abnegatiua: "nichil", "nullus", "nemo",
"alius". 21 Relatiuum est quod refertur ad premissum, ut

"quod", "ambo", "talis", quod est similitudinis. 22 Redditiuum est

quod et demonstratiuum, ut "tantus", "talis", "tot", que et relatiua
dicuntur. 23 Collectiuum est quod in singulari numero multitudinem
significat, ut "populus", "plebs". 24 Diuiduum est quod a

quibuslibet ad singulos uel ad plures habet relationem pariter
distributos, ut "uter", "alter", "quisque", "singuli", "bini", "terni",

"quaterni". 25 Facticium est quod a sono per imitationem factum

est, ut "tintinnabulum", "turtur". 26 Generale est quod in species

diuidi potest, ut "animal". 27 Speciale est quod a genere diuiditur,

ut "homo", "equus". 28 Ordinale est quod ordinem significat,

ut "primus", "secundus"; numerale est quod numerum, ut "unus",

"duo". 29 Absolutum est quod per se intelligitur, ut "deus", "ratio".
30 Temporale est quod tempus ostendit, ut "mensis", "annus". 31
Locale est quod locum, ut "propinquus", "longinquus". 32 He species

omnes fere communes sunt tam primitiuis, quam deriuatiuis.
33 Proprie autem deriuatiuorum sunt he: patronomicum,

possessiuum, comparatiuum, superlatiuum, diminutiuum, denominatiuum,

uerbale, aduerbiale, participiale; que tamen generali

nomine denominatiua dicuntur.

1.2 DE PATRONOMICIS

1 Patronomicum est quod a propriis nominibus patrum secundum

Grecam quidem formam deriuatur; quod significat idem

quod "filius" uel "nepos" cum genitiuo sui primitiui, ut "Eacides",

"Eaci filius" uel "nepos". 2 Abusiue tamen deriuantur a matribus,

ut "Iliades", ab auis maternis, "Athlantiades", a regibus siue conditoribus,

ut "Theside", "Cecropide", a fratribus, "Phetontiades". 3 A

propriis tantum deriuantur et ad homines pertinent. 4 Sunt igitur
forme patronomicorum, scilicet masculinorum, apud Grecos
tres: in des, que omnium est communis; in on, que Iadis lingue
est propria, ut "Peleon"; in adios, que est Eolica, ut "Piradios". 5
In des igitur, qua sola utuntur nostri, masculini est generis et prime

declinationis. 6 Et deriuantur a prima uel a secunda seu tercia

declinatione; habentque omnia a uel i correptas penultimas,

sed a quidem, si primitiuum prime sit declinationis, desinens

apud Grecos in as, uel in es, uel in ios, quod apud nos uertitur in
ius et fit secunde declinationis, ut "Eneas, Eneades", "Lercius,

Lerciades", "Buses, Butades". 7 Quod tamen etiam in ides inuenitur,

ut "Corinetes, Corinetides". 8 Alia omnia i penultimam

correptam habent, ut "Priamus, Priamides", "Nestor, Nestorides",

nisi per sineresin habeat i productam, ut "Pelides" pro "Peleides",

uel "Enides" pro "Eneades" (uel quasi ab "Eneus"), et nisi apud

Grecos habeat penultimam contra regulam longam, ut

"Demades", "Belides". 9 Quedam tamen poetica licentia habent a
ante des, que aliquando addit aliquando minuit sillabam, ut
"Athlantiades" pro "Athlantides", "Scipiades" pro "Scipionides". 10
Numquam enim patronomicum primitiui superat genitiuum, nisi

una sillaba in hac forma, nec debet habere pares uel pauciores

sillabas, nisi ex poetica sit licentia. 11 Feminina uero

patronomica apud nos in is uel in as desinunt. 12 Que sunt tercie

declinationis et ueniunt a masculinis, abstracta de, ut "Peliades,

Pelias", "Priamides, Priamis". 13 Que uero proferuntur per

sineresin, faciunt feminina ex integris, ut "Pelides" (pro "Peleides"),

"Peleis"; sic "Enides" (pro "Eneides"), "Eneis", uel poetica

licentia. 14 Inueniuntur etiam in ne desinentia feminina, que

sunt Iadis lingue patronomica, ut "Arestos, Arestine", "Acrisios,

Acrisione", penultima semper producta.

15 Et sciendum quod inueniantur quedam propria nomina uel

gentilia seu denominatiua patronomicas formas habentia, ut
"Euripides" ab Euripo denominatum (proprium est); "Colchis",
"Thessalis", "Troas" (gentilia), "Bachis", "Pithias" (propria); sic

quoque "Tiberias", "Herodias". 16 Patronomica seruant Grecum

accentum, que Grecum seruant nominatiuum. 17 Vbi uero mutatio
fit littere aut temporis apud nos. Latine regule seruamus

accentum, ut "Lisia", "Asia".

1.3 DE POSSESSIVIS

1 Possessiuum est quod cum genitiuo principali significat aliquid
ex his que possidentur, ut "regius honor" pro "regis honor", et significat
non solum filios, sed et omnia que possunt esse in possessione.
2 Et deriuantur uel a propriis, uel ab appellatiuis, ut
"Cesareus", "ferreus", aut a uerbis, ut "opto, optatiuus", seu ab aduerbiis,

ut "extra, extraneus". 3 Et sunt uel mobilia, ut "marcius,
marcia, marcium", uel fixa, ut "sacrarium". 4 Possessiua autem

dicuntur non solum que possessionem significant, sed etiam

que formam possessiuorum habent. 5 Possessiua dicuntur littera

et significatione, ut "regius", uel significatione tantum, ut "terrestris",

uel tantum littera, ut "armarium", "Quintilianus",

"ferreus", "Aristotelicus". 6 Quedam etiam possessiua gentilia, patria
et propria simul inueniuntur, ut "Romanus ager", "Romanus

ciuis", "Romanus" proprium. 7 Notandum autem quod diuerse significationis

nomina in possessiuorum formis inueniuntur. 8
Nam uel deriuantur a materia, ut a "ferro" "ferreus", uel a disciplinis,

ut "Aristotelicus", uel a morbis, ut "cardiacus", uel a professionibus,

ut "grammaticus", uel a dignitate, ut "pretorius", uel ab

officiis, ut "cerarius", uel a rebus in quibus sunt, ut "collarium",
uel de quibus fiunt, ut "agraria lex", uel quas habent, ut "uinaria",

"cellaria", uel a tempore, ut "hodiernus", uel a locis, ut "palatinus",
"uicinus", "externus"; alia a mutis animalibus, ut "bouinus", alia a
fortuna, ut "egenus", "libertus", alia a numeris, ut "bini", "terni",

alia a generibus, ut "masculinus". 9 Quamuis igitur non solum
possessionem significent, sed etiam diuersas habeant significationes
supradicte forme nomina, tamen, quia maxima pars eorum
possessiuorum habet demonstrationem, ideo hec quoque

inter possessiuorum species posuimus. 10 Forme igitur possessiuorum
quas a Grecis accepimus, sunt he. 11 In cus, a uel i
correpta precedentibus, ut "Cipriacus", "Italicus", et y in uno
"Libycus". 12 Que igitur a primitiuis habent c puram, pares

sillabas habent, ut "Itace, Itacus". 13 Inueniuntur "Bachicus",

"monachicus". 14 Alia uincunt una sillaba et, si primitiua habeant
i penultimam, tunc habent a ante cus, ut "Italia, Italiacus",

"cardia, cardiacus", "Ilium, Iliacus", "Ciprius, Cipriacus" (nam

"Ciprus, Cipricus" facit). 15 Cetera uero i semper habent, ut

"Persis, Persicus", "Italus, Itali[a]cus", "Creta, Creticus", "Asiatis,

Asiaticus", "grammatos, grammaticus", "mulio, mulionis, mulionicus".
16 In us quoque puram desinunt tam Greca quam Latina,

antecedente e correpta et producta, i correpta et o
producta, ae uel oe diptongo. 17 E breuis precedit, ut "Cesareus",
et in omnibus fere ad materiam pertinentibus, ut "ferreus",

"aureus"; pauca autem excipiuntur, "quernus", "colurnus",

"oleaginus", "faginus", "abiegnus". 18 E longam habent, ut

"spondeus"; i breuem, ut "marcius"; o, ut "herous", "Eous"; ae

uero precedit in illis que a femininis Grecis in e longam desinentibus

uel que a uerbis Grecis circumflexis deriuantur, ut
"Crete, Cretueus", "Ptolomo, Ptolomaeus"; oe, ut "Euboeus", "Euroeus".
19 Scire autem debemus quia e inuenitur producta ante
us, cum pro ei, ponitur apud nos, ut "spondeus" pro "spondeios",

"Achilleus" pro "Achilleios". 20 Est etiam, quando abiciunt i et e
corripitur, ut "Hectoreus"; quod fit cum possessiuum superat genitiuum

primitiui, ut "Hectoros, Hectoreus"; quod autem "Tiphoeus"
e corripit, a "Tiphon" uel "Tiphos" nominatiuo fit, non a

"Tiphoeus". 21 Ideo autem ei in e longam, et non in i, quia i penultimam

ante uocalem non producunt Romani, nisi in "fio", et

in genitiuis in ius desinentibus, et in dissillabis Grecis - "dius,

dia", "chius, chia" - et in paucis aliis, que pro e i habuerunt, ut

"Lycius", "Langia", "Argia". 22 Inueniuntur tamen auctores in nominibus

urbium in ia desinentibus apud Grecos uarie proferentes,

"Alexandria" et "Alexandrea", "Nicia" et "Nicea", et cetera.
23 Est tamen in huiusmodi quando ei diptongus in i longam conuertitur,

sequente u loco digamma, ut "Argeios", "Argius" (dicitur

tamen et "Argeus"). 24 Quod et in Latinis inuenitur i longa

ante u consonantem, ut "nominatiuus", et in preteritis, "audiui".
25 In Latinis autem non solum his utimur, sed etiam aliis, et una

quidem in rius, ria, rium, ut "hereditarius", "uxorius", "ptisanarium".
26 In hac forma sunt que a propriis deriuantur, ut "Catilinarius",

aut a dignitate , ut "pretorius", "questorius", aut ab his rebus

in quibus sunt, ut "collarium", "plantarium", "mensorium", aut

de quibus sunt, ut "agraria lex", aut ex his quas habent, ut "uinaria
cella" (que uinum habet), "armarium" (in quo arma), "armentarium"

(in quo armenta), "rosarium", "auiarium" et cetera, ab officiis

quoque, ut "cerarius", "mercennarius", "hostiarius", "erarius".
27 In nus quoque terminantium, forme et significationes sunt diuerse;

nam inuenitur a longa ante nus, ut "Romanus", e longa, ut

"terrenus", i longa, ut "Camerinus", uel breuis, ut "faginus",
"crastinus", u longa, ut "tribunus", l etiam, uel r, ut "ficulnus",
"diurnus". 28 Significatio quoque diuersa est, quia alia sunt
possessiua, ut "Cesarianus", "Pompeianus miles", alia etiam

patriam significant, ut "Romanus", "Alexandrinus ciuis" uel "ager".

29 Potest esse et proprium "Romanus" sicut in ceteris pene omnibus

formis. 30 Alia sunt agnomina, uel nomina, ut "Numantinus",

"Coruinus", "Siluanus"; alia a locis, ut "rusticanus",

"Gallicanus", "uicinus"; alia a temporibus, ut "hesternus", "diurnus",

"meridianus"; alia a dignitatibus siue officiis, ut "tribunus", "antesignanus";

alia a generibus, ut "masculinus"; alia a mutis animalibus,

ut "taurinus", "porcinus"; alia a materia, ut "humanus",
"terrenus"; alia a fortuna, ut "libertinus", "egenus"; alia a numeris,

que semper pluralia sunt, ut "bini", "terni"; auctoritas etiam

singularia profert. 31 Et alia fiunt a nominibus, alia a uerbis, alia

ab aduerbiis, ut a "Roma" "Romanus", ab "egeo" "egenus", ab

"infra" "infernus". 32 Huius itaque forme in penultimis sillabis

rationem conemur exponere. 33 In a desinentia nomina, uel in
ae in plurali, eisdem mutatis in a productam et accepta nus
faciunt deriuatiua, nisi sint mutorum animalium de quibus predicetur,

ut "Silla, Sillanus", "Roma, Romanus", "Adria, Adrianus",
"Thebe, Thebanus", "Cume, Cumanus", "signa, antesignanus",
"membra, membrana" (femininum); que a singularibus esse

possunt. 34 Excipiuntur "Iugurtinus", "Messalinus", "terrenus",

"femininus" et preter in teria desinentia, que ia mutant in nus, ut

"Fabrateria, Fabraternus". 35 Excipiuntur etiam in nia pura

desinentia, que mutant ia in us, ut "Hispania, Hispanus",

"Campania, Campanus", "Lauinia, Lauinus". 36 Si uero ante ia
aliam quam n habuerint consonantem, tunc ab eis deriuata i
longam habent ante nus, ut "Luceria, Lucerinus", "Placentia,

Placentinus", sic "Anagnia, Anagninus", "Alexandria, Alexandrinus";

excipitur "Adrianus". 37 Similiter a habent ante nus que

deriuantur a nominibus secunde declinationis in ius terminantibus,

aut in culus uel cus ultra duas sillabas, ut "Pompeius,

Pompeianus", "Tullius, Tullianus", "Iulius, Iulianus", "rusticus,

rusticanus", "publicus, publicanus", "Saticulus, Saticulanus".

38 Excipitur "masculus, masculinus"; nam dissillaba in cus sine a
sunt, ut "lacus, lacuna", "mancus, mancinus". 39 In um quoque

neutra consonante antecedente a habent ante nus, ut "oppidum,

oppidanus", "castellum, castellanus", "Toletum, Toletanus", "Beneuentum,

Beneuentanus". 40 Similiter ab aduerbiis in e longam

desinentibus uenientia faciunt, "cotidie, cotidianus", "meridie,

meridianus"; excipitur "hodie, hodiernus". 41 Sic quoque a habent

penultimam fere omnia a nominibus tercie declinationis

uenientia, ut "Cesar, Cesaris, Cesarianus", "Piso, Pisonis,

Pisonianus" (uel a "Cesarius", "Milonius"), "fons, fontis, fontanus",

"urbs, urbis, urbanus", "sol, solis, solanus" (dicitur tamen et
"Solinus" proprium), "lux, lucis, lucanus" (ab eodem tamen
"Lucina" dicitur), "uetus, ueteris, ueteranus" et "ueternus", "Ancon,

Anconis, Anconitanus", "Gadis, Gaditanus". 42 Ideo autem fere

diximus, quia a neutris in e deriuata, i productam habent ante

nus, ut "mare, marinus", "Preneste, Prenestinus"; sic "uespere,
uespertinus" et que habent pares sillabas in nominatiuo et genitiuo,

ut "Hercules, Herculis, Herculinus","collis, collis, collinus";

et preter "Ligus, Liguris, Ligurinus", "censor, censoris, Censorinus",
et "abies, abiegnus", "piscis, piscina"; et que a primitiuis
habent t, ut "Constantinus"; et preter animalium nomina, ut "ueruecinus",
"caninus"; et preter finientia in er et cetera que faciunt
in ernus, ut "paternus", "maternus", "fraternus", "uer, uernus", "acer,

acernus", "alter, alternus". 43 Similiter uero faciunt uenientia ab

aduerbiis in ra desinentibus, "infra, infernus", "supra, supernus",

"extra, externus", et quedam ab aliis temporalibus aduerbiis,

"noctu, nocturnus", "diu, diurnus", "heri, hesternus". 44 Sic quoque

in teria desinentia faciunt, "Fabrateria, Fabraternus"; sic etiam

"etas, eternus", "euitas, euiternus", "uetus, ueternus", "quercus,

quernus", "corilus, colurnus","tacitus, taciturnus","mensis, mensurnus",

"hymber" uel "hiemps, hibernus". 45 Que uero a nominibus

mutorum animalium deriuantur, cuiuscumque sint declinationis,
i longam habent ante nus, ut "aper, aprinus", "caper,

caprinus","coruus, coruinus", "porcus, porcinus", "taurus, taurinus",

"fera, ferinus", "canis, caninus", "lepus, leporis, leporinus", "lupus,

lupinus", "formica, formicinus", "hirundo, hirundinis, hirundininus",
"aquila, aquilinus", "mustela, mustelinus", "leo, leonis, leoninus",
"ueruex, ueruecis, ueruecinus", "ouis, ouinus", "sus, suis, suinus".
46 Similiter habent i longam ante nus que sunt secunde declinationis

in er et in ium propria, si faciunt in nus uel in us, consonante

antecedente (preter in cus et in culus de quibus diximus),

ut "auster, austrinus", "adulter, adulterinus", "macer, Macrinus",

"libertus, libertinus", "diuus, diuinus", "rufus, Rufinus", "carus,

Carinus", "mancus, mancinus", "uncus, uncinus", "Regium, Reginus",

"Perusium, Perusinus". 47 Quedam tamen ti corripiunt, sed

que a primitiuis non habent t: "diu, diutinus", "cras, crastinus",

"horno, hornotinus", "prius" uel "priscus, pristinus". 48 Nam

"Constantinus" et "Clementinus" a primitiuis habent t, et "matutinus"
a "Matuta", "mediestinus" a "medio" et "stando"; sic "uespertinus"

a "uesper" et "tenens". 49 "Fuscina" uero et "pagina", "Ariminum",
"Mutina" non deriuantur. 50 Excipitur etiam "humus, humanus",

"mundus, mundanus", "priscus, Priscianus" (uel a "prescio");

sic quoque "Christus, Christianus", "pagus, paganus".

51 De "colurno" et "fagino" dictum est. 52 Quod uero a "Taurominio"

"Taurominitanus" dicimus, Grecos sequimur. 53 Gentilia enim

apud Grecos in -THC desinentia, apud nos mutata es in a
accipiunt nus, ut "metropolites, metropolitanus", "Neapolites,
Neapolitanus", sic a "Gadibus" "Gaditanus", et similia. 54 Ante
gnus quoque gna gnum longa uocalis habetur, ut a "regno" "regnum",

a "sto" "stagnum", a "bene" "benignus", a "male" "malignus",
"abiegnus", "priuignus", "Pelignus". 55 In supradictis tamen regulis
quedam auctoritate uel euphonie causa mutata sunt, ut "Ligurinus",

"Censorinus" et cetera. 56 Hec quidem nomina, quia maxima

pars eorum possessionem significat, inter possessiuas species

posuimus. 57 Sciendum quoque quia in is et in er apud nos significationis

possessiue multa inueniuntur, ut "ciuilis", "equester"; de
quibus tamen melius in denominatiuis tractabitur.

1.4 DE COMPARATIVIS

1 Comparatiuum est quod habet sensum positiui uel eius participis

cum magis aduerbio, ut "fortior = magis fortis", "ulterior =

qui magis ultra est". 2 Fiunt uero comparatiua littera et significatione,
ut "doctior"; significatione et non littera, ut "peior"; littera

etiam et non sensu in superlatiuis, ut "nouissimus". 3 Et desinunt

in or uel in us: in us sunt neutra, in ior communia preter "senior"
masculinum. 4 Deriuantur uero uel a nominibus adiectiuis

secunde uel tercie declinationis, addita or in genitiuo si sunt secunde,

in datiuo uero si sunt tercie, ut "iusti, iustior", "felici, felicior",

"amanti, amantior", preter anomala: "melior", "peior",
"maior", "minor", "multus, plus", "magnificus, magnificentior",

"munificus, munificentior", "iuuenis, iunior", "dextri, dexterior",
"sinistri, sinisterior", "nequam, nequior". 5 Que uero habent uocalem

ante uocalem in nominatiuo, cum magis aduerbio faciunt
comparationem, ut "pius, magis pius", ne fiat hiatus trium uocalium

"piior", licet huiuscemodi comparatiuis quidam sunt usi. 6
Vel deriuantur a uerbis, ut "detero, deteris, deterior"; uel ab

aduerbiis, ut "pridem, prior", "sepe, sepius"; uel a prepositionibus
aduerbialibus, que sunt IX: "ultra, ulterior", "supra, superior",

"extra, exterior", "intra, interior", "infra, inferior", "citra, citerior",

"ante, anterior", "post, posterior", "prope, propior". 7 Sciendum

uero quod refertur comparatiuum ad positiuum singulare uel

plurale, ut "fortior forti" et "fortibus", uel ad comparatiuum

similiter, ut "fortior fortiori" et "fortioribus", uel ad superlatiuum

sic quoque, ut "fortior fortissimo" et "fortissimis". 8 Cum igitur

comparatiuum proprie ad positiuum fiat, ponitur tamen sepe per

se pro positiuo, ut "senior Acestes" pro "senex". 9 Aliquando

etiam "minus" significat et nulli comparatur, ut "tristior ibat" pro

"ex parte tristis". 10 Est quando ad contrarium comparatur et
minus positiuo significat, ut "melior Pilatus quam Iudas". 11 Hic

enim comparatio, non ad bonum sed ad malum facta, ostendit

Pilatum parum bonum - id est minus malum quam Iudam - esse.
12 Vnde et dicitur "melius illi fuerat si natus non fuisset homo

ille" et "mare Ponticum dulcius est quam cetera maria", id est

"minus amarum". 13 Et sciendum quod quedam comparatiua

apud Latinos diminutionem accipiunt, ut "grandiusculus",

"meliusculus". 14 Et comparatiuus quidem gradus ablatiuo

tantum casui utriusque numeri iungitur, ut "doctior illo" et "illis",

interdum etiam nominatiuo, quando quam sequitur, ut "fortior

hic quam ille"; superlatiuus uero genitiuo plurali, uel etiam

singulari, cum multitudinem significat, ut "fortissimus

Latinorum" uel "Latine gentis". 15 Sequitur etiam casum sui

positiui, ut "amantissimus equi", quia "amans equi" dicitur.

1.5 DE SVPERLATIVIS

1 Superlatiuum est quod uel ad plures sui generis comparatum

superponitur omnibus, uel per se prolatum intellectum habet positiui
cum ualde aduerbio, ut "Achilles fortissimus Grecorum", id

est "super omnes Grecos", et "Plato doctissimus fuit", id est "ualde
doctus". 2 Fiunt uero ex eisdem terminationibus superlatiua, ex
quibus comparatiua, et habent VIII formas, rimus et simus (in

quas pleraque desinunt), limus, ximus, timus, remus, fimus, nimus
(in quas pauca), et omnia sunt mobilia in us a um. 3 Et quecumque

fiunt a nominibus, formantur a genitiuo addito ssimus in secunda

declinatione, in tercia uero tantum simus, ut "docti, doctissimus",

"felicis, felicissimus". 4 Sic quoque unum anomalum facit,

"pessimus". 5 Inuenitur etiam "pene, penissime", "penitus, penitissimus".
6 Excipiuntur illa que desinunt in er, que accepta rimus
faciunt superlatiuum, ut "tener, tenerrimus", "pauper, pauperrimus".
7 Sic faciunt "deterrimus" et "plurimus", excepto "dextimus"

et "sinistimus". 8 Excipiuntur etiam anomala: "optimus", "pessimus",

"maximus", "minimus", "plurimus", "magnificentissimus",

"munificentissimus", "medioximus". 9 "Maturus" quoque "maturissimus"

et "maturrimus" facit; a "nuper" quoque "nuperrimus" et

"nuperrime". 10 Preterea excipiuntur de tercia declinatione VII,
que abiecta is et addita limus fiunt, ut "facilis, facillimus",

"difficillimus", "gracillimus", "agillimus", "humillimus", "simillimus",
"dissimillimus". 11 Excipitur etiam "ueterrimus", quasi a "ueter"
("antiquo"). 12 In ximus desinunt "maximus", "proximus",

"medioximus". 13 In timus unum anomalum, "optimus", et ab

aduerbiis siue prepositionibus deriuata, "intimus", "ultimus",

"citimus", "extimus", "dextimus", "sinistimus". 14 In remus tria,

"postremus", "extremus", "supremus". 15 In fimus unum: "infimus".
16 In nimus unum, "minimus".

1.6 DE DIMINVTIVIS

1 Diminutiuum est quod significat diminutionem sui primitiui
absolute, ut "regulus", id est "paruus rex"; si autem a comparatiuis
fiat, non est absolutum, ut "maiusculus". 2 Fiunt autem diminutiua

uel causa necessitatis, ut "postquam reguli conuenere", uel urbanitatis,
ut "fraterculus gigantum", uel adulationis, ut "Antoniaster".
3 Et deriuantur ab appellatiuis, pauca uero a propriis, quedam

etiam a diminutiuis. 4 Et pauca sunt que non seruant primitiuorum

genera, ut "rana, ranunculus", "scutum" uel "scuta, scutula"

et "scutella", "qualus, quasillum", "pristrinum, pristrilla", "acus,
aculeus", "unguis, ungula", "anguis, anguilla", "nubes, nubilum",

que tamen magis sunt denominatiua; preterea "panucula", "glandula",

"ensicula", "betaceus", "maluaceus". 5 Fiunt igitur quedam

littera et significatione, ut "flosculus", quedam tantum littera
abusiue, ut "anguilla", "Metellus". 6 Diminutiuorum uero forme
sunt X, quarum priores VII communes sunt masculinis femininis

et neutris, tres uero tantum sunt masculinorum: 7 in culus, cula,
culum, ut "igniculus", "anicula", "corpusculum"; in ulus, ula, ulum

absque c, ut "tantulus, tantula, tantulum", uel "nepotulus", "siluula",

"capitulum"; in olus, ola, olum, "capreolus", "unciola", "laureolum";

in ellus, ella, ellum ut "agellus", "capella", "lucellum"; in xillus,
xilla, xillum, ut "paxillus", "maxilla", "uexillum"; in illus, illa, illum
absque x, ut "codicillus", "anguilla", "uillum"; in ullus, ulla, ullum,

ut "homullus" uel "ullus ulla ullum"; in cio, aster, leus - que

sunt masculinorum - , ut "homuncio", "parasitaster", "eculeus". 8
Sciendum quoque quod a tercia uel IV seu V declinatione diminutiua
in culus, cula, culum terminant, ut "fraterculus", "uersiculus",

"diecula", exceptis "uetulus", "lapillus", "aculeus", "mercedula",

"regulus", "adolescentulus", "capitulum" (nam "ranunculus", "panniculus",
"panucula" non sunt regularia). 9 A prima uero uel secunda

nullum inuenitur regulare in hac forma, nisi a primitiuo habeat
c, ut "Greculus", "furcula". 10 Monosillaba igitur in s sola et

in er tercie declinationis et in el et neutra in us in nominatiuo assumunt
culus cula culum, ut "flos, flosculus", "mas, masculus",

"mus, musculus", "os, osculum" (unde "oscillum"), "pater, paterculus",

"mulier, muliercula", "uer, uerculum", "pauper, pauperculus,

paupercula, pauperculum". 11 Excipitur "uentriculus", "mel,

melculum", "corpus, corpusculum", "opus, opusculum", "crus,

crusculum". 12 Similiter comparatiua in us faciunt diminutiua –

sed mobilia - in culus, cula, culum, ut "maius, maiusculus,

maiuscula, malusculum", "celerius, celeriusculus, celeriuscula,

celeriusculum", "plus, plusculus, pluscula, plusculum". 13 Sic

"lepus" quoque "lepusculus"; at uero "hic" et "hec" et "hoc uetus"

"uetulus, uetula, uetulum" facit; "sus" uero "suscula". 14 Similiter

faciunt positiua in or; quedam tamen mutant or in us, ut "soror,

sororcula", "amator, amatorculus", "cor, corculum", "rumor,
rumusculus". 15 Desinentia uero in is, uel in e, uel in ns
monosillaba, uel in rs, datiuo corripientia i assumunt culus,
cula, culum, ut "testis, testi, testiculus", "nauis, naui, nauicula",
"rete, reti, reticulum", "fons, fonti, fonticulus", "pars, parti,
particula", "dulcis, dulci, dulciculus, dulcicula, dulciculum". 16
Excipitur "lapis, lapillus", "unguis, ungula", "anguis, anguilla".

17 In o desinentia mutant o in un et sumunt culus cula, ut "latro,
latrunculus", "carbo, carbunculus", "ratio, ratiuncula", "homo, homunculus"

(dicitur tamen "homuncio", "homullus" et "homullulus").
18 Similiter "fur, furunculus" fecit. 19 In x, uel in ns supra

sillabam, uel in t desinentia, is genitiui in u conuertunt et accipiunt
lus, la, lum, ut "rex, regis, regulus", "codex, codicis, codiculus"

(unde "codicillus"), "fax, facis, facula", "adolescens, adolescentis,

adolescentulus", "caput, capitis, capitulum". 20 Quarte quoque

declinationis nomina us uel u in i correptam conuertunt et assumunt
culus, cula, culum, ut "uersus, uersiculus", "anus, anicula",

"cornu, corniculum"; excipitur "acus, aculeus", "domus, domuncula".
21 Quinte uero declinationis, seu etiam tercie in es productam

desinentia feminina, abiecta s sumunt cula, e producta seruata,

ut "dies, diecula", "res, recula", "uulpes, uulpecula", "nubes,

nubecula", "uepres, ueprecula"; excipitur "merces, mercedula" et

"apes, apicula". 22 Nunc de prime et secunde declinationis

nominibus. 23 In nus, na, num, siue habeant aliam consonantem
ante n siue non, et ita quod abiciant n, et in lus, la, lum si non
habent geminatam l, et in er, ra, rum, in ellus, ella, ellum faciunt,

ut "geminus, gemina, geminum, gemellus, gemella, gemellum",

"bonus, bona, bonum, bellus, bella, bellum", "asinus, asellus", "catena,
catella", "pugnus, pugillus", "signum, sigillum", "agnus, agnellus"

(quod n seruat differentie causa), "scamnum, scamellum",

"anulus, anellus", "oculus, ocellus", "tabula, tabella", "capulum, capellum";

"tener, tenera, tenerum, tenellus, tenella, tenellum", "liber,

libellus", "libra, libella","cerebrum, cerebellum","sacer, sacra,

sacrum, sacellus, sacella, sacellum", "umbra, umbella", "puera,

puella"; et omnia habent e penultimam. 24 Excipiuntur quedam

in illus, illa, illum: "codiculus, codicillus", "baculus, bacillus",

"pugnus, pugillus", "tantulus, tantula, tantulum, tantillus, tantilla,

tantillum"; et "pannus, panniculus", "rana, ranunculus"; et que ueniunt

a primitiuis habentibus penultimam naturaliter longam,

que seruant eandem, ut "unus, una, unum, ullus, ulla, ullum",

"uinum, uillum", "ouina, ouilla", et "paulus, paula, paulum,

paululus, paulula, paululum" et "pauxillus, pauxilla, pauxillum"

(unde "pauxillulus, pauxillula, pauxillulum"), "uelum, uexillum",

"mala, maxilla", "talus, taxillus", "palus, paxillus", "qualus" etiam,
"quasillum". 25 Excipiuntur quoque de superioribus feminina in
ra, que non fiunt a masculinis, nec habent ante r aliam consonantem,

ut "ara, arula", "terra, terrula". 26 Excipiuntur adhuc neutra

habentia g ante n, "tignum, tigillum", "signum, sigillum". 27
Sciendum uero quod in ellus uel in illus finita, si a trissillabis formantur,
pares habent sillabas, ut "catulus, catellus", "geminus, gemellus",

"misera, misella", exceptis habentibus aliam consonantem

ante n, que addunt unam sillabam, sicut et dissillaba, ut

"columna, columnella", "tignum, tigillum". 28 Alia uero sillaba

crescunt, ut "agnus, agnellus", "liber, libellus", "paulus, pauxillus",

exceptis que ante n non habent aliam consonantem: "bonus,

bellus", "uinum, uillum", "unus, ullus" et "pannus, panniculus".

29 In us, a, um, e uel i antecedentibus, mutant us, a, um in o et

accipiunt lus, la, lum, ut "urceus, urceolus", "laurea, laureola", "uncia,
unciola", "pallium, palliolum", "filius, filia, filiolus, filiola",
"Tullius, Tulliolus"; excipitur "Antonius, Antoniaster". 30 Alia

uero omnia, qualibet consonante antecedente, us, a, um in u mutatis

accipiunt lus, la, lum, ut "tantus, tanta, tantum, tantulus, tantula,
tantulum", "uentulus", "Greculus", "seruulus", "primum, primulum",
"arca, arcula", "rubicunda, rubicundula", "lingua, lingula",

"mensa, mensula", "anima, animula", "silua, siluula", "aqua,

aquula", "puella, puellula", "luna, lunula", "serra, serrula"; sic

etiam "terra, terrula", "ara, arula", "paganus, paganulus", "annus,
annulus", "decanus, decanulus", "Romanus, Romanulus", "catena,
catenula"; ea quoque, que geminant l, in ulus, ula, ulum <faciunt>,
ut "homullus, homullulus", "pauxillus, pauxilla, pauxillum,
pauxillulus, pauxillula, pauxillulum". 31 Quedam igitur secundum
diuersas regulas faciunt, ut "opera, operula" et "opella", "oculus,
ocellus" et "oculeus", "columna, columnella" et "columnula",

"catena, catella" et "catenula". 32 In cio, aster, leus pauca

inueniuntur et fere hec: "Antonius, Antoniaster", "surdus,

surdaster", "parasitus, parasitaster", "catulus, catulaster", "homo,

homuncio", "senex, senecio", "equus, equuleus", "acus, aculeus",

"oculus, oculeus". 33 "Syriscus" uero Grecum est diminutiuum. 34
Inueniuntur autem propria uel appellatiua formam

diminutiuorum habentia, non significationem, ut "tabula",
"cuniculus", "anniculus", "macellus", "friuolum".

1.7 DE DENOMINATIVIS

1 Denominatiuum est quod a nomine deriuatur, et hoc

generaliter; proprie autem quod non habet supradictorum

significationem, licet habeat formam. 2 Sciendum quod hoc
nomine uerbalia et aduerbialia seu participialia pro simili
terminatione comprehendantur; unde simul quoque de his

tractabitur. 3 Fit igitur eorum deriuatio V modis: adiectione, ut
"casti, castitas", "amo, amor"; abiectione, "exulo, exul"; mutatione,
"doctus, doctor"; significatione, "formido, formidas, formido,

formidinis"; compositione, ut "causidicus". 4 Supradictorum ergo
formales terminationes sunt he: in a, i breui uel l, n, r seu alia

consonante antecedente. 5 Et cia quidem assumunt genitiuo uel

datiuo, quorum primitiua habent c uel sunt dissillaba (preter regiones),

ut "amici, amicicia", "pudici, pudicicia", "duri, duricia", "leti,

leticia", "mesti, mesticia", "segni, segnicia", "tristi, tristicia", tam

penultima quam antepenultima ubique correpta. 6 Sic tamen facit

etiam "auari, auaricia". 7 Alia uero assumunt a, ut "controuersi,

controuersia", "ignaui, ignauia", "superbi, superbia", "miseri, miseria";

similiter pleraque regionum nomina: "Itali, Italia", "coloni,

colonia", "Tusci, Tuscia", "Greci, Grecia", "Franci, Francia". 8 Similiter

participia uel nomina tercie declinationis: "negligenti, negligentia",

"prudenti, prudentia", "inopi, inopia", "nomini, ignomini,

ignominia", "Cesari, Cesaria". 9 Quedam etiam monia assumunt,

ut "casti, castimonia", "acri, acrimonia", "parco, parsi, parsimonia,

"queror, querimonia". 10 In la desinentia e longam habent

antecedentem, ut "tutus, tuti, tutela", "custos, custodi, custodela",

"mandatum, mandati, mandadatela", "candeo, candes,

candela", "suadeo, suades, suadela". 11 In na uero desinentia

penultimam longam natura uel positione habent, ut "officium,

officina", "medicus, medicina", "regis, regina", "doctrix, doctrina",

"tonstrix, tonstrina", "coquus, coquina" (et "culina"), "far, farina",

"cantus, cantilena", "leo, leena", "luceo, lucerna", "lucis, Lucina";

nam "Mutina", "sagana", "pagina" non uidentur deriuata. 12 In ra
terminantia participiis similia u penultimam producunt, ut

"scriptura","censura", "tonsura", "usura", "litura", "natura"; et hec

quidem de formis femininorum proprie dicta sunt. 13 Inueniuntur

tamen pauca uerbalia masculina uel communia consonantes

uerborum seruantia, ut "scribo, scriba", "lego, hic collega",

"fugio, hic" et "hec perfuga", "assequor, assecula", "aduenio,

aduena", "conuenio, conuena", "uiuo, conuiua". 14 In e desinentia

deriuatiua neutra sunt (ut "sedile", "monile", "cubile", "utile") et
quia pleraque a communibus in is desinentibus nascuntur cum
illis tractabuntur. 15 In i denominatiua plerisque uidentur

indeclinabilia: "frugi", "nichili", "mancipi", "cordi". 16 In o deriuatiua

pauca quedam inueniuntur masculina propria et

communia, ut "Cicero", "Cato", "Capito" (ab eo quod est "cicer",

"catus", "caput "), "latro", "leno", "comedo", "palpo", "epulo". 17
Feminina uero plurima in io, go, do; et omnia pene sunt rerum

incorporalium, exceptis in go. 18 In io igitur plerumque a participiis

fiunt in genitiuis assumpta o et correpta i, ut "orati, oratio",

"accusati, accusatio", "stati, statio", "internecti, internecio"(abiecta
t). 19 In go uero desinentia derinatiua, composita uel primitiua,

penultimam producunt natura uel positione, ut "uirago", "compago",

"Cartago", "caligo", "ferrugo", "uirgo"; excipitur "ligo" penultima

correpta. 20 In do quoque e longam uel i uel tu habent ante
do, ut "acredo", "dulcedo", "libido", "cupido", "formido", "fortitudo".
21 Quecumque igitur i uel e habent extremas sillabas nominum

uel uerborum, in e uel in i productam conuertunt et accipiunt do,

ut "acris, acredo", "dulcis, dulcedo", "libet, libido". 22 Que uero habent
tudo, si a nominibus ueniunt secunde uel tercie declinationis,

genitiuo uel datiuo assumunt tudo, i antepenultima correpta,

ut "magni, magnitudo", "firmi, firmitudo", "forti, fortitudo", "simili,

similitudo"; sin a participiis uel a participialibus in tus, abiecta s
assumunt do, ut "habitus, habitudo"; a "testa" uel "testu" "testudo",

quod est corporale. 23 Necnon omnia in udo, etiam primitiua,
penultimam producunt, ut "hirundo", "harundo", "hirudo".

p. 61

24 In u pauca sunt deriuatiua, ut "specu", "pecu", "testu", "tonitru",

"cornu", a "specus", "pecus", "testa", "tonitrus", "cornus"; nec aliud

significant quam primitiua, unde dubium est an sint dicenda
deriuatiua. 25 In al si primitiua eorum penultimam productam

habuerint, ea quoque penultimam producunt, ut "ceruicis,

ceruical", "lupercus, lupercal"; sin breuem, ea quoque corripiunt,

ut "torus, toral", "animus, animal"; in il uel in ul fiunt abiectione

extremarum sillabarum, uel uocalium, ut "pugillus, pugil", "uigilo,

uigil", "consulo, consul", "presulo, presul". 26 In am, a "nequeo"

(uel "nequis"), "nequam", generis omnis. 27 In um deriuatiua uel

composita quedam habent e longam penultimam, que sunt
comprehensiua, ut "oliuetum", "uinetum", "querceturn"; quedam i
correptam, ut "solarium", "pomarium", "presidium". 28 Quedam

desinunt in bulum, ut "cuna, cunabulum", "prosto, prostibulum",

"turis, turibulum", "uocas, uocabulum", "sto, stabulum", "pasco,

pabulum" (29 notandum uero quod penultima corripitur semper,

antepenultima uero si i habeat corripitur, si a producitur;

excipitur "stabulum"), 30 quedam in culum uero, "diuertis, diuerticulum",

"peris, periculum", "oras, oraculum", "miraris,

miraculum", nam a secunda persona deriuantur; sic quoque "fers,
ferculum","specis, speculum" (pro "speciculum").

31 Alia desinunt in mentum, que a uerbis plerumque ueniunt,

ut "uestis, uestimentum", "ornas, ornamentum", "hortaris,

hortamentum", "alo, alis, alimentum", "monitus, monimentum".
32 Et sciendum quod antepenultimam productam uel correptam

habent, prout sunt penultime sillabe preteriti temporis ex quibus

deriuantur, ut "ornaui" uel "ornatus, ornamentum", "monui,

monitus, monimentum", "muniui, munitus, munimentum". 33 In
monium finiunt i correpta antecedente, ut "patrimonium, matrimonium".
34 Sunt alia in um, participiis similia, ut "factum", "dictum",
"uisum"; alia a uerbis o in um conuertunt, ut "regno, regnum",

"stagno, stagnum", "uelo, uelum". 35 In en deriuatiua m
antecedente, pene omnia uerbalia sunt et neutra; et si sint a

prima coniugatione, a longam habent penultimam, ut "solaris,
solamen", "curuas, curuamen", "ligas, ligamen"; sin a secunda uel

tercia, i habent correptam - "moneo, mones, monimen", "rego,

regis, regimen", "specio, specis, specimen" - , uel u productam, si in
uo desinit uerbum, ut "acuo, acumen", "fluo, flumen", "nuo,
numen", "luo, lumen"; a quarta uero coniugatione, i productam
habent, ut "munio, munis, munimen", "molior, moliris, molimen".

36 Pauca uero inueniuntur masculini generis, ut a "pectendo"

"pecten", a "filo" "filamen" et per sincopam "flamen", et a "canendo"

composita masculina sunt et i penultimam corripiunt, "cornicen",

"fidicen". 37 Excipitur "tibicen" pro "tibiicen", quod per sineresin

duas uocales in unam conuertit longam: 38 sic ex duabus

sillabis una longa solet fieri, ut "biiuge, bige", "quadriiuge, quadrige",

"biuni, bini"; et contra fit "admittier" pro "admitti", "fieri" pro

"firi" uel "fire". 39 In ar deriuatiua, si consonantem habeant ante
ar, penultimam producunt, ut "cesus, Cesar", "lacus, lacunar"; si

uero uocalem, corripiunt, ut "laqueus, laquear". 40 Nota "subligar",

"specular" corripuisse penultimam, quia eorum primitiua
corripiunt. 41 In er a nominibus deriuata pleraque habent st ante
er, ut "eques, equester", "silua, siluester", "campus, campester",

"apium, apiaster", "oleum, oleaster". 42 Sciendum uero quod a
habent ante ster quorum primitiua habent penultimam uocalem
ante uocalem, ut "apium, apiaster", "olea, oleaster", sicut et
diminutiua, "surdaster", "Catulaster"; alia uero e habent, excepto

"paluster". 43 Verbalia uero consonantes uerborum seruant ante
er, ut "rubeo, ruber", "piget, piger". 44 In or, ur finiunt a uerbis, et

quedam abiciunt o (ut "coloro, color", "laboro, labor", "saturo,

satur", "murmuro, murmur"), quedam assumunt r (ut "amo, amor",

"furo, furor"); alia a nominibus uel participiis us in or mutant, ut

"senatus, senator", "dictatus, dictator", "tonsus, tonsor". 45 In as
denominatiua, a genitiuo secunde declinationis uel datiuo tercie

assumunt tas, i penultima ubique correpta, ut "probi, probitas",

"noui, nouitas", "boni, bonitas", "asperi, asperitas", "capaci,

capacitas", "felici, felicitas", "infideli, infidelitas", "auctori,

auctoritas". 46 Excipitur secunde declinationis "libertas" et illa

que duplicant i in genitiuo, quam extremam mutant in e,

euphonie causa, ut "pii, pietas", "medii, medietas". 47 Excipiuntur

etiam tercie declinationis pauca, que b uel p habent ante er, ut

"pubertas", "ubertas", "paupertas"; "asper" autem et "prosper", que s
habent, "asperitas", "prosperitas" faciunt. 48 "Saluber" etiam, uel

"salubris", "salubritas" facit; sic "celeber, celebris" "celebritas".

49 Excipitur quoque "uetus, uetustas" et "uenus, uenustas". 50
Excipiuntur etiam in or desinentia, que mutant or in es et

assumunt tas, ut "maior, maiestas", "honor, honestas". 51 Sunt alia

denominatiua plerumque similia accusatiuis primitiuorum et
communia, ut "primas", "optimas", "Rauennas", que ideo in fine

circumflectuntur, quia per sincopam ti proferuntur; perfecta

enim eorum apud antiquos inueniuntur, "hic" et "hec optimatis",
"primatis", "Arpinatis", et neutra in e. 52 Quecumque igitur

sincopam patiuntur, eundem accentum seruant in ultima quem

habuerunt in penultima, id est circumflexum, ut "fumat" pro

"fumauit", "audit" pro "audiuit", "duc" pro "duce", "illic" pro "illicce",

"istic" pro "isticce" . 53 Inueniuntur etiam propria in fine circumflexa,

causa differentie, ut "Lenas", "Menas", propter "menas" pisces

et "lenas" meretrices. 54 In es correptam pauca inueniuntur

denominatiua, "equus, eques", "pes, pedes", et uerbalia, "tego,
teges", "mergo, merges". 55 In es productam, a "sepio" "sepes", a

"luo" "lues", "struo, strues", "macero, macies", "luxurio, luxuries",

"illuo, illuuies", "rupi, rupes". 56 In is diuerse habentur forme,

de quibus per distinctiones dicatur. 57 In alis uel ale desinentia,

si sint a nominibus prime declinationis, assumunt nominatiuo lis
uel le et producunt a, ut "curia, curialis", "uita, uitalis", "mensa,
mensale"; sin secunde, extremam i genitiui; sin tercie, is mutant
in a longam et assumunt lis, "Mercurii, Mercurialis", "neutri,
neutralis", "liberi, liberalis", "fati, fatalis", "capitis, capitalis",
"uirginis, uirginalis", "iuuenis, iuuenalis" (et "iuuenilis"), "uox,

uocis, uocalis" (excipitur "cerealis"); sin a quarta ueniant, abiecta

s, sin a quinta, es, et assumunt alis, ut "manus, manualis", "species,
specialis" (excipitur "res, realis"). 58 Verbalia quoque a prima

coniugatione inueninutur in alis, ut "penetro, penetralis". 59 In
elis pauca sunt denominatiua, que extremam i genitiui in e
productam mutantia assumpserunt lis, ut "fidus, fidi, fidelis", "crudi,
crudelis", "patrui, patruelis"; excipitur "fratris, fratruelis". 60 In
ilis denominatiua uel in ile neutra, a qualibet parte, i longam
habent, ut "scurra, scurrilis", "uir, uirilis", "ciuis, ciuilis", "gens,

gentilis, subtel, subtilis; "exilis" etiam (a Greco "EXIGELOC"). 61
Excipitur "par, paris, parilis", quia a uerbo "paro" deriuatur;

notatur etiam "humilis". 62 Similiter neutra: "ouile", "cubile",

"monile", "sedile". 63 Verbalia uel participialia i corripiunt, ut

"doceo, docilis", "fero, fertilis", "utor, utilis", "uolo, uolatilis", "altus,

altilis". 64 Et si sint a prima coniugatione, habent antepenultimam
a longam, ut "amo, amas, amabilis", "tracto, tractas, tractabilis",
"miror, miraris, mirabilis"; excipitur "stabilis". 65 Que uero

a secunda, tercia uel quarta nascuntur, si habent i antepenultimam,

eam corripiunt, ut "doceo, docibilis", "utor, utibilis", "sentio,

sensibilis". 66 Et sciendum quod quedam nascuntur ex presenti,

"habeo, habilis", "uoluo, uolubilis"; quedam ex preterito, "plausi,

plausibilis"; quedam ex futuro, "flebo, flebilis"; quedam a participio,
"uisus, uisibilis". 67 In aris desinentia sic fiunt: mutant extremitatem
sillabe post l uel aliam consonantem uel si a uocali incipiat
ipsam sillabam totam in a, et assumunt ris, ut "scola, scole,
scolaris", "familia, familie, familiaris", "molo, molis" uel "mola,
mole, molaris", "populus, populi, popularis", "singulus, singuli, singularis",

"peculium, peculii, peculiaris", "Apollo, Apollinis,

Apollinaris", "consul, consulis, consularis", "miles, militis, militaris".
68 Sic etiam neutra, "uelum, ueli, uelare". 69 In ensis desinentia,

si sint a prime uel secunde declinationis nominibus, mutant

extremam partem in en et assumunt sis, ut "oliua, oliuensis",

"Papia, Papiensis", "Minturne, Minturnensis", "forum, forensis".

70 "Athena<e>" uero euphonie causa "Atheniensis" fecit. 71 Sin

uero sint tercie declinationis, abiciunt s genitiui, et assumunt
ensis, ut "pistor, pistoris, Pistoriensis", "Cartago, Cartaginis, Cartaginiensis".
72 Quedam sunt que duas consonantes habent ante
is, que si a nominatiuo sint abiciunt extremam litteram et assumunt
bris, ut "salus, salubris", "mulier, muliebris"; a genitiuo uero
mutata extrema eius parte in e et assumpta stis, uel stris, ut

"ager, agri, agrestis", "terra, terre, terrestris". 73 In tis quoque inueniuntur

denominatiua, sed antique prolata, penultimam productam
habentia, ut "Samnitis" pro "Samnis", "Tiburtis" pro "Tiburs",
"Laurentis" pro "Laurens", "Quiritis" pro "Quiris", et "Ceritis"

(uel "Ceratis") pro "Ceres", quod etiam i corripere inuenitur. 74
In os pauca inueniuntur, "lepus, lepos", "competo, compes" (et e
in o "compos"), "custodio, custos", "do, dos". 75 In us diuerse sunt

forme, ex quibus in possessiuis multas iam diximus; nunc de reliquis

dicamus. 76 In ius desinentia, primitiuorum consonantes

seruant ante ius ex quibus incipiunt ultime sillabe, uel etiam antepenultime,
cum uocalis est ante uocalem, ut "uirgula, Virgilius",

"silua, Siluius", "agellus, agelli, Agellius", "Mars, Marti,

Martius", "nuntio, nuntius", "scio, scius"; exceptis illis in cius
desinentibus, que assumunt genitiuo uel datiuo cius, penultima

et antepenultima correpta, ut "aduectus, aduecti, aduecticius",

"faber, fabri, Fabricius", "pater, patri, patricius". 77 Inueniuntur

tamen quedam a prima declinatione, que habent a ante cius,
"gallina, gallinacius", "membrana, membranacius", "cathina, cathinacius".
78 In uus diuisas similiter faciunt sicut in ius: "pater, patri,
patruus", "annus, anni, annuus", "rigo, riguus", "perspicio, perspicuus".
79 "Menstruus" uero notandum, quod euphonie causa tr
assumpsit. 80 In quus quoque desinentia similiter fiunt: "equo,
equus", "obliquo, obliquus", sed melius fiunt e contrario. 81
"Longus, longinquus" ante quus assumpsit n euphonie causa. 82
In bus uel in cus desinentia a uerbis fiunt, que mutant extremam

uel extremas uocales in us, ut "probo, probus", "superbio, superbus",

"luceo, lucus". 83 In ulcus pauca inueniuntur: "sus, subulcus",

"bus, bubulcus", "peto, petulcus". 84 In dus, tres sunt forme: prima
in idus, que primitiuorum seruata consonante ultime sillabe - et
penultime, si uocalis est ante uocalem - ceteras litteras mutat in i

correptam et assumit dus, ut "herba, herbidus", "rabies, rabidus",
"ualeo, ualidus". 85 Excipitur "pondo, pondus", alternitatis causa,

que tamen in omnibus non ualet. 86 Et hec omnia nomina in se

habere demonstrant ea ex quibus deriuantur, ut "herbidus" ("qui

habet herbam"), "turbidus" ("qui habet turbam"). 87 In bundus
uero secunda forma similitudinem habere significat, ut

"errabundus" ("similis erranti"); et si a prima coniugatione

deriuantur talia nomina, a longam habent antepenultimam, sin

ab aliis, i correptam, ut "uito, uitas, uitabundus", "causor, causaris,

causabundus", "ludo, ludis, ludibundus", "morior, moreris,

moribundus". 88 Excipitur "rubicundus", pro "rubibundus". 89
Notantur in his formis contineri in significatione "uerecundus",

"iracundus", "iocundus". 90 Tercia forma in dus participialis est et
significat dignum esse aliquem eo quod demonstratur, ut "laudandus"

("dignus laude"), "legendus" ("dignus legi"), "oriundus"

(continetur "hic dignus ortu"), "loquendus" ("dignus de quo loquatur").
91 In lus desinentia similia diminutiuis extremam partem

sillabe finalis - uel sillabarum, si uocalis est ante uocalem - in
ulus conuertunt, ut "credo, credulus", "bibo, bibulus", "pateo,

patulus"; excipitur "anniculus", differentie causa (nam "annulus"

diminutiuum est) et "nouacula" a "nouo" (que "nouula" deberet facere).
92 In rus desinentia, a nomine us assumunt, a uerbo uero
rus, et producunt penultimam, ut "honor" uel "odor, honorus,
odorus", "cano, canorus", "sono, sonorus". 93 In sus uel sunt participialia

quarte declinationis et res incorporales significant (ut "usus",

"lusus", "uersus", quod et corporalem rem significat, que est
in litteris), aut mobilia sunt et secunde declinationis (ut "lapsus",

"fessus", "cassus"); uel o productam habent ante sus et significant

plenum esse aliquem eo quod significatur (ut "saxosus" - "plenus

saxis" - , "spumosus", "uentosus"); et mutantia extremam litteram
genitiui (uel sillabam, si pura est) in o productam, assumunt sus,
ut "saxi, saxosus", "curie, curiosus", "sceleris, scelerosus". 94
Notandum "meticulosus", "formidolosus", "portuosus", "clamosus".
95 In tus similiter uel incorporalia sunt et fixa et quarte declinationis,

ut "motus", "tumultus", uel mobilia et secunde; et non

sunt uerbalia, ut "togatus", "palliatus", "gratus", "letus", "mutus".

96 Et si a prima declinatione deriuantur, a penultimam productam
habent, ut "barbatus", "purpuratus"; sin a secunda uel tercia

in quibusdam a, in aliis i productam, ut "pallium, palliatus", "anulus,

anulatus", "grates" uel "grate, gratus", "auus, auitus", "ceritus",
"maritus" (a "Cerere", "mare"). 97 Excipitur "uetustus", "libertus",

"nasutus". 98 A quarta uero declinatione u productam penultimam
habent, ut "cornu, cornutus", "uerutus", "astutus", "uersutus";
excipitur "manuleatus". 99 Notantur "uinolentus", "sanguinolentus"

et similia non hic comprehendi, quia composita sunt. 100 In ctus,
ptus, xus inueniuntur participialia uel uerbalia, modo fixa quarte
declinationis, modo mobilia secunde, ut "amictus", "luxus",

"flexus", "aptus", "captus"; hec enim omnia, cum non significant

tempus, nomina sunt. 101 In stus, extremam partem conuertunt

in stus, e uel u antecedentibus, ut "honor, honestus", "meror,

mestus", "ango, angustus"; quedam tantum assumunt tus, "ius,

iustus", "uenus, uenustus", "onus, onustus", quomodo "uetus,

uetustus", et omnia una uincunt sillaba, absque "mestus".

102 In ax plerumque uerbalia sunt, ut "uoro, uorax", "audeo,
audax", "emo, emax", "sagio, sagax". 103 In ex correptam similiter

a uerbis, "lateo, latex", "uerto, uertex", "uomo, uomis, uomex"; in
ex productam similiter "lego, legis, lex", "rego, regis, rex". 104 In
ix feminina a masculinis uerbalibus uel denominatiuis or in rix
mutant, ut "uictor, uictrix", "senator, senatrix"; excipitur "nutritor,
nutrix" causa alternitatis. 105 In ox uerbalia uel denominatiua,

"uoco, uox", "uelum, uelox". 106 In ux, "luceo, lux", "duco, dux".
107 In nx et rx, "coniungo, coniunx", "arceo, arx". 108 In duas

consonantes participialia ("amans", "sapiens"), cum sint sine tempore;

inueniuntur et denominatiua, "principium, princeps",

"municipium, municeps".

2. DE GENERIBVS NOMINVM

1 Genera nominum sunt V: duo principalia, que sola sunt naturalia,

id est masculinum et femininum (genera enim a generando

propre dicuntur, que generare possunt, uel quod sint similia generanti);

tria uero artificialia (id est secundum artem inuenta

sunt): commune duum uel trium generum et neutrum; que magis

uocis qualitate quam natura dinoscuntur. 2 Sunt uero alia

duo sub his tamen, promiscuum et incertum. 3 Masculinum est,

cui preponitur in declinatione articulus "hic", femininum, cui

"hec", neutrum, cui "hoc"; commune duum generum, cui preponitur
"hic" et "hec", quod est contrarium neutro; commune uero

trium generum, quod est adiectiuum, cui "hic" et "hec" et "hoc". 4
Promiscuum uero, quod epichenon dicitur, illud est, quod sub

una litteratura et uno articulo - feminini scilicet uel masculini -

significat utrumque sexum, ut "aquila", "passer", "mustela"; quod

maxime contingit in paruis animalibus, et in quibus non cito

dinoscitur sexus. 5 Dubii autem, uel incerti, generis sunt illa que,

nulla ratione cogente, auctoritas ueterum diuerso genere protulit,
ut "hic finis" et "hec finis", "cortex", "silex", "margo", "grus", "bubo",
"pantera", "damma". 6 Sciendum uero quod sunt quedam mobilia

uoce et naturali significatione per tria genera, ut "bonus,

bona, bonum"; alia per duo, ut "natus, nata", "filius, filia". 7 Sunt

alia naturali significatione mobilia, non etiam uoce, ut "pater,

mater", "frater, soror", "patruus, amita", "auunculus, matertera";

sunt alia uoce, non etiam naturali significatione, ut "lucifer, lucifera",

"frugifer, frugifera". 8 Sine enim de "sole", siue de "luna", seu

de "terra", siue de "agro" loquar, nulla est discretio naturalis in rebus

ipsis, sed in sola uoce. 9 Sunt alia quasi mobilia, que non a
masculinis, sed a seipsis nascuntur, ut "Helenus, Helena", "liber,
libra","fiber, fibra", "Danaus, Danaa"; unumquodque enim propriam
et amotam significationem habet ab alto. 10 Sunt alia que

differentie causa mutant genera, ut "hec pirus, hoc pirum", "hec
malus, hoc malum". 11 Et hoc in plerisque inuenies arborum nominibus,

in quibus arbores feminino genere, fructus uel ligna

neutro proferuntur, ut "hec buxus", arbor, "hoc buxum", lignum.

12 Ad determinationem uero regularum generis, premittamus

omnia propria mulierum feminina esse, cuiuscumque sint terminationis,

preter desinentia in um, que secundum formam neutra

sunt, ut "Glicerium". 13 Propria uero uirorum masculina sunt,

preter "Eliconion" et "Basion", que neutra sunt secundum usum.
14 Numerorum quoque nomina indeclinabilia sunt et omnis generis,

a "quattuor" usque ad "centum"; deinceps uero, declinantur

et discreta sunt in genere, ut "ducenti, ducente, ducenta", "ducentorum,

ducentarum, ducentorum", preter "mille", indeclinabile.
15 Nomina quoque elementorum neutra et indeclinabilia sunt

omnia, ut "a", "b", "c". 16 Infinita quoque nomina, ut "non homo",

"non lapis", omnis esse generis dicantur. 17 Que igitur ad subsequentes

regulas relinquentur, ad has determinationes commode
reducentur. 18 Omnia nomina in a desinentia in nominatiuo, feminina sunt,

ut "terra", preter propria uirorum, ut "Catilina", uel

officiorum pertinentium ad uiros, ut "scriba", "nauta", "poeta",

"propheta", uel fluuiorum, ut "Caterona", et quadrupedum quedam

promiscua, non solum feminina, sed etiam masculina, ut

"talpa", "damma". 19 Excipiuntur uerbalia et utrique sexui conuenientia

et gentilia, ut "aduena", "celicola", "Scitha", "Numida", que

sunt communia. 20 Excipiuntur quoque Greca tercie declinationis,

ut "poema", "baptisma", et barbara, "alleluia", "Pascha,

Pasche", "manna, manne", et nomina elementorum, "a", "h", "k",

"alfa", necnon pluralia, ut "scamna", "bona", "milia", "arma", que

omnia sunt neutra, preter indeclinabilia nomina numerorum, ut

"triginta", "quadraginta", que sunt omnis generis. 21 In e correptam

desinentia neutra sunt, ut "mare", "sedile"; in e productam

Greca feminina sunt, ut "Libie". 22 Notanturque "singule" uel

"plure", et pluralia, ut "insidie", et tria indeclinabilia, "tempe", "tesque",

"cete", que neutra sunt pluralia, et duo numeralia, "quinque",

"mille", omnis generis. 23 Composita uero a "-que" (ut "quisque",

"utrumque"), propria et barbara extra sunt. 24 In i neutra

sunt, ut "gummi", preter communia trium generum, ut "huiusmodi",

"frugi", "nichili", "mancipi", "nauci", qui magis sunt obliqui casus,

figurate omnibus casibus iuncti, et "uiginti", quod est omnis

generis, et "qui", masculini. 25 Pluralia uero que a singularibus
fiunt, ut "populi", "fagi", "celi", extra sunt, sicut in ceteris regulis;

similiter Greca uel barbara. 26 In o desinentia uerbalia seu

participialia, ut "oratio", "actio", "legio", et que, g uel d
precedentibus, mutant o in i in genitiuo, ut "uirgo", "dulcedo", et

propria mulierum uel ciuitatum, ut "Dido", "Sapho" et "Argo", et

unum appellatiuum "caro", omnia sunt generis feminini. 27 Excipiuntur

hec: "ordo", "cardo", et "margo" (quod auctoritas interdum

facit masculinum); et "Cupido", quando est proprium. 28 Cetera

sunt masculini generis, ut "stellio", "Cicero", preter communia
duum generum (ut "homo" cum compositis suis), et "latro" et "pomilio"
(nam "leno", "caupo", "leo", "draco" et "strabo", que feminina

in a faciunt, magis sunt masculini), et preter "bubo" (incerti

generis) et "octo" (omnis) et "ambo" et "duo" (que pluraliter sunt

masculina et neutra) et "pseudo" (indeclinabile omnis generis et

numeri) et "pondo" (indeclinabile pluraliter et neutrum). 29 In u
neutra sunt, ut "cornu", "gelu", "genu", preter barbara ("hic Esau").

30 In c neutra sunt, ut "lac" et "allec", preter barbara ("hic Enoc",

"Lamec"). 31 In d neutra sunt duo, "quid" uel "quod" et "aliud"; et

barbara masculina "Bogud, Bogudis", "Dauid, Dauidis"; "Pulpud"

neutrum. 32 In al Latina neutra sunt, ut "animal", preter "sal",

quod etiam masculinum est; barbara uero masculina sunt, ut

"Hannibal". 33 In el correptam neutra sunt, "mel", "fel", "subtel". 34
In el productam masculina sunt et barbara, ut "Michael", nisi sint

propria mulierum, ut "Rachel". 35 In il duo masculina ("pugil",

"mugil"), duo feminina ("Tanaquil", "Abigail"), commune "uigil"

(et "peruigil"), et neutra "nichil" et "nil" (indeclinabilia, per apocopam

a "nichilum"); barbara uero extra notentur. 36 In ol unum

masculinum "sol", et barbarum femininum "Michol". 37 In ul duo

sunt communia, "presul" et "exul"; masculina "consul" et

"proconsul"; similiter barbara sunt masculina, "Suthul", "Muthul";

nam Peni, sicut Chaldei, Hebrei uel Syrii, genus neutrum non

habent. 38 In am unum omnis generis "nequam"; barbara uero

masculina sunt, ut "Adam"; per adiectionem sunt extra, ut "quidam",

"quiddam". 39 In em per compositionem "tantundem" (neutrum),

"tantidem". 40 In im unum neutrum ("Cim") et pluralia
omnis generis ("undecim", "duodecim"); barbara uero masculina
sunt, ut "Ioachim". 41 In om masculinum "Edom". 42 In um neutra

sunt, ut "templum", preter figurata mulierum nomina, feminina

(ut "Glicerium", "Philo[r]tium"), que quamuis articulos habeant

femininos, declinationem tamen et formam seruant neutri;

"centum" uero generis omnis est pluraliter. 43 In en latina

neutra sunt, ut "carmen", preter a "canendo" composita, ut "cornicen",

"tubicen", "tibicen" (quorum quedam sunt feminina in a, "tibicina",

"fidicina") et preter "flamen" (pro "sacerdote") et "pecten"

et preter terminantia in en productam ("lien", "rien" uel "ren",

splen"), que omnia sunt masculina. 44 Greca uero Grecorum

seruant apud nos genera; nam in an masculina sunt, ut "Titan",

"Pean" uel "Pan"; in en nomina uirorum masculina sunt, ut

"Ymen", feminarum feminina, ut "Siren", "Trizen"; in in feminina,

ut "Eleusin", "Trachin", que propria sunt mulierum; cetera sunt

masculina, ut "delphin", "Arin". 45 "Cherubin" uero et "seraphin",

pluralia, per m masculina, per n neutra sunt. 46 In on masculina

sunt, ut "canon", "Symon", preter pauca feminina ("Sydon" et "sindon")

et neutra ("Ilion", "Pelion", "dorion" et que mutantia on in
um fiunt latina). 47 In ar neutra sunt, ut "calcar"; excipitur "Lar"

et propria, ut "Cesar", "Nar", "Arar", "Bostar", que sunt masculina,

et "par" cum suis compositis, que sunt omnis generis ("compar",

"impar", "dispar", "separ"). 48 In er secunde declinationis masculina

sunt, ut "sacer", "ager"; tercie uero b uel u precedentibus, neutra

sunt, ut "tuber", "uber", "uer", nisi sit adiectiuum, ut "uber",

"celeber", et preter "imber" cum suis compositis, "September",

"Mulciber" et cetera, que sunt masculina. 49 Terre quoque fetus

que sunt tercie declinationis, neutra, ut "siler", "cicer"; excipitur

"hec acer". 50 "Iter" quoque, uel "itiner", et "sphinter" neutra sunt.
51 Alia uero omnia sunt masculina, ut "pater", "frater", "passer",
"anser", "carcer", "cancer" et pro - morbo - "hoc cancer". 52 Excipitur

"mater", "mulier", "linter" et adiectiua, que uel sunt communia

(ut "pauper", "degener", "uber"), uel in is faciunt feminina et in
e neutra (ut "celer, celeris, celere", "uolucer, uolucris, uolucre").
53 "Acer" tamen, "alacer" et "saluber" et "celeber", licet in is
faciant feminina, in utraque tamen terminatione communia sunt.
54 Propria feminarum feminina sunt, ut "Hester". 55 In ir masculina

sunt (ut "uir", "Treuir"), preter "Gaddir" et "ir", neutra; "martyr"

uero secundum quosdam commune est. 56 In or masculina

sunt, ut "odor"; excipiuntur tria feminina ("uxor, "soror", "arbor")

et IV neutra ("ador", "marmor", "equor", "cor") et comparatiua,

que communia sunt (preter "senior", masculinum), et a "colore",

"decore" et "corpore" composita (ut "concolor", "indecor" uel "dedecor",

"bicorpor"). 57 "Memor" etiam et "immemor" communia

sunt, que neutro quoque iunguntur, sed figurate; et "auctor",

quando" auctoritatem significat, commune est; "quatuor" omnis

generis est pluraliter. 58 In ur neutra sunt, ut "murmur"; excipiuntur
propria (ut "Anxur"), uel gentilia (ut "Astur"), uel appellatiua
auium (ut "turtur", "uultur", "furfur"), que sunt masculina;
uerbalia uero et que hominibus utriusque sexus imponi possunt,
communia sunt, ut "augur", "fur", "Ligur" (excipitur "satur", masculinum,

cuius femininum "satura" facit). 59 In as feminina sunt, ut

"ciuitas"; excipiuntur patria, ut "Rauennas", "Arpinas", que ideo

circumflectuntur, quia per sincopam ti proferuntur; similiter "optimas",

"primas", que communia sunt omnia, et propria uirorum,

ut "Mecenas", "Lenas", "Andreas", et tria appellatiua, "mas", "as",

"uas, uadis", que masculina sunt, et tria neutra, "fas", "nefas", "uas,

uasis" et "nugas" omnis generis; "elephas" masculinum est. 60 In
es correptam utrique generi conuenientia communia sunt, ut "hebes",

"miles", "diues", "quadrupes", "inquies", "sospes" et "hospes"
(que tamen et in a terminant feminina: "sospita", "hospita"; "antistita"
etiam pro "antistes"), "comes", "teres"; horum quedam etiam

neutris iunguntur. 61 Que uero communionem cum femininis

non habent masculina sunt, ut "gurges", "stipes", "aries", "paries";

excipiuntur "seges", "teges", "ueges", "abies", "compes", que sunt feminina.
62 In es uero productam similiter si ad utrumque sexum
pertinent communia sunt, ut "heres", "locuples". 63 Alia uero feminina

sunt, ut "cedes", "quies", "Ceres", "species", "dies" (quod

etiam masculinum est et femininum in singulari, in plurali uero

semper masculinum) et ex eo compositum, "hic meridies". 64 Excipiuntur

propria uirorum (ut "Vlixes", "Perses") et fluuiorum (ut

"Arexes"), et patronomica (ut "Priamides"), et unum appellatiuum

"hic uerres" (et secundum quosdam "pes"); "uepres" etiam

masculinum apud Virgilium est. 65 Pluralia tantum masculina

sunt, ut "Penates", preter "tres" uel "plures" (communia), et "uires"

(femininum). 66 In is adiectiua uel ad utrumque sexum pertinentia

communia sunt, ut "dulcis", "bipennis", "exanimis", "cinis", "hostis",

"dis", "canis", "Samnis", "risibilis"; et si tam ad homines quam

ad alias res dici possunt, in e faciunt neutra, ut "hic" et "hec suauis"

et "hoc suaue". 67 Alia uero, n uel duas consonantes - uel
unam duplicem ante is habentia, et que terminant penultimam

in unam ex liquidis, et que crescunt in genitiuo, masculina sunt,
ut "funis", "piscis", "axis", "collis", "orbis", "caulis", "lapis, lapidis". 68
Excipitur "finis" et "clunis" (tam masculina quam feminina) et

"pestis", "neptis", "uestis", "restis", "febris", "lactis", "uallis", "peluis",

"pellis", "sementis", "turris", "pollis" et "cuspis", "cassis", "lis", "capis",
"glis", et patronomica (ut "Eneis"), que omnia sunt feminina. 69
Alia uero que in superioribus non continentur, feminina sunt, ut

"auis", "classis", "strigilis", "uis". 70 Excipitur "molaris" (pro dente

uel lapide), quod etiam adiectiuum commune est; et "edilis",

"caulis", "pugillaris", et "quis" (cum suis compositis), "Aprilis",

"Quintilis", "Sextilis", et ab "asse" composita ("centusis","tressis"),

que masculina sunt; et propria uirorum, ut "Iuuenalis". 71 Greca

uero Grecorum seruant regulam, ut "hic Adonis", "Simois", "Tiberis",
et "hec Erinis", "clamis", "aspis", "diplois", "parapsis", "orexis",

"pixis", "elis", "aulis". 72 In is utrique sexui conuenientia, communia

sunt, ut "dulcis", "canis"; alia uero masculina sunt, ut "funis";

excipitur "pestis", "neptis", "uestis", "febris", "uallis", "turris", "peluis",

"pellis", "cuspis", "cassis", "lis", "classis", "auis", "pupis", "cutis", "securis",

"messis", "bilis", "strigilis", "uis", "sementis"; Greca Grecorum

sunt. 73 In os masculina sunt, ut "flos". 74 Excipiuntur "dos",

"glos", "cos" uel "arbos", que sunt feminina; et "sacerdos", "custos",

"bos", "compos", "impos", que sunt communia; et "os, oris", "os, ossis",

neutra. 75 Greca uero Grecorum seruant genera, ut "hic heros",

"Minos", "hoc chaos", "Argos", "melos"; communia "antropos",

"Troos". 76 In us correptam secunde uel quarte declinationis

masculina sunt, ut "dominus", "uisus". 77 Excipiuntur nomina arborum

("pirus", "quercus") et propria mulierem, ciuitatum uel insularum,

ut "Pylus", "Andrus", "Egyptus", seu etiam appellatiua,

que Greca sunt et Grecorum seruant regulam, que sunt hec feminina: \*

"diptongus", "biblus", "heremus", "balanus"que, "papyrus",

"carbasus", et "byssus","synodus","cristallus","abyssus"

et "pharus", et "nardus" "costus"que, "faselus", et "Arctus",

"Botrus", secundum quosdam, et duo communia, "philosophus" et

"philocalus". 78 Et excipiuntur quedam Latina feminina: "aluus",

"humus", "uannus", "domus", "colus", "tribus", "porticus", "manus",

"anus", "acus", "nurus", "socrus", "Idus" (tantum pluraliter); et neutra:

"pelagus", "uulgus", "penus", "specus", "uirus", "pus" (sed "uulgus"

masculinum et neutrum, "penus" uero et "specus" masculina, feminina

et neutra sunt). 79 In us correptam tercie declinationis

neutra sunt, ut "munus", "pectus"; excipitur "hic lepus", "hec

Venus", "hic" et "hec" et "hoc uetus", uel "intercus", "hic" et "hec Ligus",

"hec" uel "hoc pecus". 80 In us productam, si sint monosillaba,

neutra sunt, ut "rus", "crus"; excipitur "hic mus", "hic" et "hec

sus" et "grus". 81 Supra sillabam uero feminina sunt, ut "seruitus",

"tellus", "incus"; excipiuntur propria: "Melampus", "Oedippus". 82
In t neutra sunt, ut "caput ", "occiput ", "git", preter barbara, masculina

et feminina, ut "hic Loth", "hec Ruth", et preter pluralia, "tot",

"quot", omnis generis. 83 In x desinentia adiectiua communia

sunt trium generum, ut "hic" et "hec" et "hoc audax", "artifex", "felix",
"uelox"; appellatiua uero ad utrumque sexum pertinentia
communia sunt, ut "hic" et "hec dux", "coniunx"; que autem ad solos

mares pertinent, masculina, et que ad feminas, feminina

sunt, ut "hic rex", "hec pelex"; cetera feminina sunt, ut "pax", "carex",

"salix", "nox", "crux". 84 Similiter uerbalia in trix, ut "uictrix",

quorum tamen obliqui etiam cum neutro iunguntur. 85 Excipiuntur
habentia e ante x supra sillabam, ut "uertex", "senex", "cimex",

"apex", "culex", que sunt masculina, de quibus tamen extrahuntur

nomina fetus terre, ut "ilex", "carex", que sunt feminina, et

"hec suppellex", "uibex". 86 De superiori regula adhuc excipiuntur:

"hic grex", "calix", "uarix", "fornix" et "calx" (pro "pede" secundum
quosdam) et "hic" et "hec cortex", "silex". 87 Greca uero,

siue notha, eadem seruant apud nos genera, quomodo et barbara,
ut "hic Aiax", "Atax", "calix", "Volux", "hec nox", "sphinx" (pro acu;

nam pro monstro masculinum est), "Eryx", "sandix", "Styx", "hic" et

"hec Phryx". 88 In duas desinentia consonantes, si sint adiectiua,

omnis sunt generis, ut "hic" et "hec" et "hoc expers", "prudens",

"inops", "biceps", "insons", in quibus ponenda sunt et communia,

ut "hic" et "hec princeps", "municeps", "parens", "infans" (figurate

tamen neutris iungi possunt in singulari), et gentilia, "hic" et "hec

Arabs", "Tiburs". 89 Alia uero, si sunt monosillaba feminina sunt,

ut "ars", "fors", "gens", "stips", "puls", "sors", "scrobs", "stirps" (que duo

etiam masculina sunt); excipiuntur "mons", "fons", "pons", "dens",

"Mars". 90 Vltra sillabam, masculina sunt, ut "quadrans", "triens",

"dodrans", "Vfens", "Aruns", "manceps", "calibs", "adeps", "forceps"

(que duo et feminina sunt antique); excipitur "hiems", "cohors".
91 In aus feminina sunt, "fraus", "laus". 92 In aes, "hic praes, predis",

"aes, aeris". 93 In eus Greca sunt, ut "Tideus". 94 Omnia nomina

fluuiorum masculina sunt, ut "Parma", "Alpo", preter desinentia

in um, que sunt neutra. 95 Nomina fructus arborum neutra

sunt, preter "nux", "ficus", "castanea".

p. 91

3. DE NVMERO

1 Numerus est forma dictionis in uoce et discretio quantitatis in
significatione. 2 Est autem singularis et pluralis; singularis finitus,

pluralis infinitus est; cum enim dico "homo", certum est de

uno dicere; cum uero "homines", incertum est de quot; ad quod
determinandum certi inuenti sunt numeri, ut "duo", "tres", "centum".
3 Singularis igitur abusiue dicitur numerus, nisi quia ceteri

ex eo componuntur et in ipsum soluuntur. 4 Numeros autem he

habent dictiones, que et personas habent finitas uel infinitas, id

est nomina, uerba, participia, pronomina. 5 Vnde si deficiat uerbum

persona, deficit et numero, qualia sunt infinita, impersonalia,

gerundia, uel supina. 6 Sciendum uero quedam nomina semper

esse singularia, uel natura, uel usu: natura, ut propria: "Hector",

"Sicilia", "sol"; usu, quibus sic utuntur poete, ut "sanguis",
"puluis". 7 Que tamen IV modis transeunt in pluralia: euentu, ut

"duo Catones"; opinione, ut "plures soles"; particione, ut "due

Gallie"; auctoritate, ut "uina", "mella". 8 Et e contrario sunt quedam

pluralia semper natura, ut "Gemini", "Pisces", usu, ut "Manes",

"arma". 9 Sunt igitur singularia tantum hec: propria aliquorum

indiuiduorum, necnon et nomina metallorum ("aurum",
"es" ), item aridorum ("triticum", "ordeum", "far", "cicer"), liquidorum

("oleum", "uinum", "mulsum"), que ad mensuram uel ad

pondus omnia referuntur. 10 Preter hec deficiunt in plurali: "hic

fumus", "fimus", "limus", "puluis", "sanguis", "hec fames", "lux",

"labes", "pax", "sitis", "tabes", "humus", "hoc cenum", "fenum", "ius",

"lutum", "uulgus", "pelagus", "uiscus", "euum", et plura nomina

quinte declinationis, ut "facies", preter "dies", "res" aut "species". 11
In plurali uero declinantur tantum: omnia numerorum nomina

preter "unum", ut "duo", "tres" et cetera, et "pondo", et masculina

hec pluraliter, "hi carceres" (pro stabulo equorum), "casses",

"furfures", "fori", "cani", "Pisces", "Gemini", "liberi", "Manes", "Penates",
"optimates", "primores", "proceres", "pugillares", "Quirites",

"sentes", "uepres"; quedam tamen ex his singulariter inueniuntur.

12 Et feminina hec: "he arguties", "blanditie", "Athene", "Thebe",
"Micene", "Cume", "Vercelle", "exequie", "inferie", "insidie", "inimicitie",

"scole", "exuuie", "manubie", "primitie", "bige", "trige", "quadrige",

"delicie", "dapes", "ferie", "falere", "gene", "facetie", "indutie",

"Kalende", "None", "nundine", "Idus", "uires", "latebre", "nuptie",

"quisquilie", "nenie", "reliquie", "scale", "tenebre", "ancie". 13 Generis

neutri hec: "menia", "arma", "spolia", "prata", "presepia",

"pascua", "sponsalia", "altilia", "Menala", "Gargara", "Tartara", "Dindima",

"Bactra", "precordia", "exta", "magalia", "mapalia", "cunabula";

item festorum nomina, "Saturnalia", "Compitalia", "Floralia",

et cetera. 14 Quamuis et hec in singulari et supradicta in plurali

auctoritate tamen, non usu reperiantur. 15 Notandum igitur quia

sunt nomina quedam singularia littera et intellectu, ut "Socrates",

"homo", quedam littera et non intellectu, ut "plebs", "populus",

"exercitus", quedam e contrario intellectu singularia, uoce pluralia,

ut "Athene", "Menala", "Tartara". 16 Pluralia quoque sunt quedam

uoce et significatione, ut "homines", uoce et non significatione,

ut "Thebe", significatione et non littera, ut "populus".

4. DE FIGVRA

1 Figura est cuiuslibet dictionis simpliciter uel ex quibus placuit

dictionibus adinuenta fictio, a fingendo, id est componendo, dicta.
2 Hec quoque in quantitate comprehenditur; uel enim est

simplex, ut "magnus", uel composita, ut "magnanimus", uel decomposita,
ut "magnanimitas". 3 Est autem simplex que non potest

diuidi in duas intelligibiles partes prioris sensus capaces, nec
deriuatur a composita, ut "mens", "iustus"; composita uero que diuiditur
in duas intelligibiles uel plures partes, prioris sensus capaces,
nec deriuatur a composita, ut "demens"; decomposita autem

que deriuatur a composita, ut "dementia". 4 Sunt tamen quedam

de quibus dubitatur composita an decomposita sint, ut "infelicitas",

"impietas". 5 Notandum autem nomina IV modis ex solis
duabus partibus componi: ex duobus integris, ut "tribunus plebis",

"suburbanus"; ex duobus corruptis, ut "beniuolus", "efficax";
ex integro et corrupto, ut "inimicus", "duodecim"; ex corrupto et

integro, ut "impius", "nugigerulus". 6 Aliquando uero ex tribus uel

ex amplioribus componuntur, ut "imperterritus", "cuiuscumquemodi";

que tamen a compositis etiam composita accipi possunt. 7
Componuntur igitur nomina uel cum aliis nominibus, ut "omniparens",

uel cum uerbis, ut "armiger", uel cum participiis, ut "Senatus

decretum", uel cum pronominibus, ut "huiusmodi", uel cum

prepositionibus, ut "impudens", uel cum aduerbiis, ut "beneficus",

uel cum coniunctionibus, ut "uterque", "siquis". 8 Et componuntur

uel ex duobus nominatiuis, ut "populus Romanus", uel ex duobus

obliquis, ut "huiusmodi", uel ex recto et obliquo, ut "magister

militum", uel contra, ut "iurisperitus". 9 Componitur autem nominatiuus

cum omnibus obliquis, excepto, uocatiuo, ut "legis lator",

"urbi prefectus", "celicola" (id est "celum colens"); dicitur tamen

etiam "macte" (id est "magis aucte"), "menceps" (id est "mente

captus"), "rectus corde" et "maior natu". 10 Et singulare cum plurali,

ut "orbis terre" et "terrarum", "armipotens", "magister militum",

"a secretis", "a responsis" et ceteris. 11 Possunt tamen hec
eadem etiam separata esse, si eis diuersos accentus dederis uel

coniunctionem interposueris, ut "populusque Romanus". 12 Et

sciendum quod si ex duobus obliquis componantur, indeclinabilia

sunt ex utraque parte; si uero ex recto et obliquo, uel contra,

ex parte recti tantum declinantur. 13 Cum uero ex duobus nominatiuis

componitur, ex utraque parte declinatur, ut "res publica,

rei publice", ubi, sicut Greci dicunt, non uidetur compositionis

coniunctio permanere, cum compago qua coherent debeat immobilis

esse, sed possumus dicere per singulos casus ea componi

quandocumque in medio mouentur. 14 Solum autem "alteruter"

ex duobus nominatiuis compositum, non tamen ex utraque parte
est declinatum, "alterutrius", quia omnia in ius genitiuum

terminantia hunc trium generum deberent habere communem,
"unus, una, unum" "unius", "ille, illa, illud" "illius". 15 Non solum

autem nomina, sed et omnes partes orationis habent composita,

absque interiectionibus, que sunt semper simplices, et absque
participiis, nisi solummodo illa que non uerborum sui temporis,
id est preteriti, sed participiorum simplicium regulam seruant, ut

"contigi, contactus" (a simplici "tactus"), "coactus", "collatus". 16
Reliqua sunt uel simplicia, ut "faciens", uel decomposita, ut

"efficiens", ab "efficio", 17 Que enim per se componuntur, in uim
nominum transeunt, ut "potens", "impotens", "doctus", "indoctus".

5. DE CASV

1 Casus est declinatio nominis uel aliarum casualium dictionum
inflexio. 2 Nominatiuus tamen appellatur casus uel ideo quia a

generali nomine in specialia cadat, licet rectus; uel abusiue dicitur

casus quod ex ipso nascuntur omnes alii casus; uel quod cadens

a sua terminatione in alia facit obliquos. 3 Nominatiuus autem

dicitur quia per ipsum fit nominatio, ut "nominetur iste Iohannes";

unde uerbis intransitiue adheret. 4 Qui rectus etiam dicitur,

quod ipse primus nascitur naturali positione et ab eo facta

flexione obliqui nascantur: recte igitur primus ponitur. 5 Sequitur

uero genitiuus, qui inde dicitur, quod per ipsum genus significamus,
ut "genus Priami" est, uel quod ex eo omnes fere deriuationes,

maxime apud Grecos, soleant fieri. 6 Appellatur quoque

possessiuus et paternus, quia per ipsum possessio et pater demonstratur,

ut "Priameium" uel "Priami regnum" et "Priamides"

uel "Priami filius". 7 Post hunc est datiuus, qui et commendatiuus,
ut "do tibi hanc rem", "commendo illi illam rem", qui magis

ad amicos pertinet. 8 Quarto loco est accusatiuus siue

causatiuus, ut "accuso hominem", "in causa hominem facio", quia

hic magis ad inimicos pertinet. 9 Vocatiuus etiam salutatorius

uocatur, ut "o Enea" et "salue Enea". 10 Qui extremum locum

apud Grecos obtinuit, quia imperfectior ceteris esse uideatur:
nisi enim secunde persone iungi non potest, cum ceteri omnes

personas complectantur, figurate adiuncti pronominibus, ut "ego

Priscianus scribo", "tu Priscianus scribis", "ille Priscianus scribit",

"mei Prisciani eges", "tui Prisciani egeo", "illius Prisciani eget",

"datur michi Prisciano", "tibi Prisciano", "illi Prisciano", "uidet me

Priscianum", "te Priscianum", "illum Priscianum"; ablatiuus quoque

sic iungitur: "a me Prisciano", "te Prisciano", "illo Prisciano
accepit". 11 Tunc autem nomina non egent pronominibus, cum

substantiuis aut uocatiuis uerbis iunguntur, ut "Virgilius sum" uel

"nominor", "Virgilius es" uel "uocaris", "Virgilius est" uel "uocatur".
12 Ablatiuus uero nouiter a Latinis inuentus uetustati reliquorum

concessit; ablatiuus uel comparatiuus dictus, ut "aufero ab

Hectore" "fortior Hectore". 13 Illud quoque non pretermittendum,

quod ablatiuus quibusdam septimus casus esse uideatur

cum sine prepositione profertur, ut "dignus gloria", excepto in

comparationibus, ut "uir uiro iustior est"; quod fieri nequit: prepositio

enim addita uel subtracta uim casus non mutat, nec nisi
uno casu Latini superant Grecos. 14 Sciendum tamen quod hic

ablatiuus est quando pro genitiuo Greco accipitur, sicut quando

prepositionibus subiungitur, ut "ex illo", "de illo", "coram illo", et

quando comparatur, ut "fortior illo", uel sic: "sole ascendente dies
fit", uel sic: "pulchra forma mulier" id est "pulchram formam habens.
15 Est quando pro datiuo, sicut quando cum "in" uel "sub"

iungitur, ut "in illo", "sub illo"; et quando per accusatiuum et "per"

interpretatur, ut "uinco te manu" id est "per manum". 16 Casuales
igitur forme sunt VI. 17 Monoptota, que una terminatione pro

omni casu funguntur, ut "nequam", "cornu", "alfa", "quatuor": hec

igitur sensu et non uoce declinantur. 18 Nam aptota sunt proprie

que nec uoce nec sensu declinantur, ut "Jupiter", "fas", que tamen

in nominatiuo et accusatiuo reperiuntur. 19 Declinabilia uero

uoce et significatione mutantur, ut "pes, pedis". 20 Diptota sunt

que duos tantum diuersos casus habent, ut "ueru" et "ueribus",
"fors, forte"; triptota que tres diuersos casus habent, ut "templum,
templi, templo", "cornua, cornuum, cornibus". 21 Tetraptota sunt

que IV diuersos casus habent, ut "puer, pueri, puero, puerum";
pentaptota que V, ut "doctus, docti, docto, doctum, docte";
exaptota sunt que VI, ut "unus", "solus", "totus". 22 Ergo quedam

deficiunt uocatiuo, ut "Iouis", quedam etiam aliis obliquis, ut
"precis, preci, precem, prece","frugi, frugem, fruge", "uicem, uice",

"tabi, tabo", "sponte", "laterem", "fas", "cepe".
23 Primum igitur de nominatiuo et genitiuo dicendum, quibus

inuentis reliqui facile dinoscuntur casus. 24 XIV sunt littere

nominum terminales, quibus Latinus utitur sermo: a, e, i, o, u, 1,
m, n, r, s, x, c, d, t, ut "hic scriba", "hec Roma", "hoc poema", "hic"

et "hec aduena", "hec Europe", "hoc mare", "hoc gummi", "hic" et

"hec" et "hoc frugi", "hic Cicero", "hic" et "hec uirgo", "hic" et "hec

homo", "hoc cornu", "hic sol", "hec Tanaquil", "hoc mel", "hic" et "hec

uigil", "hec Glicerium" figurate, "hoc regnum", "hic" et "hec" et "hoc

nequam" "hic flamen", "hec Siren", "hoc numen", "hic" et "hec tibicen",

"hic Cesar", "hec mater", "hic" et "hec pauper", "hic" et "hec" et

"hoc par", "hic bonus", "hec ciuitas", "hic" et "hec ciuis", "hic" et "hec"

et "hoc prudens", "hic rex", "hec pax", "hic" et "hec dux", "hic" et

"hec" et "hoc audax", "hoc lac", "hoc aliud", "hoc caput ". 25 In a
igitur desinentia nomina declinabilia et singularia et sic in ceteris

addita e faciunt genitiuum in ae diptongon, ut "hic scriba, scribae",

"hec Musa, Musae", "hic" et "hec auriga, aurigae". 26 Excipiuntur

VIII feminina, "una", "ulla", "nulla", "sola", "tota", "alia",

"utra", "altera", et ab eis composita, "utraque", "neutra", "alterutra":
nam horum masculina feminina et neutra eosdem habent genitiuos
in ius et datiuos in i. 27 Secundum tamen ueteres etiam in e
faciunt feminina genitiuos. 28 "Neuter" uero frequentius in masculino

et neutro genitiuum in i et datiuum in o facit, femininum

uero in e. 29 Excipiuntur etiam Greca neutra, que addita tis
faciunt genitiuum, ut "hoc poema, poematis", "scema, scematis";

hec tamen quidam secundum primam declinationem protulerunt,

ut "hec scema, sceme", quidam etiam secundum secundam,

"toreumatum, toreumati". 30 Quedam etiam feminina secundum

Grecos in as faciunt genitiuos, ut "familia, familias", pro "familie",

et "esca, escas", pro "esce"; quedam in a similiter more Greco, ut

"Iudas, Iuda", "Antes, Anta"; quedam etiam in oy, "Marsya,

Marsyoy". 31 Nam nomina litterarum indeclinabilia sunt omnia

("a", "b", "c", ...), necnon et numerorum a "quatuor" usque ad

"centum" et "mille" ; a "centum" uero composita declinantur:

"ducenti, ducente, ducenta", "ducentorum, ducentarum, ducentorum".
32 In e Latina mutant eandem e in is et faciunt genitiuos,

ut "mare, maris"; preter que Greca uero uel Grece declinantur,

ut "Libie, Libies", uel mutata e in a et accepta e faciunt

genitiuum, ut "Helena, Helene". 33 In i omnia sunt aptota, ut

"frugi", "gummi", "huiusmodi". 34 In o correptam Latina nis in

genitiuo sumunt o producta, ut "Cicero, Ciceronis", "caupo,

cauponis", "Iuno, Iunonis". 35 Excipiuntur que in go uel in do
desinunt, que mutant o in i, nisi sint propria, et sic assumunt nis,
ut "uirgo, uirginis", "dulcedo, dulcedinis", "cardo, cardinis". 36 Sic

etiam "homo, hominis" (quidam etiam "homonis" dixerunt) et ex
eo compositum "nemo, neminis", et "turbo, turbinis" (appellatiuum),

"Apollo, Apollinis", "Anio" etiam "Anienis", et "caro,

carnis". 37 In o productam Greca sunt et uel Grece declinantur,

ut "Manto, Mantos", uel addita nis faciunt genitiuum, ut "Dido,

Didonis". 38 In u aptota sunt in singulari, non etiam in plurali, ut
"hoc cornu", "tonitru", "genu", "gelu". 39 In c duo sunt: "lac", quod

facit "lactis", et "allec, allecis", nec habent pluralia. 40 In d uel t
sumunt is in genitiuo, ut "Bogud, Bogudis", "Dauid, Dauidis",

"caput, capitis" (quod etiam u in i mutat cum compositis suis

"occiput " et "sinciput"). 41 Excipiuntur duo, "aliud" et "quid" cum
compositis suis - "siquid", "aliquid", "nequid" - , quorum genitiuus

in ius facit. 42 "Git" uero et "Nepet" indeclinabilia sunt.

43 In al addita is faciunt genitiuum ut "hic sal, salis", "hoc

tribunal, tribunalis" sed neutra in obliquis a producunt 44 In el

correptam addunt lis "mel, mellis", "fel, fellis" 45 In el productam
et in il, ol, ul, addita is faciunt genitiuum "Daniel, Danielis",
"Tanaquil, Tanaquilis", "sol, solis", "consul, consulis", "nichil" uero
et "nil" indeclinabilia sunt. 46 In am, im, indeclinabilia sunt:

"nequam", "Cim". 47 In um mutant um in i: "templum, templi"

"Pelium, Pelii". 48 In an, in, on Greca sunt producta et uel Grece

declinantur, ut "Pan, Panos", uel mutant os in is, ut "Titan

Titanos, Titanis", "delphin, delphinos, delphinis". 49 "Euan" uero

"Euantis" t assumpsit. 50 Et sciendum quod in in desinentia

etiam in is productam finiuntur apud Grecos magis "delphin" et

"delphis", "Eleusin, Eleusis". 51 In on quoque Grecorum seruant
regulam, penultima secundum eos correpta uel producta, ut
"Symon, Symonos, Symonis", "Lacoon, Lacoontos, Lacoontis",

"Leon, Leontos, Leontis"; quidam tamen n auferunt et secundum

regulam Latinam in o terminantium declinant, ut "Antipho,

Antiphonis", "leo, leonis". 52 Neutra uero uel Grece declinantur,
ut "Pelion", uel mutant on in um et sunt secunde declinationis,

p. 105

Pelium, Pelii". 53 In en productam accepta is faciunt genitiuum,

ut "hic lien, lienis", "splen, splenis", "ren, renis", "Himen, Himenis",

"hec Siren, Sirenis". 54 In en uero correptam etiam e in i mutant,

et sic sumunt is, ut "flamen, flaminis". 55 In ar accepta is faciunt

genitiuum, ut "hic Cesar, Cesaris", "hoc nectar, nectaris", "hic" et

"hec" et "hoc par, paris". 56 Sed neutra, si deriuatiua sunt, producunt
a per obliquos, ut "lupanar, lupanaris"; reliqua corripiunt,

ut "Lar, Laris", "par, paris". 57 Excipiantur "hic Nar, Naris", et "hoc

far, farris", quod etiam r assumpsit. 58 In er desinentia st antecedentibus
uel que, a Grecis uenientia, mutant ros in er, er in ri
mutantia faciunt genitiuum, ut "Auster, Austri", "agros, ager, agri",

preter possessiua, quorum feminina in is faciunt, ut "paluster, palustris",

"campester, campestris" et preter "sequester, sequestris"

(quamuis "sequestro" inueniatur, et "sequestra" femininum).

59 Illa quoque que feminina in a faciunt, er in ri mutant, ut "ater,

atri, atra", "niger, nigri, nigra"; sic "faber, fabri", "liber, libri", "coluber,

colubri", "aper, apri", "culter, cultri", "cancer, cancri" (pro

animali). 60 Excipiuntur que habent s uel sp uel n et a "ferendo"

uel "gerendo" composita, que accipiunt i in genitiuo crescente, ut

"miser, miseri", "prosper, prosperi" (licet "prosperus" dicatur), "tener,

teneri", "Lucifer, Luciferi", "corniger, cornigeri". 61 Sic "liber"

(pro "ingenuo") "liberi", "adulter, adulteri", "dexter, dextri" et "dexteri",

"gener, generi", "socer, soceri", "presbyter, presbyteri", "beuer,

beueri", "Hiber, Hiberi" (pro gente que est in Hiberia), "Hiber,

Hiberis" (pro illa que est ultra Armeniam). 62 "Alter" uero

et "uter" cum compositis suis pronominum sequuntur declinationem:

"uter, utrius". 63 "Neuter" tamen plerumque "neutri" facit,

"alter" uero "alterius" magis corripit penultimam, quia duabus sillabis

uincit. 64 Propria uero appellatiuis similia eorum sequuntur

declinationem, ut "Liber" (proprium et appellatiuum) "Liberi";

sic "caper, capri". 65 Reliqua uero omnia tercie sunt declinationis
et is sumpta faciunt genitiuum una sillaba abundantem, ut

p. 107

"aer, aeris", "carcer, carceris", "mulier, mulieris", preter habentia t
ante er - uel c, si sunt communia - et "imber" cum suis compositis,

que mutant er in ris, ut "pater, patris", equester, equestris", "alacer,

alacris", "acer, acris", "imber, imbris", "September, Septembris";

sic quoque "celeber, celebris". 66 De quibus tamen seducuntur

"later, lateris", "crater, crateris", "panter, panteris"; "Iupiter"

ad aliud transit "Iouis" (inuenitur tamen "Iupiteris" et" Iupitris");

et "iter, itineris" (quamuis antiquitus "iter, iteris" et "itiner, itineris"),

"accipiter, accipiteris" et "accipitris", "Opiter, Opiteris" et "Opitris"

sic; "Maspiter", "Diespiter" et "Mulciber". 67 In ir desinentia

accepta i faciunt genitiuum, ut "uir, uiri", "Treuir, Treuiri", preter

"martyr" et "Gaddir", que sumunt is ("martyris", "Gaddiris"); "ir" uero

et "ab < ad > dir" indeclinabilia sunt. 68 In or sumunt is in genitiuo,
ut "soror, sororis", "equor, equoris"; et si sint Greca, uel neutra,

uel quecumque deriuantur, seu componuntur, a primitiuis

penultimam corripientibus, ea quoque penultimam genitiui corripiunt,
ut "Hector, Hectoris", "equor, equoris", "arbor, arboris" (a

"robore"), "indecor, indecoris"; cetera producuntur, ut "algor, algoris".
69 Excipiuntur "cor, cordis", et "ador", iure indeclinabile

secundum quosdam. 70 In ur desinentia sumunt is, ut "uultur,

uulturis", "sulphur, sulphuris", "fur, furis". 71 Excipitur "satur, saturi",

et quedam neutra, que pro u o correptam habent, "robur, roboris",

"ebur, eboris", "femur" et "iecur". 72 In as Latina, ablata s et

addita tis faciunt genitiuum, ut "ciuitas, ciuitatis", "Mecenas, Mecenatis".
73 Excipiuntur monosillaba: "as, assis", "uas, uasis" (quod

tamen in plurali secunde est declinationis), "hic uas, uadis", "mas,

maris", et "fas", "nefas", "nugas" indeclinabilia. 74 Greca uero, que

in oy uel in a genitiuum Grecum faciunt, prime sunt declinationis,

ut "Lysias, Lysioy, Lysie", "Antes, Anta, Ante"; cuiusmodi nominatiuum

Romani solent sine s proferre. 75 Que autem in os
terminant genitiuum Grecum, o in i mutant apud nos, ut "Calcas,

Calcantos, Calcantis" (quamuis et "Calce"), "hic Pallas, Pallantos,

Pallantis", "hec Pallas, Pallados, Palladis". 76 In es correptam
Latina masculina uel communia, mutant e in i et ablata s et
addita tis faciunt genitiuum, ut "hic miles, militis", "hic" et

"hec sospes, sospitis". 77 Excipiuntur que penultimam ae diptongum

habent, uel que a uerbis deriuantur e penultimam habentibus
queque e seruant in genitiuo, ut "prepes, prepetis", "teres,

teretis" (a "tero, teris" ), "hebes, hebetis" (ab "hebeo"). 78 Sic declinantur

etiam i ante e habentia, ut "paries, parietis", "inquies"

(quod producit penultimam, "inquietis", quamuis in nominatiuo e
corripiat); sic etiam feminina, "seges, segetis", "teges, tegetis". 79
Notandum autem quod a "pede" uel a "sedendo" composita per
dis efferunt genitiuum, et a "pede" composita e seruant, a "sedendo"
e in i mutant, ut "quadrupes, quadrupedis", "compes, compedis",
"obses, obsidis", "deses, desidis". 80 Excipitur "apes, apis",
quia hoc solum a "pede" compositum secundum quosdam e longam
seruauit, quamuis etiam alia composita a "pede" auctores

producant. 81 Notandum etiam "pubes, puberis" et "pubes, pubis"
pro ipsa re. 82 In es uero productam i antecedente ablata s et

addita i faciunt genitiuum, ut "meridies, meridiei", "dies, diei",
"acies, aciei". 83 Excipitur "quies, quietis" (et "quiei" secundum

antquos); sic ex eo compositum "requies, requiei" et "requietis".

84 Nam "inquies, inquietis" correptum dicitur, quod trium est generum,

sicut et suum simplex: "hic", "hec" et "hoc quies, quietis".
85 Cetera uero e in i mutant, ut "uerres, uerris", "cedes, cedis". 86
Excipiuntur "pes, pedis", "Ceres, Cereris", "merces, mercedis", "heres,

heredis", "locuples, locupletis", et "fides", "res", "spes", quinte

declinationis, que tria e in obliquis corripiunt; et "plebes, plebei"

et "fames, famei" antiquitus. 87 Greca uero in oys uel os uel in
eos genitiuum terminantia oy uel o uel eo in i mutant, ut "Palamedes,
Palamedoys, Palamedis", "Teocles, Teocleos, Teoclis",

"Cremes, Cremetos, Cremetis" et "Cremis", "Mendes, Mendetos,

Mendetis" et "Mendis", et sic similia. 88 Si autem in oy terminent

genitiuum, prime declinationis erunt, ut "Anchises, Anchisoy,

Anchise"; que etiam secundum terciam antiqui protulerunt frequenter,

ut "Orestes, Oreste", et "Orestis", "Herodes, Herode", et

"Herodis", "Metridates, Metridate, Metridatis"; sic quoque "Penelopes",

"Aracnes", "Achates". 89 Et quando sunt tercie, etiam datiuum

pro genitiuo proferebant in talibus, ut "Aristotili", pro

"Aristotilis"; similiter "Achilli", "Vlixi". 90 Patronomica uero

solummodo prime sunt, ut "Priamides, Priamide". 91 In is longam
Latina ablata s et addita tis faciunt genitiuum, ut "lis, litis", "dis,

ditis"; excipitur "glis, gliris", et "hec uis, huius uis". 92 Illa quoque

que tam in is quam in er finiuntur, in er terminatorum seruant

regulam; is enim sumunt, ut "puluis" et "puluer, pulueris",

"cucumis" et "cucumer, cucumeris", "cinis" et "ciner, cineris",

"uomis" et "uomer, uomeris", "pubis" et "puber, puberis", "impubis,
impubis" et "impuberis". 93 Alia uero omnia que corripiuntur similem
nominatiuo habent genitiuum, ut "collis", "follis". 94 Excipiuntur

"lapis, lapidis", "sanguis, sanguinis", "pollis, pollinis",

"cuspis, cuspidis", "capis, capidis", "semis, semissis", "cassis,
cassidis"; sic feminina patronomica, "Priamis, Priamidis". 95 A

"sanguine" composita non seruant simplicis declinationem, "hic"

et "hec exsanguis" et "hoc exsangue, huius exsanguis", quod in

nullo simili reperitur; a "cuspide" seruant, "tricuspis, tricuspidis".

96 In is Greca si in genitiuo consonantem habeant ante os, o in i
mutant, ut "Simois, Simoentos, Simoentis", "Adonis, Adonidos,

Adonidis", "Eupolis, Eupolidos, Eupolidis", "Doris, Doridos, Doridis",

"Thetis, Thetidos, Thetidis" (quamuis "Thetis" inueniatur),
"Eucaris, Eucaridos, Eucaridis", "Epicaris, Epicaritos, Epicaritis".
97 Sin in os puram desinat genitiuus, similis erit nominatiuo

apud nos. ut "Adonis, Adonios, Adonis", "Neapolis, Neapoleos,

Neapolis". 98 Sin apud Grecos in oys diptongum terminet nominatiuus,
nt habet in genitiuo "CYMWYC, CYMWHNOC,

SIMOENTIC". 99 In os masculina ablata s et addita ris faciunt

genitiuum, ut "flos, floris", "lepos, leporis"; excipitur "nepos, nepotis".
100 Alia uero omnia in tis desinunt, ut "sacerdos, sacerdotis",
"dos, dotis","cos, cotis", "compos, compotis" et "impos, impotis",

quod solum o corripuit. 101 Excipiuntur "bos, bouis", "glos,

gloris", "os (correptum), ossis", "os (productum), oris", "custos,

custodis". 102 Greca uero Grecum sequuntur genitiuum os in is
conuersa, ut "Criseros, Criserotos, Criserotis", "heros, heroos, herois",

"Minos, Minoos, Minois". 103 In quibusdam tamen pro s n
ponitur apud Grecos, sed Romani n abiciunt et suo more declinant,

ut pro "MINOC" "MINON", inde "Mino, Minonis"; sic "gobio"

pro "gobios". 104 In us correptam Latina masculina s uel t uel x
antecedentibus, si sunt incorporalium quarte sunt declinationis,

ut "hic nisus, nisus", "metus, metus", "sexus, sexus", "natus, natus" et

ex hoc compositum "Senatus, Senatus". 105 Similiter rerum uocabula

omonima, ut "magistratus", "exercitus", "uersus", "fastus,

fastus" (pro "superbia"; pro "annali" uero secunde est frequentius).
106 Etiam corporalia, si ante tus habeant aliam consonantem,

quarte sunt declinationis, exceptis propriis uel mobilibus, ut

"fluctus, fluctus", "questus, questus"; excipiuntur "lectus, lecti",

"mustus, musti" (dicitur tamen "mustum"). 107 Supradicta tamen

etiam secunde declinationis inueniuntur antiquitus. 108 Alia

uero omnia eiusdem generis Latina secunde declinationis sunt:

"sonus, soni", "lacertus, lacerti", "numerus, numeri", "sanctus,

sancti", "Virgilius, Virgilii". 109 Excipiuntur "arcus, arcus" (proinde

tamen secunde reperitur) et "acus, acus", "lacus, lacus", "specus,

specus", "penus, penus", "ficus, ficus", "uultus, uultus", "artus,

artus". 110 Et omnia que habent neutra in u, ut "hoc artu", "hic tonitrus"

et "hoc tonitru", "hic cornus" et "hoc cornu", uel omnia sincopata

a quarte declinationis nominibus, ut "artus" pro "artatus",

"potus" pro "potatus", "acus" ab "acutu", "portus" a "portatu", "lacus"

a "laqueatu", "sinus" a "sinuatu", "currus" a "cursu", "gradus" a

"gressu" nata, primitiuorum seruant declinationem. 111 A "portu"

componitur "angiportus", secunde declinationis. 112 Excipitur

etiam "lepus, leporis", solum masculinum tercie declinationis.
113 Monosillaba quoque, cuiuscumque sint generis, tercie sunt
declinationis et producuntur: "hic mus, muris", "hoc plus, pluris",

"ius, iuris", "tus, turis", "crus, cruris". 114 IV quoque communia

tercie declinationis inueniuntur, duo monosillaba et duo dissillaba
"hic" et "hec sus, suis", "grus, gruis", "uetus, ueteris", "Ligus"

uel "Ligur, Liguris". 115 Preterea "unus", "ullus", "nullus", "solus",

"totus", "alius" pronominum declinationem sequuntur, que in ius
terminant genitiuum, quamquam inueniantur et nominum modo

declinata. 116 Feminina uero in us, si producta fuerint, ablata s
et addita tis faciunt genitiuum, ut "seruitus, seruitutis", "salus,

salutis"; excipitur "tellus, telluris", "incus, incudis", "palus, paludis".
117 Si uero correpta fuerint et nomina sint arborum, secunde
sunt declinationis, ut "ornus, orni", "fagus, fagi"; excipiuntur

"quercus", "laurus", "pinus", "cornus", "ficus", tam secunde declinationis
quam quarte. 118 Reliqua uero feminina correpta quarte
sunt declinationis, ut "hec nurus, nurus", "tribus, tribus", "manus,

manus" et ex eo compositum "centimanus, centimanus"; et "Idus"

pluraliter quarte est declinationis. 119 Excipiuntur "hec aluus,

alui", "humus, humi", "uannus, uanni", "domus, domi" et "domus",

"colus, coli" et "colus", "Venus, Veneris", "hec pecus, pecudis" et

"hoc pecus, pecoris", et "intercus, intercutis", quod quasi adiectiuum

est - "hic" et "hec" et "hoc intercus" - et sui simplicis sequitur

declinationem, quamuis nominatiuus mutatus sit. 120 Quod in

omnibus fere compositis inuenitur: "hoc cor, cordis", "hic" et "hec

concors, concordis", "hoc caput, capitis", "hic" et "hec" et "hoc

triceps, tricipitis", "hoc corpus, corporis", "tricorpor, tricorporis";
excipitur "exsanguis". 121 Greca uero, que o in u mutant, secunde
sunt declinationis, ut "Cyros, Cyrus, Cyri", "philosophos,

philosophus, philosophi", "pelagos, pelagus, pelagi", "Chaos,

Chaus, Chai". 122 Sin autem eiusdem sunt terminationis, in is faciunt

genitiuum, ut "Oedipoys, Oedipodos, Oedipus, Oedipodis",

"Melampoys, Melampodos, Melampus, Melampodis". 123 "Panthus"
uero et similia, que apud illos per sineresim os in oys diptongum
proferuntur, in oy diptongum terminant genitiuum: "Panthoos,

Panthooy, Panthoys, Panthoy" et nos "Panthous, Panthoi"
et "Panthus, Panthi". 124 Neutra uero, si sint monosillaba, producuntur
et ablata s additur ris, ut "hoc ius, iuris", "tus, turis".

p. 117

125 Supra sillabam uero si habuerint uerba in ero exeuntia, per
eris faciunt genitiuum, ut "pondus, ponderis, pondero, ponderas",

"ulcus, ulceris, ulcero, ulceras", "latus, lateris, latero, lateras". 126
Alia uero habent o penultimam correptam, nisi sint
comparatiua, ut "tempus, temporis", "litus, litoris"; excipiuntur

"uirus" et "pus" (indeclinabilia, licet quidam "uiri" dixerint), et

"uulgus, uulgi" (neutrum et masculinum, sed masculinorum

regulam sequitur). 127 Nam "specus" et "penus" quando sunt

neutra "specoris" et "penoris" faciunt. 128 In ys Greca tantum

mutant os genitiui in is, ut "Phorcys, Phorcyos, Phorcyis", "Erinys,

Erinyos, Erinyis", "amphibrachys, amphibrachyos, amphibrachyis",

"clamys, clamydos, clamydis". 129 In aes diptongo duo

sunt, "hic praes, predis", "hoc aes, aeris". 130 In aus ablata s faciunt
dis: "laus, laudis", "fraus, fraudis". 131 In eus diptongo Greca

sunt et us in i mutant, ut "Tydeus, Tydei" (ut "experientis Vlixei").
132 In talibus quedam mutant eus in es, ut "AXILLEYC, Achilles",

"CC, Perses","VLIEYC, Vlixes", "ORPHEYC, Orphes" (unde

"ORPHE", uocatiuus grecus, et "Achille"); et contra in quibusdam

es producentibus eys pro es, ut "Antiphateys" pro "Antiphates".
133 In x desinentia, si a uerbis sint in go desinentibus, ablata x
additur gis, ut "grego, grex, gregis", "rego, rex, regis", "lego, lex, legis".
134 "Coniunx" uero, a "coniungo", n amittit causa differentie,

"coniugis"; "frux" etiam, a "PY", "frugis" fecit ("frux" pro "frugi").
135 Alia uero omnia Latina ablata x additur cis, ut "fallax, fallacis",
"lux, lucis", "nex, necis", "uox, uocis", "fornix, fornicis". 136 Excipiuntur

"nix, niuis" (et "ninguis" antique), "suppellex, suppellectilis",

"senex, senis" (et "senecis" antique), "nox, noctis". 137
Greca uero illam seruant consonantem ante is, quam apud Grecos

habent ante os, ut "ONI, ONIKOS, onix, onicis", C,

CC, Sphinx, Sphingis". 138 Composita simplicium declinationem

sequuntur: "pernox, pernoctis", "exlex, exlegis". 139 Nota

uero quod, si e correptam habeant ante x, si non sunt monosillaba

mutant e in i correptam, ut "apex, apicis", "remex, remigis".

140 Similiter in ix masculina et Latina i corripiunt penultimam,

"hic fornix, fornicis"; barbara quoque magis corripiunt: "Volux,

Volucis". 141 Alia uero omnia longam habent penultimam, ut
"fallax, fallacis"; excipiuntur "grex, gregis", "crux, crucis", "fax, facis",

"nux, nucis", "pix, picis", "dux, ducis", "trux, trucis", "coniunx,

coniugis", "salix, salicis", et que neque c neque g habent, ut "nix,

niuis". 142 In bs uel ms uel ps desinentia interposita i faciunt genitiuum,
ut "urbs, urbis", "hiems, hiemis", "inops, inopis". 143 Que

uero ante ps uel bs e habent et non sunt monosillaba, mutant

etiam e in i, ut "princeps, principis", "celebs, celibis". 144 A "capite"

uero composita etiam ti addunt, ut "anceps, ancipitis"; antiqui
enim "ancipes" dixerunt. 145 In ns uel rs uel ls ablata s additur tis,

ut "mons, montis", "sapiens, sapientis", "cohors, cohortis", "puls,
pultis". 146 Excipiuntur duo causa differentie, "frons, frondis",
"lens, lendis"; et "glans, glandis"; et "libripens, libripendis"; et a
"corde" composita, ut "discors, discordis".

6. DE DECLINATIONIBVS NOMINVM

1 V sunt declinationes nominum, quarum prima tres habet terminationes:
a, as, es. 2 In a tam Latina quam Greca, ut "Roma",

"poeta"; in as et es Grecorum tantum masculina, ut "hic Eneas",

"Scipiades", "poetes"; in e etiam inueniuntur, ut "Tagete". 3 Huius

declinationis genitiuus et datiuus in ae diptongum desinit, ut "hic
poeta, huius poete", "Eneas, Enee", "Anchises, Anchise", nisi poetica

diuisio fiat in genitiuo, ut "aulai" trissillabum pro "aule", et nisi

secundum Grecos faciat in a uel in es uel in oy, ut "Antes, Anta",

"Libie, Libies", "Anchises, Anchisoy". 4 Accusatiuus ae diptongum
mutat in am, ut "poete, hunc poetam". 5 Greca tamen in as
uel in es frequentius ab auctoribus Greco accusatiuo proferuntur,

ut "hunc Enean", "Anchisen"; Romane declinationis ratio exigit

"Eneam" et "Anchisam" dicere, ut Oratius "Scipiadam" dixit. 6
Sciendum uero quod in femininis Grecis Latini a nominatiui uel

uocatiui plerumque corripiunt, etiam si apud illos sit producta,

ut "Italia", "Lidia", antepenultima acuto accentu, quia finalis

corripitur; est tamen quando producunt, sed secundum Grecos.

7 Vocatiuus prime declinationis in a correpta<m> effertur, ut

"musa", "poeta", nisi sit apud Grecos producens a, ut "Enea"; est

tamen quando in es productam Grecorum uocatiuus in e longam
exit secundum Grecos, ut "Enide", "Anchise". 8 Nec solum in his

que sunt prime, sed etiam in illis que sunt tercie declinationis, id

est in omni es producta, in e productam inuenis uocatiuum Grecum,
ut "Chreme", "Achille". 9 Latina uero proportio in a correptam

uult uocatiuum terminare etiam in Grecis, ut "Atrida". 10
Feminina quoque Greca aliquando in Greco uocatiuo seruant a
uel e productam, secundum proprium nominatiuum, ut "Calliope",

"Nemea". 11 Ablatiuus a productam habet, ut "ab hoc poeta",

"ab hac Musa"; hunc quoque poete in e productam terminant in

illis que datiuum Grecum in ei finiunt, ut "Achates, Achatei,

Achate" (pro "Achata"). 12 Sic "Penelope", "Aracne"; et uel est
metaplasmus, a in e mutata, uel potius datiuus Grecus pro ablatiuo,

ablata tamen i quod erat post e; sic etiam "Orphi" dicunt,

pro "Orphei" datiuo. 13 Nominatiuus et uocatiuus pluralis in ae
diptongo, sicut genitiuus et datiuus, proferuntur, ut "hi" et "o poete";

sed non potest diuidi. 14 Genitiuus pluralis fit ab ablatiuo

singulari addita rum sillaba, ut "Musa, Musarum". 15 Et notandum

in hac declinatione quod omnes casus singulares et plurales
pares habeant sillabas, excepto hoc genitiuo plurali, qui una

sillaba abundat. 16 Aliquando tamen per concisionem profertur,

et maxime in compositis et patronomicis, ut "caprigenum" pro

"caprigenarum", "Dardanidum" pro "Dardanidarum", "amphorum"
pro "amphorarum". 17 Datiuus et ablatiuus plurales mutant a
ablatiui singularis in is productam, ut "poeta", "his" et "ab his poetis";
quedam tamen animalium feminina ex masculinis non habentibus

neutra differentie causa ablatiuo singulari assumunt
bus, ut "natabus", "filiabus", "deabus", "equabus", "mulabus", "libertabus",

"asinabus"; similiter "ambe" et "due", "ambabus" et "duabus".
18 Accusatiuus pluralis fit addita s ablatiuo singulari, ut

"poetas", "Musas". 19 Secunda declinatio terminationes habet VI:

in er masculinorum tam Latinorum quam Grecorum, ut "caper",

"Alexander"; in ir, ur Latinorum tantum masculinorum, ut "uir",

"satur"; in us Latinorum et Grecorum masculinorum et femininorum

et neutrorum, ut "hic clarus Homerus", "hec cipressus","hoc

uulgus"; in eus Grecorum tantum masculinorum, ut "Tydeus"; in
um neutrorum Latinorum et Grecorum et figurate femininorum,

ut "hoc regnum", "hoc Pelium", "hec Glicerium". 20 "Panthus"

etiam pro "Panthous" per sineresin dicitur et similia. 21 In os
etiam secundum Grecos, ut "Priamos, Priamoy". 22 Genitiuus
huius declinationis in i longa terminatur in omni nomine, sed in

quibusdam una sillaba abundat, in quibusdam par est. 23 Nam in
ir, ur, eus una sillaba uincunt in genitiuo et penultima breuiatur,
ut "Treuir, Treuiri", "satur, saturi", "Oileus, Oilei", nisi poetice

producatur in Grecis, ut "Tidei". 24 In us et in um pares habent

sillabas, ut "Virgilius, Virgilii", "templum, templi", "peculium, peculii";
sed in his, id est <i> geminantibus, poetice unum i aliquando

profertur, "peculi", "tuguri" pro "peculli", "tugurii". 25 In er
uero, illa quidem pares habent que, e abiecta, r copulant cum

precedente consonante, ut "sacer, sacri", "ater, atri", "ager, agri";

reliqua abundant, ut "armiger, armigeri"; et secundum Atticos

"Androgeo" genitiuus est. 26 Datiuus uero et ablatiuus fit a genitiuo,

mutata i in o productam, ut "sacri, sacro", "Orphei, Orpheo".
27 In huiusmodi tamen est quando Greco datiuo utuntur, ut "Orphi"

pro "Orpheo". 28 Accusatiuus quoque a genitiuo fit, mutata i
in um, ut "Priami, Priamum" et Grece "Priamon", "Lucifer, Luciferi,

Luciferum", "Tydeus, Tydei, Tydeum". 29 In huiusmodi tamen

Greco accusatiuo utuntur auctores, ut "Tydea". 30 In neutris similis

est nominatiuo accusatiuus, ut "pelagus". 31 Vocatiuus similis

est nominatiuo terminantium in r uel in um, ut "o uir", "satur",

"Lucifer", "templum", "Glicerium". 32 Si uero in eus desinat nominatiuus,

magis Grecum seruamus uocatiuum, ut "o Pentheu". 33
In us uero si sint propria i ante us habentia, abiecta us faciunt

uocatiuum, ut "o Virgili", "Pompei" (dissillabum); quod per abscisionem
e factum est, pro "Virgilie", "Pompeie". 34 Vnde accentus

perfecti uocatiui in his seruatur, ut "Mercuri"; penultimam enim,

licet sit correpta, tamen sicut erat in antepenultima acuimus. 35
Alia uero omnia us in e conuertunt, ut "Priamus, Priame", "pius,
pie", "myrtus, myrte". 36 Excipitur "fili". 37 Et excipitur "deus", "pelagus",

"uulgus", que faciunt tantum in us; et excipitur "sanctus",

"chorus", "populus", "fluuius", "agnus", que faciunt in us et in e. 38
Est tamen quando nominatiuo pro uocatiuo utuntur, metri uel

euphonie causa, ut "o fluuius", "o populus"; hanc dignitatem nos

obseruamus, cum dicimus "o Deus", "o agnus". 39 Nominatiuus et
uocatiuus pluralis in masculinis et femininis similis est genitiuo,
ut "docti", "platani". 40 Neutra uero i in a breuem conuertunt, ut

"templi, templa". 41 Genitiuus fit ab ablatiuo assumente rum, ut

"uiro, uirorum", "platano, platanorum", et secundum Grecos in

on, ut "Latinon". 42 Inueniuntur tamen masculina, que neutra

non habent, per concisionem prolata, ut "uirum" pro "uirorum",

"deum" pro "deorum"; que sincopa frequentius fit in numeris uel

mensuris, ut "senum", "denum" pro "senorum", "denorum", "modium",

"iugerum" pro "modiorum", "iugerorum". 43 In aliis uero

masculinis inuenitur, licet raro, ut "socium", "equum", "eneum",
pro "(sociorum, equorum, ene)orum". 44 Datiuus et ablatiuus similiter

fiunt ab ablatiuo singulari, o in is longam mutata, ut "uiro,

uiris", "platano, platanis". 45 Inueniuntur pauca inequalia, ut

"uas", in singulari tercie, "uasis", in plurali secunde, "hec uasa, horum

uasorum, his uasis". 46 Festorum quoque dierum in ia desinentia

et semper pluralia nomina, in genitiuo secundam et terciam,

in datiuo et ablatiuo terciam sequuntur, ut "Vulcanalia",

"Compitalia", "Vulcanalium" et "Vulcanaliorum", "Vulcanalibus";

necnon "domo", "domorum" et "domuum", "domibus". 47 Quedam

etiam in quibusdam casibus deficiunt usu, ut "tabi, tabo", "maria",

"era", "uina", "mella", "ordea". 48 Oportet igitur scire analogie

rationem, usum tamen magis emulari. 49 "Duo" et "ambo", "duorum"

et "amborum", "duos" et "ambos" (quamuis in neutro, differentie

causa, "duum" dici soleat; "duo" et pro "duos" inuenitur) datiuos
et ablatiuos in bus terminant, "duobus, duabus", "ambobus,

ambabus". 50 Dicitur tamen "dei, deis, dii, diis", sicut "ei, eis, ii,

iis"; sed illa dissillaba, hec monosillaba sunt. 51 Accusatiuus in

masculino et feminino fit ab ablatiuo singulari, addita s, ut "docto,

doctos", "platano, platanos". 52 Neutra semper habent accusatiuum

similem nominatiuo et uocatiuo, ut "templa". 53 Tercia declinatio
terminationes habet nominatiui LXXVIII, uel paulo
plus, que sunt he: "poema (correptum), poematis"; "monile (correptum),

monilis"; "leo (correptum, quod tamen producunt), leonis";

"Sapho (et cetera Greca, producta), Saphonis"; "sal (correptum),

salis"; "mel (correptum), mellis"; "Daniel (productum),

Danielis"; "pugil (correptum), pugilis"; "sol (productum), solis";

"consul (correptum), consulis"; "pean (productum), peanis";

"flamen (correptum), flaminis"; "lien (productum), lienis";

"delphin (productum), delphinis"; "Sidon (productum), Sidonis";

"Cesar (correptum), Cesaris"; "par (productum), paris"; "pater

(correptum), patris"; "aer (productum), aeris"; "Gaddir (correptum),

Gaddiris"; "orator (correptum), oratoris"; "turtur

(correptum), turturis"; "fur (productum), furis"; "Pallas

(correptum), Palladis"; "ciuitas (productum), ciuitatis"; "seges

(correptum), segetis"; "cedes (productum), cedis" et "heres, heredis";

"collis (correptum), collis"; "Dis (productum), Ditis"; "os (correptum),

ossis"; "nepos (productum), nepotis"; "lepus (correptum),

leporis"; "uirtus (productum), uirtutis"; "Caphys, Caphyis";

"praes, praedis"; "laus, laudis"; "dodrans, dodrantis"; "mens, mentis";

"Arruns, Arruntis"; "Tyryus, Tyryntis"; "ars, artis"; "iners, inertis";

"sors, sortis"; "Tiburs, Tiburtis"; "puls, pultis"; "hiems, hiemis";

"trabs, trabis"; "celebs, celibis" (correptum); "plebs, plebis" (productum);

"scrobs, scrobis"; "calibs, calibis"; "urbs, urbis"; "daps, dapis";

"adeps, adipis"; "ops, opis; "cinyps, cinypis"; "stirps, stirpis";

"fax, facis" (correptum); "pax, pacis" (productum); "grex, gregis"

(correptum); "rex, regis" (productum); "calix, calicis" (correptum);

"Phenix" uel "nutrix", "Phenicis", "nutricis" (productum); "nox, noctis"

(correptum); "uox, uocis" (productum); "dux, ducis" (correptum);

lux, lucis" (productum); "Stix, Stigis"; "fex, fecis"; "faux, faucis";

"falx, falcis"; "lanx, lancis"; "coniunx, coniugis"; "arx, arcis";

"lac, lactis"; "allec, allecis"; "caput, capitis". 54 De penultima quere

post quintam declinationem. 55 Genitiuus autem in is correptam

desinit in omnibus, ut "poematis", "monilis", "leonis" (excipitur

"hec uis", "huius uis"); et secundum Grecos in os, ut "patros". 56
Datiuus nascitur a genitiuo, ablata s et producta i, ut "maris,

mari". 57 Corripitur tamen in Grecis raro a poetis, ut "Palladi".
58 Accusatiuus fit a genitiuo, modo in em, modo in im, ut

"patrem", "nauim"; aliquando etiam in a correptam uel in en productam

secundum Grecos, ut "ethera", "Daten", "Titana" et "Titan"

(pro "Titanem"), sicut et in aliis declinationibus, ut "thoraca" pro

"thoracam". 59 In neutro uero similis est accusatiuus nominatiuo,

ut "scelus". 60 In im igitur solummodo illa faciunt que in is
terminant nominatiuum et genitiuum, queque plerumque sunt
Greca uel propria, s in m mutantia, ut "Tiberis, Tiberim",

"Araris, Ararim", "Tigris, Tigrim", "Syrtis, Syrtim". 61 Preterea

Latina, ut "turrim", "pupim", "restim", "securim", "sitim", "uim",

"magudarim", "peluim", "tussim", "burim"; ex quibus tamen etiam

in em quedam inueniuntur, ut "pupem", "securem", "restem". 62
Cetera huius declinationis in em solam faciunt, ut "patrem",

"utilem", "uallem". 63 Vocatiuus similis est nominatiuo, ut
"Cicero", "consul"; in Grecis tamen quandoque Grecus seruatur

uocatiuus, ut "o Tibri", "Palla", "Achille", "Calcas" et "Calcan". 64
Ablatiuus aliquando in i productam, aliquando in e correptam,

aliquando per e et i. 65 In i tantum terminant quecumque habent

neutra in e, ut "hoc mare, ab hoc mari"; antiquitus tamen etiam

in e. 66 "Gausape", uero, "presepe" et propria, ut "Preneste", in e
faciunt, et siqua sunt indeclinabilia, ut "cepe"; similiter faciunt in
i neutra in al et in ar deriuata, ut "hoc tribunal, ab hoc tribunali",

"hoc calcar, calcari". 67 Masculina quoque uel communia, in er
uel in is, neutra facientia in e, in i faciunt, ut "saluber, salubris,

salubre, ab hoc" et "ab hac" et "ate hoc salubri", "hic" et "hec utilis"

et "hoc utile, ab hoc" et "ab hac" et "ab hoc utili", et "bipenni".

68 Illa quoque que in im accusatiuum faciunt, in i terminant

ablatiuum, ut "Tiberim, Tiberi"; similiter in as terminantia

gentilia, ut "Arpinas, Arpinati", licet etiam in e inueniantur. 69
Sic etiam mensium nomina in is uel in er, "Aprilis, Aprili",

"Quintilis, Quintili", "September, Septembri"; sic "imber, imbri".
70 In e autem et in i faciunt ablatiuum omnia trium generum

communia, ut "hic" et "hec" et "hoc par, a pare" uel "pari"; similiter

autem "uetus, uetere" uel "ueteri", "audax, audace, audaci",

"artifex, artifice, artifici, "memor, memore, memori", "uigil, uigile,

uigili". 71 Non tamen "pauper","degener", "uber", "sospes", "hospes"

nisi in e faciunt. 72 Similiter in e et in i faciunt ablatiuum que
habent accusatiuum in em et in im, ut "pupe, pupi", et que

terminant nominatiuum in uis, guits, ctis, mnis, gnis et fere omnia

in is precedentibus duabus consonantibus, ut "auis, ab aue" uel

"aui"; sic "nauis", "uectis", "ignis", "amnis", "anguis", "postis";

sic etiam comparatiua: "minore, minori", "priore, priori". 73
Propria uero uel unius generis, licet sint similia his, faciunt
tamen in e, ut "Iuuenale", "rude" (pro "uirga"). 74 In ix uerbalia,

"uictrix", "ultrix", tam in i quam in e faciunt, "ultrice, ultrici", quia

communia possunt esse cum neutris; unde "ultricia signa". 75
Alia omnia tercie declinationis nomina in e correptam faciunt

ablatiuum, ut "patre"; si qua uero in i inueniantur, auctoritati

ascribatur, ut "classi uectus", pro "classe". 76 In Grecis inuenitur

ablatiuus in e productam tam prime quam tercie declinationis,

qui magis est datiuus Grecus pro ablatiuo, ut "Achate",

"Aristotile" et uno Latino "fame", quod fuit quinte declinationis
antique. 77 Nominatiuus pluralis fit a genitiuo singulari, is in es
productam mutata, in masculino, feminino et communi, ut
"cardinis, cardines", "matris, matres", "uatis, uates". 78 Neutra

uero ab ablatiuo singulari fiunt: si in i uel tam in i quam in e
exeat ablatiuus, correpta i additur a, ut "mari, maria", "felici, felicia".
79 Excipiuntur "uetera", "ludicra" et comparatiua, ut "maiora",

"plura" (quamuis antique "pluria"), "aplustria" et "aplustra".

80 Que uero terminant ablatiuum in e, mutant e in a, ut "tempore,

tempora". 81 Genitiuus pluralis nascitur ab ablatiuo sic: cum

in i uel in e et i desinit, correpta i assumit um, ut "sedili, sedilium",

"tricipite, tricipiti, tricipitium", "sapiente, sapienti, sapientium",

nisi sincopa, ut "merentum" pro "merentium". 82 Excipiuntur

comparatiua, ut "minore, minori, minorum", et in us, il,
or, ex, quando sunt communia, ut "uetus, uetere, ueteri, ueterum",

"uigil, uigile, uigili, uigilum", "memor, memore, memori,
memorum", "supplex, supplice, supplici, supplicum"; "parers"
etiam, quando duum est generum, "parentum" facit. 83 Illa

quoque que pares habent sillabas in nominatiuo et genitiuo mutant
e in i et assumunt um, ut "collis, collis, colle, collium", "edes,
edis, ede, edium"; "uatum" tamen pro "uatium" dicitur. 84 Excipiuntur

"iuuenum", "canum", "panum". 85 In as quoque mutant e
in i et assumunt um, ut "ciuitate, ciuitatium"; fit tamen in his concisio
frequenter, ut "probitatum". 86 Que uero nominatiuum terminant

in duas consonantes, si ablatiuus in e sola<m> finiatur,

tunc mutant e in i correptam et assumunt um, ut "fons, fonte,

fontium", "ars, arte, artium". 87 Excipiuntur in ms uel ps, si non a

"capite" componantur, ut "hiems, hieme, hiemum", "princeps,

principe, principum"; similiter "calibs", "coniunx", "Ethiops". 88
Nomina quoque semper pluralia in es, in ium faciunt genitiuum,
ut "uires, uirium", "quinquatres, quinquatrium", "tres, trium",

"plures, plura" uel "pluria, plurium". 89 In is quoque longa < m >

desinentia similiter faciunt, ut "lis, lite, litium", "dis, dite, ditium",

"Samnis, Samnite, Samnitium"; "nox" etiam "nocte, noctium" et
"cor, corde, cordium", "nix, niue, niuium", "caro, carne, carnium".
90 Cetera uero ablatiuum in e sola<m> terminantia mutant

eam in um, ut "poema, poemate, poematum", "Cicero, Cicerone,

Ciceronum", "dux, duce, ducum", "caput, capite, capitum", "ales,
alite, alitum"; nam "alituum" interposuit u Virgilius. 91 A "boue"

quoque, "bouum" debuit esse; sed quia obliqui eius casus u assumunt

hiatus causa, "bos, bouis", abiciunt aliquando plurales, ut

"boum"; datiuus et ablatiuus eius per sincopam sillabe dicuntur,

"bobus" pro "bouibus"; nominatiuus, accusatiuus et uocatiuus non

abiciunt u, ut "boues".

p. 135

92 Datiuus et ablatiuus nascitur a singulari genitiuo interiecta
bu, ut "hominis, hominibus", "poematis, poematibus"; huiusmodi

tamen nomina etiam in is producta<m> faciunt antique, ut "emblematis"
(quasi "emblematum"); excipitur etiam "bobus" pro "bouibus".
93 Accusatiuus pluralis similis est proprio nominatiuo, sicut
et uocatiuus, "patres", "maria", nisi sint Greca in as terminantia,

ut "Archadas". 94 Inueniuntur tamen quedam Greca pro eis
diptongo in is solam productam accusatiuum facientia, que similiter

in is nominatiuum terminant, ut "he" et "has Sardis", "Alpis",

"Syrtis", "Trallis". 95 Ea quoque non solum in es sed etiam in is faciunt

accusatiuum, que similem habent nominatiuum et genitiuum,

ut "omnis, omnes" et "omnis", "fortis, fortes" et "fortis", "nauis,

naues" et "nauis". 96 Similiter semper pluralia, ut "Manes,

Manis, Manes", "tres, tris" et "tres", preter "uires" et in er desinentia,

que in i faciunt ablatiuum, ut "acer, acri, acres, acris", et in ns
uel rs, ut "fons, fontes, fontis", "pars, partes, partis"; "plus" quoque

p. 136

"plures" et "pluris". 97 Alia uero, quamuis in ium faciunt genitiuum

pluralem, raro in is faciunt, ut "ciuitas, ciuitatium, ciuitates"

fere ubique, "felix, felices"; inuenitur tamen "tenaces, tenacis" et

"lites, litis". 98 Quarta declinatio duas habet terminationes: in us
correptam et in u productam usu. 99 In u neutra sunt tantum et

indeclinabilia in singulari, ut "hoc genu, huius genu". 100 In us
uero que desinunt, producunt us in genitiuo, ut "Senatus, Senatus",

licet antiqui etiam in uis, ut "anuis". 101 Datiuus a genitiuuo

fit abiecta s et addita i et penultimam corripit, ut "Senatui"; pro

quo tamen metrice ablatiuus inuenitur, ut "parce metu" pro "metui".
102 Accusatiuus fit a nominatiuo mutata s in m, ut "Senatus,

Senatum". 103 Vocatiuus similis est nominatiuo, ut "hec" et "o

manus". 104 Ablatiuus fit a genitiuo ablata s, ut "Senatus, ab hoc

Senatu". 105 Nominatiuus, accusatiuus et uocatiuus plurales similes

sunt genitiuo singulari, ut "huius Senatus", "hi" et "hos" et "o

Senatus". 106 Genitiuus pluralis fit a nominatiuo singulari

abiecta s et assumpta um, ut "Senatus, Senatuum". 107 Datiuus et
ablatiuus fit a nominatiuo singulari mutata u in i et interposita
bu, ut "Senatus, Senatibus"; differentie tamen causa, est quando
seruant u, ut "artubus", "partubus", "arcubus", ab "artu", "partu", "arcu";
"artibus" uero, "partibus", "arcibus", ab "arte", "parte", "arce",

nominibus tercie declinationis, ueniunt. 108 Veteres tamen,

etiam si non sit differentia, tamen aliquando u pro i ponunt, ut

"portubus", "tribubus", "lacubus". 109 Neutra uero correpta u singulari

assumunt a in nominatiuo, accusatiuo et uocatiuo plurali,

ut "cornu, cornua". 110 Genitiuus uero, datiuus et ablatiuus sic

fiunt in neutro, sicut in masculino, ut "cornuum, cornibus". 111
Quinta declinatio unam habet terminationem in es productam;
et sunt omnia feminina, excipitur "dies" et "meridies". 112 Genitiuus
et datiuus eius fit a nominatiuo abiecta s et assumpta i diuisa,

ut "dies, diei", "facies, faciei"; et omnia seruant e productam, si
i habeant ante es in nominatiuo, ut "acies, aciei", "rabies, rabiei";
si uero consonantem, corripiunt e, ut "fides, fidei", "res, rei", "spes,
spei" et "plebes, plebei". 113 Veteres tamen hunc genitiuum et

datiuum similem ablatiuo protulerunt frequenter, ut "die" pro

"diei". 114 Accusatiuus fit a nominatiuo mutata s in m correptam,

ut "res, rem". 115 Vocatiuus similis est nominatiuo, ut "hec" et "o

species". 116 Ablatiuus quoque a nominatiuo fit abiecta s, ut "hec

acies, ab hac acie" et, ut dictum est, inuenitur etiam pro genitiuo.
117 Nominatiuus, accusatiuus et uocatiuus plurales similes sunt

nominatiuo singulari, ut "hec res", "he" et "has" et "o res". 118 Genitiuus
fit ab ablatiuo singulari addita rum, ut "ab hac re, harum

rerum", "dierum", "specierum", etiam apud nos modernos; nam in

aliis nominibus deficit hic genitiuus, nisi antique. 119 Datiuus
quoque et ablatiuus ab ablatiuo singulari fiunt addita bus, ut "ab

hac die, his" et "ab his diebus". 120 Hii quoque casus, nisi in superioribus

nominibus, deficiunt, sicut et genitiuus.
121 In his V declinationibus, secunda, tercia et quinta sole regulari

usu inueniuntur in quibusdam genitiuis abundare, quorum
de penultimis, quia necessaria est, talis datur regula; nam ceteri
casus, aut genitiuum sequuntur, aut, si abundant, sine difficultate
cognoscuntur. 122 Penultima igitur crescentis genitiui tunc producitur,

quando eius nominatiuus in longam desinit sillabam, natura

uel positione, ut "Iber, Iberi", "Titan, Titanis", "sol, solis",

"delphin, delphinis", "fur, furis", "merces, mercedis", "infans,

infantis", "puls, pultis", "dies, diei". 123 Excipiuntur in on Greca et

in o Latina, uel notha, de quibus dictum est in genitiuo; et

excipiuntur in ms, bs, ps, x, si uocales breues ante has consonantes

habuerint, ut "hiems, hiemis", "celebs, celibis", "manceps,

mancipis", "fax, facis" (nam de x dictum est in genitiuo). 124
Excipiuntur etiam hec, que producunt nominatiuum, sed corripiunt

penultimam genitiui: "par, paris", "Lar, Laris", "uas, uadis",

"pes, pedis", "Ceres, Cereris", "compos, compotis", "bos, bouis",

"sus, suis", "grus, gruis" et "res, rei", "spes, spei", "fides, fidei", "plebes,
plebei". 125 Que uero nominatiuum corripiunt, similiter penultimam

genitiui corripiunt, ut "Lucifer, Luciferi", "uir, uiri", "satur,

saturi", "poema, poematis", "Hannibal, Hannibalis", "cornicen,
cornicinis", "agger, aggeris", "uetus, ueteris", "caput, capitis". 126
Excipiuntur "inquies, inquietis", "os, ossis", "lac, lactis" et "mulier,

mulieris", "Hiber, Hiberis", producta er. 127 Preterea excipiuntur
quedam, que quamuis corripiant nominatiuum, in quibusdam

tamen penultimam genitiui corripiunt, in quibusdam producunt.
128 In al et in el neutra et in ar similiter neutra, sed deriuata,

producunt penultimam genitiui, ut "hoc tribunal, tribunalis",
"mel, mellis", "lucar, lucaris". 129 In or quoque alia producunt, ut

"hic cursor, cursoris", "hic" et "hec auctor, auctoris", alia corripiunt,

ut "hic Hector, Hectoris", "hec arbor, arboris"; que quando
producant et quando corripiant in genitiuo dictum est. 130 Nunc

de ipsius nominatiui ultimis dicamus. 131 In prima et secunda et

quarta declinatione omnia corripiuntur, ut "Musa, Muse", "dominus,

domini", "manus, manus", preter in as, es, u desinentia, que

producuntur, ut "Eneas", "Priamides", "cornu"; in quinta uero omnia

producuntur, ut "dies", "spes". 132 Nam in tercia quedam producuntur

quedam corripiuntur: in a igitur corripiuntur, ut "poema";

in e Greca producuntur, ut "Euterpe", Latina corripiuntur,

ut "cubile"; in i producuntur, ut "frugi"; in o Greca producuntur,

ut "Dido"; quedam tamen masculina corripiuntur, ut "Apollo";

Latina uero indifferenter sunt, ut "sermo". 133 Excipitur "Iuno",

semper productum. 134 In al corripiuntur, ut "sal", "Hannibal"; in
el, si barbara sunt, producuntur, ut "Michael", cetera corripiuntur,

ut "fel"; in il corripiuntur, ut "pugil", "Tanaquil", preter "nil"; in
ol producuntur, ut "sol"; in ul corripiuntur, ut "consul". 135 In an,
en, in, on, si Greca sunt uel notha, producuntur, ut "Pan", "delphin",
"lien", "Sydon" et omnia que habent e penultimam productam
in genitiuo, ut "ren, renis", "splen, splenis", "Syren, Syrenis"; in
en uero pure Latina corripiuntur, ut "nomen". 136 In ar monosillaba

et ex illis composita producuntur, ut "par", "compar", "Nar";

cetera corripiuntur, ut "Cesar". 137 In er, si Greca sunt, producuntur,
ut "ether", "aer" et unum Latinum, "uer"; cetera corripiuntur,

ut "pater". 138 In ir, or, ur corripiuntur, ut "uir", "doctor", "uultur",

preter "fur". 139 In as producuntur monosillaba uel Latina,

ut "uas", "Mecenas"; Greca uero, quorum genitiuus in dis finitur,

corripiuntur, ut "Pallas, Palladis", "ceras, ceradis". 140 In es quecumque

penultimam crescentis genitiui corripiunt, ipsa quoque
correpta sunt, ut "miles, militis", "seges, segetis", "paries, parietis";

excipitur "Ceres". 141 Cetera producuntur, ut "merces, mercedis",

"proles, prolis"; excipitur "inquies, inquietis". 142 In is producuntur

Greca et Latina monosillaba et patria, ut "Delphis", "Dis",

"glis", "Samnis"; cetera corripiuntur, ut "Paris", "collis". 143 In os
Latina producuntur, ut "custos"; excipitur "os, ossis", "compos".
144 In us producuntur Greca et monosillaba et feminina que u
producunt in genitiuo, ut "Oedippus, Oedipodis", "mus, muris",

"tus, turis", "uirtus, uirtutis"; alia corripiuntur, ut "lepus". 145 In c
producuntur, ut "allec", preter "lac". 146 In d et t corripiuntur, ut

"caput ", "aliud". 147 Cetera huius declinationis nomina producuntur

in nominatiuo, ut "lex", "fraus", "pars", "sapiens".

DE VERBO

1 Verbum est pars orationis agendi uel patiendi significatiuum
cum modis et temporibus sine casu, dictum a uerberatu aeris;

quod quamuis sit proprium nomen huius dictionis, qua frequentius
utimur in omni oratione, licet tamen uerbum pro omni dictione

dicere. 2 Verbo accidunt VIII: significatio, tempus, modus,

species, figura, coniugatio, persona cum numero. 3 Deficiunt autem

quedam uerba supradictis accidentibus, sicut etiam alie partes,

modis IV: propter naturam rei, ut "puerperus"; propter naturam

uocis, id est incommoditatem, ut "risrix"; propter fortunam

inusitationis, ut "for", "ditio"; propter fortunam inconcinnitudinis
uel turpitudinis, ut "metuturus", "nutritrix". 4 Differentie quoque

causa quedam deficiunt, ut "fas" genitiuum non habet "faris" uel
"fatis" uel "fasis"; uel repugnantibus regulis, ut "ador" "adoris" genitiuum
non habet (nam ab "adoro, adoras" longa penultima, ad similitudinem

uero neutrorum - ut "equoris" - breuis esse deberet).
5 Similiter in uerbis "maneo" "manui" non fecit propter differentiam;

"fac", "duc", "dic", "fer" non "face", "duce", "dice", "fere" dicitur
propter differentiam, quamuis non in omnibus hoc obseruetur.

< 1. DE SIGNIFICATIONE >

1 Genera igitur uel significationes uerborum sunt V: actiuum,

passiuum, commune, neutrum, deponens; que tripliciter considerantur:

significatione uel litteratura seu utroque modo; genus

tamen proprie est uel in actu uel in passione. 2 Et omnia uerba

perfectam habentia declinationem et equalem uel in o desinunt
uel in or; in o desinunt due species, actiua et neutralis; nam in or
cetere finiunt. 3 Actiua quidem est proprie, que semper actum

alicuius sensus significat et sumendo r facit ex se passiuam, ut

"audio, audior"; excipiuntur "metuo, metuor", "timeo, timeor", que
e contrario significant. 4 Et coniungitur transitiue genitiuo uel

datiuo uel accusatiuo casui, ut "abstineo irarum", "impero tibi",

"oro te". 5 Intransitiue uero iungitur nominatiuo et uocatiuo, ut

"legit Petrus", uel "lege Petre", in eadem persona. 6 Cum ablatiuo

uero non iungitur per se nisi cum alio, ut "uideo solem oculis".

7 Passiuum est quod ex actiuo nascitur sumendo r et semper significat

passionem, preter supradicta, et solet coniungi ablatiuo

cum "ab" uel "a", ut "abstineor a te", "imperor ab illo". 8 Datiuo

etiam iungitur, ut "seruor tibi". 9 Accusatiuo quoque iunguntur

passiua, sed figurate, tripliciter: uel cum totum pro parte pati significatur,

ut "truncatur manum", uel cum ipsum passiuum ad

agentem refertur, ut "pascitur miseros artus", uel quando per diuersas

res fieri solet passio, ut "doceor gramaticam uel dialecticam".
10 Commune uerbum est quod una terminatione, id est
passiua, tam actionem quam passionem significat, ut "criminor",

"osculor", "amplector", et multa alia apud antiquos. 11 Hec tria, id

est actiua, passiua et communia, certam et prefinitam habent

significationem; neutra uero et deponentia, uariam. 12 Neutra
enim generali nomine sunt que in o desinentia, sicut actiua, non

faciunt ex se passiua, quamuis uarias habeant significationes. 13
Quedam enim ex his uim habent actiuam, ut "facio te", "calefacio

te", "officio tibi", "noceo tibi", quedam passiuam, ut "uapulo a te",

"ueneo a te", "exulo a te", "nubo tibi". 14 Quedam neutra uel que

nec nos in alium nec alium in nos aliquid agere significant, ut

"spiro", "uiuo", "ambulo", "pergo", "ferueo", "sedeo", "ditesco"; hec

proprie neutra uel absoluta dicuntur, quia non egent ullis casibus,

licet figurate possint iungi suis nominibus, ut "uino uitam".
15 Neutrorum igitur IV sunt genera: alia enim agunt in seipsis,

ut "uino", "sedeo", alia extrinsecus, ut "facio", "manduco"; similiter
quedam patiuntur intrinsecus, ut "gaudeo", "ferueo", quedam

extrinsecus, ut "exsulo", "ueneo". 16 Que igitur in semetipsis agunt

uel patiuntur, ambo sunt absoluta nec egent casu; que uero

extrinsecus agunt uel patiuntur, casus asciscunt, ut "uapulo a te",

"facio te". 17 Hec autem quamuis habeant significationem actiuam
(ut "percurro forum", "prandeo piscem"), passiuam tamen

non habent, quia non transit eorum actus ad rationale animal,

quod est sola causa qua re passiua fiant, in prima et secunda

persona, que sole sibi loquuntur, nec semper egent casibus, ut

"prandeo", "ceno", "curro", "ambulo". 18 In tercia uero persona

passiuum inuenitur ad ceteras res, ut "aratur terra", "inseritur

arbos", "bibitur uinum"; unde etiam participia preterita habent,
ut "decursum", "epotatum", "aratum". 19 Hoc igitur modo neutra
actiua ab actiuis discernuntur. 20 Neutra quoque passiua casibus

raro iunguntur, sed figurate, ut "ardebat Alexin", pro "amabat". 21
Sunt tamen V uerba que proprie neutra passiua dicuntur, quia
preterita passiua habent, ut "gaudeo, gauisus sum", "audeo, ausus

sum", "fio, factus sum", "fido, fisus sum", "soleo, solitus sum". 22
Neutra ergo dici possunt, que nec actiuam nec passiuam uim
solum habeant. 23 Deponens uocatur quod cum desinat in or,
sicut commune, absolutum tamen est et per se ponitur, uel quod
deponit alteram significationem. 24 Hec quoque species diuersas

habet significationes: nam quedam habent actiuam uim, ut
"sequor te", "prestolor te" et "tibi", "insidior tibi", "misereor tui" et

multa alia que tamen communia inueniuntur antiquitus; quedam

passiuam significationem solum habent, ut "nascor a te", "orior a

te", "patior a te", "mereor a te", idque ostendit casuum coniunctio.
25 Nam que actiuam uim habent, genitiuum uel datiuum,

p. 148

pleraque accusatiuum sequuntur, que uero passiuam, ablatiuum.
26 Quedam sunt absoluta, que non egent supradictis casibus, ut

"labor", "morior", "letor", "glorior" et, sicut in neutris, alia significant

actionem intrinsecus, ut "meditor", alia extrinsecus, ut

"uagor", alia passionem intrinsecus, ut "morior", alia extrinsecus,

ut "labor". 27 Ex omnibus supradictis generum uerbis inueniuntur
quedam aliquando actiuam uim habere, aliquando passiuam,

aliquando absolutam, ut "uideor a te" passiuum, "uideor esse bonus"

absolutum. 28 Sic quoque que actiua sunt absoluta fiunt, ut

cum dico "deo gratias, bene sapio", "uideo", "audio". 29 Sic "ruo",

"inundo", "uergo", aliquando actiua, aliquando fiunt passiua et

absoluta; "findor", "perturbor", "angor" cum sint passiua per se

prolata fiunt et absoluta. 30 Sciendum uero quod coniungi possunt
casibus et erunt tamen absoluta, ut "eius uite timeo" et "tibi
seruor". 31 Quedam actiua pro passiuis solent poni, ut "lauo",

"tondeo", "duro", "calceo", "candeo", pro "lauor", "tondeor" et cetera
(sed hoc magis per eclipsin, ut "accingunt", pro "accinguntur" uel
"accingunt se"); quedam passiua pro actiuis, ut "bellantur" pro

"bellant". 32 Sunt quedam uoce actiua, passiua significatione, et

contra, ut "timeo, timeor", "metuo, metuor". 33 Preterea, contra

consuetudinem, apud ueteres multa sunt prolata, ut "testo",

"cuncto", "conuiuo", "consolo", pro "testor" et cetera; et contra "careor",

"obsonor", pro "careo", "obsono". 34 Sunt quedam que tam

actiua quam passiua uoce idem significant, ut "mereo" et "mereor",

"munero" et "muneror", "mino" et "minor" et cetera. 35 Sunt

quedam actiua prime coniugationis, que transeunt in neutra absoluta
secunde et sunt idiopathe, ut "sordido, sordidas", hinc "sordeo,
sordes", "albo, albas" "albeo, albes", "duro, duras" "dureo, dures",

et cetera, etiam ex aliis coniugationibus, ut "pendo, pendis,

pendor" et "pendeo, pendes", "iacio, iacis" et "iaceo, iaces". 36 Sunt

que in compositione mutant genus, ut "eo" et "facio" - neutra - ,

item "uenio", "sedeo", in compositione faciunt actiua, ut "adeo, adeor",

"subeo, subeor", "ineo, ineor", "efficio, efficior", "inuenio, inuenior",

"obsideo, obsideor"; "orior" et "partior" - deponentia -,

"adorior, adorio", "impertior, impertio" - tam deponentia quam

neutra -. 37 Coniugatio etiam mutatur in compositione, ut "spicio",

"conspicor, conspicaris", "facio, facis", "gratificor, gratificaris",

"amplifico, amplificas". 38 Si uero "facio" uel "fio" cum infinitis

ante se componantur, non solum significationem et coniugationem,

sed etiam accentum seruant, ut "calefacio, calefacis", "tepefio,

tepefis". 39 Sunt que coniugationem mutant cum genere in

eadem significatione, ut "labo, labas" "labor, laberis", "lauo, lauas"
"lauo, lauis"; sunt que cum coniugatione mutant significationem,

ut "mando, mandas" "mando, mandis", "fundo, fundas" "fundo, fundis",

"consternor, consternaris" "consternor, consterneris"; sunt
que una uoce et coniugatione diuersas habent significationes, ut

"torreo" ("uro" uel "uerto"), "colo" (pro "diligo" uel "habito" uel

"aro"), "committo" (pro "credo" et "pecco"), "sapio" (pro "prudenti<a>"

et "sapore"), "gratulor" (pro "gaudeo" uel "gratias ago"). 40
Post agnitionem generis, modus est cognoscendus, qui ipsam significationem

diuersificat; ipsum uero modum tempus distinguit.

< 2. DE TEMPORIBVS VERBORVM >

1 Tempus igitur accidit uerbo ad quamlibet diuersi actus significationem

distinguendam. 2 Tempora uero naturaliter duo sunt,

preteritum et futurum, sed secundum ordinationem nostrorum

gestorum tria esse perhibentur: presens, preteritum et futurum.
3 Preteritum item, quia solum nobis est certum, rursus in tria diuiditur:
preteritum imperfectum, preteritum perfectum, preteritum

plusquam perfectum. 4 Itaque quod accidit ipsis rebus a

nobis actis, nomen ipsi tempori imponimus: preteritum enim imperfectum

dicitur in quo res cepit geri, necdum tamen perfecta

est; preteritum uero perfectum, in quo res iam perfecta est; preteritum

plusquam perfectum, in quo iam pridem res perfecta est.
5 Instans autem indiuiduum est proprie; uix enim stat, sed quia
in eo actus adhuc esse non potest intelligi, nisi protendatur, imperfectum

nominatur. 6 Quod ideo preponitur, quia in ipso sumus

dum loquimur de preterito et futuro et per id illa intelliguntur,

et quod ex ipso cetera tempora trahunt rationem. 7 Futurum

est quod necdum cepit fieri, tamen debebit, sed est infinitum;

cuius uox nichil significaret, nisi cogitando sumeremus notionem

p. 152

ex presenti uel preterito. 8 Indicatiuus modus omnia tempora

habet; imperatiuus tantum presens et futurum; optatiuus quoque

omnia (9 bina tamen tempora coniuncta habet sicut et infinitus,

id est presens cum preterito imperfecto, preteritum perfectum

cum preterito plusquam perfecto). 10 Subiunctiuus omnia habet

tempora et diuisa. 11 Infinitus coniuncta habet tempora, sicut de
optatiuo est dictum. 12 Notandum uero quod infinitum habet

uim nominis rei ipsisus, unde et nomen uerbi dictum est; dico

enim "bonum est legere", ut "bona est lectio". 13 Et ceteri per

hunc interpretantur, ut "lego, legere me indico", et cetera. 14
Gerundia uel participialia seu supina tempora non habent. 15
Impersonale autem uerbum cuncta tempora et modos habet. 16
Sciendum uero cognationem quandam esse presentis quidem

temporis cum preterito imperfecto et futuro, preteriti perfecti
cum plusquam perfecto. 17 Presens enim tempus proprie dicitur,

cuius pars preteriit, pars est futura. 18 Cum enim tempus, fluuii

more, instabili uoluatur cursu, uix punctum potest habere in

presenti, hoc est instanti; habet igitur partes secundum actum

nostrum quod preteriit uel futurum est. 19 Quas partes "sum",

substantiuum, non habet. 20 Id enim omnium semper est perfectissimum,
cui nichil deest; unde preteriti uim habet, ut "lectus

sum". 21 Similia sunt uocatiua uerba, "uocor Johannes", "nominor",

"dicor"; cetera uero uerba presens tempus quasi ad quendam

punctum coniunctum habent de preterito et futuro, ut cum

dico "scribo uersum", priore parte scripta extrema pars deest. 22
Ex hoc igitur preteritum imperfectum nascitur, ut si inceptum

uersum imperfectum relinquam, tunc dico "scribebam uersum".
23 Ex eodem presenti nascitur preteritum perfectum, ut, si ad finem

perueniat presens inceptum, dico "scripsi uersum". 24 Ex

preterito uero perfecto nascitur plusquam perfectum; si enim
dudum sit perfectum, incipit transire in plusquam perfectum, et
tunc dico "scribebam", licet utantur Latini preterito perfecto pro

plusquam perfecto. 25 Futurum uero tempus ex presenti

nascitur, cum presens medium sit preteriti imperfecti et futuri;

itaque eius serua[n]t consonantes, ut "dico, dicebam, dicam", sed

tamen futurum coniunctiui preteriti seruat consonantes, ut "dixi,

dixero". 26 Nec sine causa, sed quia cognatio est illis ad infinitatem

temporis, id est preterito et futuro, quod etiam affirmant

uerba infinita, ut "dixisse, dictum ire", et participia, ut "amatus,

amaturus, amans, amandus", et ratio anomalorum, ut "fero, ferebam,

feram, tuli, tulero"; quod licet non faciant quedam anomala,

tamen significatio manet, ut "sum, eram, ero". 27 Inchoatiua

quoque et meditatiua deficiunt preterito perfecto et plusquam

perfecto et futuro subiunctiuo, ut "feruesco", "calesco", "esurio",

"micturio", "parturio". 28 Quedam etiam alia uerba sunt, quibus

preteritum et que ex eo nascuntur deficiunt, non natura, sed usu;
ergo pro his aliorum preteritis perfectis utimur, que uidentur habere
eandem significationem, ut "ferio, percussi", a "percutio",

"sisto, statui", a "statuo", uel "steti", a "sto", "tollo, sustuli", a

"sustulo" (antique), "suffero, sustuli", "fero, tuli", a "tulo", "furo,

insaniui", ab "insanio", "meto, messui", uel "messem feci", "cerno,
creui", a "cresco". 29 Et in omnibus uerbis in or desinentibus,

dum deficiunt hiis temporibus, participiis cum "sum, es, est" pro

eis utimur, ut "amor, amatus sum, es, est"; in o etiam desinentia

V neutra passiua, ut "gaudeo, gauisus sum" et cetera. 30 Quibusdam

uerbis tempora desunt et persone, ut "fores, fores, forent,

fore", "cedo", "infit"; "ado" preterito perfecto deficit; "inquio" in

multis deficit. 31 Item impersonalia ex se nata infinito futuro

deficiunt, ut "penitere, penituisse"; sic etiam "metuere, metuisse",

"timere, timuisse", "latere, latuisse", "apparere, apparuisse","obedire,

obedisse", et pleraque neutra secunde coniugationis, "horrere,

horruisse", "tepere, tepuisse", "rubere, rubuisse", "pauere, pauisse".
32 Et omnia inchoatiua et meditatiua preterito et futuro

infinito deficient; et quedam etiam perfecta, si sint eiusdem forme,

futuro deficiunt, ut "discere, didicisse", "poscere, poposcisse",

"compescere, compescuisse".

3. DE MODIS

1 Modi sunt diuerse inclinationes animi, quas uaria consequitur

declinatio uerbi; qui sunt V. 2 Indicatiuus, uel definitiuus, quo

indicamus, uel definimus, quid agitur a nobis, uel ab aliis. 3 Qui

ideo primus ponitur, quia perfectus est in personis et temporibus;

et quia ex ipso omnes modi accipiunt regulam et deriuatiua

nomina siue uerba uel participia ex hoc nascuntur (ut "duco, ducens,
duxi, ductus" et "dux" et "ductus, ductus" et "ductio", "ferueo,
feruens, feruesco, feruor"); uel quia prima et naturalis positio

uerbi in hoc est modo; uel quia essentiam rei significat, id est actus

uel passionis. 4 Nam ceteri tantum uarias animi uoluntates

de re carente substantia significant. 5 Imperatiuus est quo aliquid

ut fiat imperamus; qui licet per tempora et personas deficiat

naturaliter, tamen, quia per se absolutus est, quomodo indicatiuus,

secundus ponitur; quo non solum imperando, sed etiam

orando uel optando utimur, ut "miserere mei Domine". 6 Optatiuus
est tercius et quia eget aduerbio optatiuo et quia qui optat

inferior est imperante. 7 Subiunctiuus est quartus, qui non solum

aduerbio uel coniunctione eget, sed etiam altero uerbo ut

perfectus sit sensus. 8 Hic aliquando dubitationem significat, ut

"si uideam, intelligo", aliquando confirmationem, ut "hic

resurrexit, qui teneret potentiam suam". 9 Hoc etiam suademus,

ut "prodest ut legas"; est quando imperamus, ut "ne dicas" et tunc

non eget alio uerbo. 10 Hoc quoque ostendimus aliquid fieri

potuisse, nisi impedimento quid esset, ut "facerem si placuisset".
11 Infinitus est dictus, quia personis et numeris deficit, quos non

definit, et eget uno ex illis quattuor. 12 Duo adhuc alii modi a

quibusdam esse dicuntur, impersonalis et gerundiuus. 13 Impersonale
uerbum sue cuiusdam significationis est et differt hoc ab

infinito, quod cum ille finito egeat uerbo, hoc uero actum perfectum

significat et per omnes modos, persona sola deficit; que

si addatur, perfecti uice fungitur, ut "curritur a me", pro "curro".
14 Et solet nasci uel a neutris absolutis uel actiuam uim habentibus

(non tamen passiuam), ut "statur", "ambulatur", "miseret", "piget",
"tedet" (a "misereo", "pigeo", "tedeo", antiquitus), uel ab actiuis,

ut "amatur", "legitur"; a passiuis uero, uel deponentibus, uel

communibus, numquam. 15 Et licet infinitum passiuum et infinitum

illius impersonalis, quod nascitur ab actiuo, unum esse uideatur,

ut "amari", tamen hoc differt, quod infinitus passiui uerbo

solo eget ad perfectam significationem, ut "amari uolo"; infinitus

uero impersonalis non solum uerbo, sed etiam ablatiuo casu, ita

ut non sit ibi accusatiuus, ut "amari uolo a me", pro "amare uolo".
16 Si uero accusatiuus addatur, uel subaudiatur, infinitum passiuum

est statim, ut "amari uolo a me filium". 17 Gerundia uel participialia
seu supina, cum temporibus careant et casus assumant

cum prepositionibus, nomina esse uidentur, "legendi, legendo,

legendum, lectum, lectu"; loco tamen infinitorum tam actiuorum

quam passiuorum ponuntur, ut "non est hic tutus habendi Senatus

locus" pro "non est hic tutus locus habere Senatum". 18 Et

in i quidem terminatio est genitiui nominis, ut "amandus, amandi",

in um uero accusatiui, ut "amandum", quod etiam prepositioni

iungitur, ut "inter agendum caue"; in o uero ablatiui, ut "amando",

quod similiter prepositioni iungitur, ut "in conuertendo".

19 Hoc tamen interesse uidetur inter gerundia et ipsa nomina,

quod, cum sunt certa nomina, simili iunguntur casui et discernunt

genera, ut "amande uirtutis gratia", non "amandi"; quando

uero sunt gerundia, nec genera discernunt nec numeros, sicut infinita

uerba, et illum sequuntur casum quem uerba ex quibus

nascuntur, ut "amandi uirtutem gratia uenio" et "amando uirtutem

legi", "inuidendum nobis non est et minime nocendum uirtuti".
20 Preterea gerundia ab actiuis et communibus tam actiuam

quam passiuam habent significationem, ut "uidendo", id est "dum

uidet" uel "dum uidetur" (quod quidam, uerbum existimantes,

etiam corripiunt); a neutris uero uel deponentibus, simplices

habent significationes. 21 Nomina uero in dus, da, dum unam

habent significationem et magis passiuam, ut "amanda est uirtus"

("digna que ametur"); unde raro fiunt a neutris absolutis. 22 Preterea

ex forma participiorum preteriti temporis due terminationes

inueniuntur, in um et in u. 23 In um quidem eandem significationem

habet fere quam in dum cum "ad" (ut "uenatum uado",
"ad uenandum") et regit etiam casum sui uerbi, ut "quesitum

Eneam", et uidetur ipsius rei accusatiuus esse et sine prepositione

proferri; quod quasi "ad locum" habet significationem.

24 In u quoque ablatiuus uidetur esse ipsius rei carens prepositone,

ut "mirabile uisu", id est "uisione"; uisio autem tam ex

actione quam ex passione potest fieri. 25 Habent enim et hec

communem significationem ab actiuis et communibus nata. 26
Supina uero dicuntur quia a passiuis participiis nascuntur, que
quidam supina nominant; gerundia, eo quod gerant duas signifcationes,

actiuam et passiuam, "legendi, legendo, legendum,

lectum, lectu".

4. DE SPECIE VERBORVM

1 Species uerborum sunt due, primitiua et deriuatiua, que in omnibus

fere inueniuntur partibus orationis: primitiua est que primam

positionem ab ipsa natura accepit, ut "domo", "ferueo", "lego",

"facio", "garrio", "albo"; deriuatiua que a positiuis deriuantur,

ut "domito", "feruesco", "lecturio", "facesso", "garrulo", "albico". 2
Sunt igitur deriuationum diuerse species: inchoatiua, meditatiua,

frequentatiua, desideratiua, diminutiua; sunt et alie uerborum
deriuationes, diuersas terminationes habentes, tam a nominibus

quam a uerbis, ab aduerbiis, etiam et prepositionibus. 3 Inchoatiuum
est quod initium actus uel passionis sui uerbi significat, ut

"calesco", "horresco", (id est "incipio calere"); "integrasco" tamen

de actiuo passiue dictum est. 4 Et omnia fiunt a secunda persona

primitiui, addita co, ut "amasco", "patesco", "cupisco", "sentisco",

"uesperasco" (quasi a "uespero, uesperas"), "miseresco" (a

"misereo, miseres"); excipitur "hias, hisco". 5 Et omnia inchoatiua

sunt tercie coniugationis et neutri generis, et carent preteritis

perfectis et his que ab his nascuntur. 6 Inueniuntur tamen huius

forme uerba que non sunt inchoatiua, ut "disco", "posco", "glisco",

"quiesco", "compesco". 7 Meditatiua sunt que desinunt in urio, et
significant meditationem, ut "lecturio" = "legere meditor"; et solent
fieri a participiis uel supinis, assumpto rio, ut "esus uel esu,

esurio", "amatu, amaturio", "partu, parturio"; et sunt quarte
coniugationis et neutra et carent preteritis perfectis et his que ab

his fiunt, nisi antique. 8 Frequentatiua sunt que frequentiam sui

uerbi significant, ut "scripto" = "frequenter scribo", et desinunt in
to, uel so, uel xo, et sunt plerumque actiua; et prime sunt coniugationis
et plerumque deriuantur a supinis, u in o, ut "dictu,

dicto", "domitu, domito", "nexu, nexo"; si autem sint a prima

coniugatione habente a penultimam, mutant eam quoque in i
correptam, ut "rogatu, rogito". 9 Plerumque a supinis ideo
diximus deriuari, quia in gis terminantia secundam personam

abiecta s suscipiunt to, ut "ago, agis, agito". 10 Excipiuntur

"merso" (a "mergo") et "querito" (a "quero", causa differentie, quia

"quesito" fit a "queso"); "scitor" etiam et "sciscitor", deponentia, ab

actiuo sunt nata. 11 "Nosco" etiam "noscito"; dicitur tamen et

"noto, notas", correpta penultima, a "notu" producto, quia et

"notus" in compositione o in i correptam aliquando mutat, ut

"agnitus", "cognitus". 12"Egreo" quoque, quamuis deficiat supino,

"egroto" et "egresco" facit; "sector" etiam, per sincopam u a

"secutu", ad differentiam "secutor", quod est nomen; "lego, lectito"

et "legito". 13 Et seruant omnia frequentatiua significationem

primitiuorum, licet quedam mutare uideantur, ut "traho, tracto",

"cogo, cogito", "dico, dicto"; non tamen penitus absistunt. 14
Desideratiua sunt que significant sui primitiui infinitum cum

"cupio", ut "uiso" = "cupio uidere", "facto, facesso", "capio,

capesso", "lacero, lacesso", "arceo, arcesso"; et sunt tercie

coniugationis, unde apparet ea non esse frequentatiua. 15 Diminutiua
sunt in lo desinentia et habent sensum sui primitiui

cum "parum", ut "sorbeo, sorbillo" ("parum sorbeo"), "garrio,

p. 164

garrulo", "caluo, cauillo" pro "caluillo". 16 Sunt alie deriuationes

diuersis terminationibus, tam a nominibus quam a uerbis, ut a

"patre" "patrisso", a "grege" "grego", a "philosopho" "philosophor";
in co, ut "albo, albas, albico", "uello, uellico", "fodio, fodico",

"nutrio, nutrico" et "nutricor". 17 Impersonalia quoque omnia a

uerbis actiuis uel a neutris deriuantur, ut "amo, amatur", "sto,

statur"; et omnia impersonalia habent tercie persone passiuorum
uoces, preter pauca que habent neutrorum, ut "misereo, miseret",

"placeo, placet", "peniteo, penitet"; sic "tedet", "piget", "pudet",

"licet", "oportet", "euenit", "uacat", "contingit", "accidit", "liquet". 18
Sunt alia que ex uerbalibus nominibus uel participiis nascuntur,

ut a "rego" "rex", a "rege" "regno", a "lectus" "lecturio" et "lectito", de

quibus dictum est. 19 Sciendum igitur que uerba a nominibus, an

nomina a uerbis deriuentur; nam apud nos dignitatum nomina

pleraque ex uerbis uel nominibus ipsorum uerborum nascuntur,

ut "consul" a "consulendo", "questor" a "questu", "edilis" ab "edibus",

"pretor" a "preeundo", "rex" a "regendo". 20 A metallorum uero

nominibus uerba solent nasci: ab "auro" "auro, auras", ab "ere"

"ero, eras"; et a multis aliis nominibus uerba deriuantur, ut a

"cornice" "cornicor", a "Greco" "grecisso" uel "grecor", ab "unda"

"undo, undas", ab "aqua" "aquor, aquaris", a "uespera"

"uesperasco", a "luce" "luceo", a "fortuna" "fortuno", a "mare" uel

"marito" "marito, maritas". 21 Professionum uero nomina post

uerba omnia sunt accipienda, ut "doceo, doctor", "suo, sutor",
"scribo, scriptor", et sunt uerbalia in or apud Latinos. 22 Nam

"grammaticus", "philosophus", "architectus", "sophista", "poeta"
Greca sunt, ex quibus etiam uerba deriuantur, ut "poetor". 23
Omnia quoque que ex ipso actu agentibus imponuntur, a uerbis

deriuantur, ut "amo, amator", "impero, imperator". 24 Ab aduerbiis

quoque uel prepositionibus uerba deriuantur, ut "perhendie,

perhendino", "intra, intro", "supra" uel "super, supero, superas".

5. DE FIGVRA

1 Figure uerborum sunt tres: simplex, ut "taceo"; composita, ut
"conticeo"; decomposita, id est a compositis deriuata, ut "conticesco",

"concupisco". 2 Sunt que mutant in compositione coniugationem,

ut "do, das", "reddo, reddis", "facio, facis", "amplifico,

amplificas". 3 Quedam non solum coniugationem, sed etiam genus

uel significationem uerbi permutant, ut "sperno, spernis" (actiuum),

aspernor, aspernaris" (deponens), "sedeo, sedes", "insidior,

insidiaris"; "eo" et "facio" (neutra), "adeo", "transeo", "ineo",

"subeo", "pretereo", "circumeo", "obeo" et "ambio", "perficio", "reficio",

"afficio", "conficio" (actiua); sunt et deponentia, "uersificor,

uersificaris", "gratificor, gratificaris" (in quibus mutatur etiam coniugatio,

sicut in "amplifico, amplificas", "edifico, edificas", "letifico,
letificas"); "sterno, sternis" (actiuum), "consternor,

consternaris" (deponens), "fero" (anomalum), "uociferor, uociferaris"

(deponens), "fio" (neutrum passiuum), "suffio" (actiuum).

4 Cum in nominibus nominatiui casus figuram ceteri soleant
retinere, queritur cur compositum uerbum in presenti aliquando

fit corruptum, in preterito integrum, ut "perficio, perfeci". 5
Apparet ergo huiuscemodi compositionem per singula tempora

separatim fieri; nam compositio solet plerumque a correptam in
e correptam uel in i conuertere per omnia tempora, ut "habeo,
inhibeo, habebam, inhibebam, habui, inhibui"; sic etiam "ago,
exigo", "spargo, respergo", "parco, deperco". 6 Ideo dixi plerumque,

quia est ubi seruatur a, ut "reparo", "remaneo", "incaneo";

frequentius tamen seruant a, que prime uel secunde sunt

coniugationis, ut "decanto", "perlabor", "inuado", "incandeo",

"expalleo", "exareo"; pauca tamen etiam in his mutant, ut "condemno",

"coherceo", "inimico", "inhibeo", "consecro". 7 In tercia

uero et quarta multa mutant, ut "contingo", "perfringo", "exigo",

"inficio", "ingredior", "conscendo", "insilio", "pario, reperio",
"partior, impertio" et "impertior". 8 In hiis tamen quedam etiam
inueniuntur que seruant a, ut "renascor", "depasco", "elabor",

"coarguo", "dilacero", "dilargior". 9 In preterito uero perfecto et
plusquam perfecto, cum simplex e longam habeat, non potest
compositio eam mutare, ut "egi, exegi", "feci, infeci", "ieci, inieci".

10 Hec igitur sine dubio a simplicibus componuntur; nam non

potest i breuis presentis conuerti in e longam in preterito, quod

in nullo fit. 11 Componuntur autem uerba uel ex duobus integris,

ut "subduco", uel ex duobus corruptis, ut "amplifico", uel ex

corrupto et integro, ut "aufero", uel e conuerso, "inficio"; aliquando

ex compluribus, ut "perterrefacio". 12 Componuntur autem

uel cum nominibus, ut "amplum, amplifico", uel cum altero

uerbo, ut "calere, calefacio", uel cum aduerbio, ut "benedico", "satisfacio",

uel cum prepositione, ut "indico"; et semper extremam

partem sibi defendunt in compositione.

6.1 DE CONIVGATIONE

1 Coniugatio est consequens uerborum declinatio, dicta a coniungendo,

eo quod sub una eademque declinatione plura coniunguntur

uerba. 2 Per ordinem igitur uocalium singule coniungationes
locum obtinent apud nos, et sunt IV. 3 Prima enim coniugatio
a productam habet ante s in secunda persona, in actiuo

quidem et neutro in o desinente, ut "amo, amas", "oro, oras", "sto,
stas", in passiuis uero, communibus et deponentibus in or desinentibus,

ante ris, ut "amor, amaris", "criminor, criminaris",

"luctor, luctaris". 4 Secunda e productam habet, ante s in secunda

persona actiui et neutri, ut "doceo, doces", "hereo, heres", passiuo,

communi et deponenti, ante ris, ut "doceor, doceris", "reor, reris".
5 Tercia i correptam habet ante s in secunda persona actiui et

neutri, ut "lego, legis", "curro, curris"; passiuo uero, communi et

deponenti e correptam ante ris habet, ut "legor, legeris", "sequor,

sequeris". 6 Quarta uero i productam habet ante s uel ris, ut
"munio, munis", "esurio, esuris", "audior, audiris", "molior, moliris".

7 Persona cum numero semper sociatur in omnibus declinationibus.
8 Persona tamen finita in solis uerbis et pronominibus reperitur;

nam nomina et participia tercie sunt persone per se

(absque uocatiuo casu), ut "legit Cicero", nisi addatur pronomen,

ut "lego ego Cicero", uel uerbum substantie seu uocandi, ut "sum"

uel "dicor Christianus". 9 Verborum igitur tres sunt persone: prima

est que de se loquitur, uel sola uel cum aliis, ut "dico, dicimus";

secunda ad quam prima loquitur de ipsa, uel sola uel cum

aliis, ut "dicis, dicitis"; tercia est de qua loquitur prima, extra se

et secundam posita, ut "dicit, dicunt". 10 Et prima quidem et secunda

persona uerborum finite sunt, quia presentes demonstrantur,

tercia uero est infinita, itaque eget nomine et pronomine. 11
Et prima quidem secundam uel terciam sibi iungit, ut "ego et tu

facimus" et "ego et ille facimus"; secunda uero non potest sibi

iungere nisi terciam, ut "tu et ille facitis"; tercia uero solam

alteram terciam, ut "iste et ille faciunt". 12 Imperatiuus prima

persona deficit quia, cum prima semper sit imperans, ipsa sibi

naturaliter imperare non potest; unde et uocatiuum asciscit hic

modus, qui in secunda tantum est persona, ut "doce grammatice".
13 Tercie quoque imperamus, sed internuntia secunda, ut "o

grammatice, legat discipulus tuus", uel figurate ad me ipsum loquens

quasi ad secundam. 14 In plurali uero numero imperatiui

Latini primam personam accipiunt; coniungens enim suam personam

illis quibus imperat, se socium similemque ostendit, ut

"pugnemus". 15 Greci uero hanc ab imperatiuis diuidunt et hortatiuam

dicunt, quia superior debet esse qui imperat. 16 Infinita

quoque et impersonalia et gerundia uel supina carent personis

naturaliter; preterea, in nouis conformationibus uerborum et

que ad homines non pertinet, non omnes motus declinationis

sunt querendi, ut "tinniat", "pluit", "tonat", "fulminat", nisi per prosopopeias.
17 In usu tamen quedam deficiunt personis, ut "cedo",

"sodes", "furis", "aue", "insit", "foret", quamuis inueniantur "infio",

"furio", "forem", "fore". 18 Numerus uterque accidit uerbis, singularis

ut "lego", pluralis ut "legimus". 19 Sciendum uero quod, licet

in aliis partibus uoces utriusque numeri communes inueniantur,

ut "dies", "docti", "illi", hoc in uerbo numquam inuenitur apud nos.

< 6.2 DE GENERALI VERBI DECLINATIONE >

1 Nunc igitur dicendum est de earum personarum formatione in

singulis temporibus. 2 In prima igitur coniugatione, secunda persona
fit mutata o in as productam, ut "amo, amas"; in secunda, eo
in es productam et minuitur una sillaba, ut "doceo, doces"; in tercia

in io desinente, abstracta o et addita s et minuitur una sillaba,
ut "facio, facis"; in reliquis, o in is correptam, ut "lego, legis";

in quarta in eo uel io desinente, his litteris in is productam mutatis,

minuitur una sillaba, ut "eo, is", "audio, audis". 3 Tercia persona

fit a sua secunda, s in t, ut "amas, amat", "doces, docet", "legis,

legit", "audis, audit". 4 Prima et secunda pluralis fit a sua secunda

singulari, interposita mu uel ti, ut "amas, amamus, amatis", "doces,
docemus, docetis", "legis, legimus, legitis", "audis, audimus,
auditis"; uel sic: secunda fit a tercia, addita is, "amat, amatis". 5
Tercia pluralis a sua tercia singulari, interposita n in prima et secunda
coniugatione, ut "amat, amant", "docet, docent"; in ceteris

a sua prima, o in unt, ut "lego, legunt", "audio, audiunt". 6 Prima

persona preteriti imperfecti fit a secunda persona singulari in

prima coniugatione et secunda et quarta in eo, abstracta s et addita
bam, ut "amas, amabam", "doces, docebam", "quis, quibam";
in tercia uero et quarta in io a prima persona fit o in e et addita
bam, ut "lego, legebam", "audio, audiebam". 7 Secunda fit a sua

prima, m in s, ut "amabam, amabas" et cetera; tercia fit a secunda,
s in t, ut "amabas, amabat" et cetera. 8 Prima et secunda pluralis

a sua secunda singulari, interposita mu uel ti, ut "amabas,

amabamus, amabatis" et cetera. 9 Tercia a sua tercia interposita
n, ut "amat, amant" et cetera. 10 Prima preteriti perfecti non

formatur aliqua tam certa regula; de hoc igitur post docebitur.
11 Omne tamen preteritum perfectum primam personam in i
terminat. 12 Secunda formatur a sua prima addita sti, ut "amaui,

amauisti" et cetera. 13 Tercia a sua prima, correpta i et addita t,
ut "amaui, amauit" et cetera. 14 Prima pluralis a sua prima singulari,

correpta i et addita mus, ut "amaui, amauimus" et cetera. 15
Secunda a sua secunda singulari addita s, ut "amauisti, amauistis"

et cetera. 16 Tercia pluralis a sua prima singulari, i in e producta

et addita runt uel re, ut "amaui, amauerunt" uel "amauere".

17 Prima persona preteriti plusquam perfecti a prima persona

preteriti perfecti, i in e et addita ram, ut "amaui, amaueram" et

cetera. 18 Secunda, m in s, "amaueram, amaueras" et cetera. 19
Tercia a sua secunda, s in t, ut "amaueras, amauerat" et cetera.
20 Prima et secunda pluralis a sua secunda singulari, interposita
mu uel ti, ut "amaueras, amaueramus, amaueratis". 21 Tercia a

sua tercia singulari interposita n, ut "amauerat, amauerant" et

cetera. 22 Prima futuri formatur a secunda persona presentis,

abstracta s et addita bo, in prima quidem et secunda coniugatione

et quarta in eo desinente, ut "amas, amabo", "doces,

docebo", "is, ibo"; in tercia et quarta in io desinente fit a prima

persona presentis singularis, o in am, ut "lego, legam", "audio,

audiam". 23 Secunda fit a sua prima, in prima et secunda et

quarta coniugatione in eo desinente, o in is, ut "amabo, amabis",

"docebo, docebis", "ibo, ibis"; in tercia et quarta in io desinente,
am in es, ut "legam, leges", "audiam, audies". 24 Tercia fit a sua

secunda, s in t, "amabis, amabit" et cetera. 25 Prima et secunda

pluralis a sua secunda singulari, interposita mu uel ti, ut "amabis,

amabimus, amabitis" et cetera. 26 Tercia pluralis, in prima et

secunda et quarta in eo, fit a sua prima singulari, o in unt, ut

"amabo, amabunt", "docebo, docebunt", "ibo, ibunt"; in tercia et

quarta in io, a tercia persona singulari fit, interposita n, ut

"legent", "audient". 27 Secunda persona imperatiui fit a secunda

persona presentis singularis, abstracta s, ut "amas, ama", "doces,

doce", "audis, audi"; in tercia tamen coniugatione etiam i in e
mutatur, ut "legis, lege". 28 Tercia a prima singulari presentis, in

prima coniugatione o in et, ut "amo, amet", in aliis o in at, ut

"doceo, doceat", "lego, legat", "audio, audiat". 29 Prima pluralis a

sua tercia singulari, abstracta t et producta e uel a et addita mus,
ut "amet, amemus", "doceat, doceamus", "legat, legamus", "audiat,
audiamus". 30 Secunda a sua secunda singulari addita te, ut "ama,

amate", "doce, docete", "audi, audite"; in tercia uero, e in i
reuertitur et additur te, ut "lege, legite". 31 Tercia a sua tercia

singulari interposita n, ut "ament" et cetera. 32 Secunda uel

tercia futuri fit a secunda singulari presentis eiusdem modi

addita to, ut "ama, amato", "doce, doceto", "audi, audito"; in tercia

tamen etiam e in i reuertitur, ut "lege, legito". 33 Prima pluralis

similis est prime pluralis presentis, ut "amemus" et cetera. 34
Secunda pluralis a sua secunda uel tercia singulari addita te, ut

"amato, amatote" et cetera. 35 Tercia pluralis a tercia plurali

presentis indicatiui addita o, ut "amant, amanto" et cetera. 36
Prima persona optatiui fit a secunda singulari presentis imperatiui

addita rem, ut "ama, amarem" et cetera. 37 Secunda a sua

prima, m in s, ut "amarem, amares" et cetera. 38 Tercia a sua

secunda, s in t, ut "amares, amaret" et cetera. 39 Prima et secunda

pluralis a sua secunda singulari interposita mu uel ti, ut "amares,

amaremus, amaretis" et cetera. 40 Tercia a sua tercia interposita
n, ut "amarent" et cetera. 41 Prima preteriti perfecti et
plusquam perfecti a prima preteriti perfecti indicatiui addita s et
sem, ut "amaui, amauissem" et cetera. 42 Secunda a sua prima, m
in s, ut "amauissem, amauisses" et cetera. 43 Tercia a sua secunda,
s in t, ut "amauisses, amauisset" et cetera. 44 Prima et secunda

pluralis a sua secunda singulari interposita mu uel ti, ut "amauisses,

amauissemus, amauissetis" et cetera. 45 Tercia pluralis a

tercia singulari interposita n, ut "amauissent" et cetera. 46 Prima

persona futuri optatiui a prima presentis indicatiui, in prima

coniugatione o in em, ut "amo, amem", in aliis o in am, ut "doceo,

doceam", "lego, legam", "audio, audiam". 47 Secunda fit a sua
prima, m in s, ut "amem, ames", "doceam, doceas", "legam, legas",

"audiam, audias". 48 Tercia a secunda, s in t, ut "ames, amet" et
cetera. 49 Prima et secunda pluralis a sua secunda singulari interposita
mu uel ti, ut "ames, amemus, ametis". 50 Tercia pluralis

a sua tercia singulari, interposita n, ut "ament" et cetera.

51 Presens coniunctiui similis est futuro optatiui, ut "cum amem,

ames, amet" et cetera. 52 Preteritum imperfectum similis est presenti

et preterito imperfecto optatiui, ut "cum amarem, amares,

amaret". 53 Preteriti perfecti prima, a prima preteriti perfecti

indicatiui fit, i in e correpta et addita rim, ut "amaui, amauerim"

et cetera. 54 Secunda a sua prima, m in s, ut "amauerim, amaueris"
et cetera. 55 Tercia a secunda, s in t, ut "amaueris, amauerit"
et cetera. 56 Prima et secunda pluralis a secunda singulari interposita
mu uel ti, ut "amaueris, amauerimus, amaueritis" et cetera.
57 Tercia a sua tercia singulari interposita n, ut "amauerint" et

cetera. 58 Prima persona preteriti plusquam perfecti non formatur,
sed est similis perfecto et plusquam perfecto optatiui, ut

"cum amauissem, amauisses, amauisset" et cetera. 59 Futurum
quoque idem est quod et preteritum perfectum eiusdem modi,

excepta prima persona, que fit a prima ipsius mutatione im in o,
ut "amauerim, amauero, amaueris, amauerit" et cetera. 60 Ifinitum
fit a secunda imperatiui addita re, ut "amare" et cetera. 61
"Amauisse" a preterito plusquam perfecto optatiui, abstracta m,

ut "amauissem, amauisse" et cetera. 62 Futurum per participium

et "ire" uel "esse" profertur, ut "amatum ire" uel "amaturum esse".
63 Impersonalia a terciis personis actiui formantur addita ur, ut
"amat, amatur, amabat, amabatur" et cetera. 64 Infinitum fit ab

infinito actiui, mutata e in i, ut "amare, amari", excepto in tercia

coniugatione, ubi etiam re abstrahitur, ut "legere, legi". 65 Gerundia
a nominatiuo presentis participii fiunt, s in d mutata et

addita i, o, um, ut "amans, amandi, amando, amandum". 66 Supina

duo fiunt a participio preteriti, s in m, uel ablata s et producta
u, ut "amatus, amatum, amatu". 67 Passiua fiunt ab actiuis in prima

persona assumpta r, ut "amo, amor", "doceo, doceor", "lego, legor",

"audio, audior". 68 Secunda fit a secunda actiui interposita
ri, ut "amas, amaris"; in tercia uero mutatur etiam i in e, ut "legis,

legeris". 69 Tercia a tercia actiui addita ur, ut "amat, amatur". 70
Prima et secunda pluralis, a secunda singulari actiui, abstracta s
et addita mur uel mini, ut "amas, amamur, amamini". 71 Tercia

pluralis a tercia plurali actiui addita ur, ut "amant, amantur". 72
Preteritum imperfectum sic: omnia uerba in m desinentia, m in r
conuertunt et taciunt passiua, ut "amabam, amabar". 73 Secunda

fit a secunda actiui, interposita ri et ris in re conuersa, ut

"amabas, amabaris" uel "amabare". 74 Tercia a tercia actiui addita
ur, ut "amabat, amabatur" et cetera. 75 Preteritum perfectum
(et que ab eo fiunt) per participium et "sum, es, est" profertur, ut

"amatus sum, es, est" et cetera. 76 Futurum fit a futuro actiuo: in

prima coniugatione et secunda prime persone addita r, ut "amabo,

amabor", "docebo, docebor"; in tercia et quarta m in r, ut

"legam, legar", "audiam, audiar". 77 Secunda persona a secunda,

interposita ri et in prima et secunda coniugatione etiam i in e
mutata, ut "amabis, amaberis", "docebis, doceberis", "leges, legeris",

"audies, audieris", et ris in re, ut "amaberis" uel "amabere" et
cetera. 78 Tercia a tercia addita ur, ut "amabit, amabitur" et cetera.
79 Prima et secunda pluralis a secunda singulari actiui,

abstracta s et addita mur uel mini, ut "amabis, amabimur, amabimini"

et cetera. 80 Tercia a tercia addita ur, ut "amabunt, amabuntur"
et cetera. 81 Imperatiuus ab imperatiuo actiuo fit, in
secunda persona addita re, ut "ama, amare" (uel non formatur,

sed similis est infinito); in tercia, addita ur, ut "ametur" et cetera.
82 Prima pluralis a sua passiua singulari, t in m, ut "ametur,

amemur", "doceatur, doceamur" et cetera. 83 Secunda pluralis similis

est secunde plurali presentis indicatiui passiui, ut "amamini",

"docemini", "legimini", "audimini". 84 Tercia a tercia actiui

addita ur, quod fit in omnibus terciis, ut "ament", "amentur" et cetera.
85 Secunda persona futuri, uel tercia, fit a secunda actiui

addita r, ut "amato, amator" et cetera. 86 Prima pluralis futuri similis

est presenti, ut "amemur". 87 Secunda pluralis fit a secunda

presentis passiui indicatiui, mutata i in or, ut "amamini, amaminor"

et cetera. 88 Tercia pluralis a tercia plurali presentis, addita
or, ut "amant, amantor" et cetera. 89 Optatiuo: "utinam amarer"

(ate "amarem") "amareris" (ab "amares", ri interposita) - uel "amarere"
(ris in re) -, "amaretur" (ab "amaret"); et pluraliter: "utinam
amaremur" (ab "amarem"), "amarermini" (ab "amare"), "amarentur"
(ab "amarent"). 90 Preterito perfecto et plusquam perfecto: "utinam

amatus essem, esses, esset" et cetera. 91 Futuro: "utinam

amer" (ab "amem"),"ameris" (ab "ames") - uel "amere" -, "ametur"

(ab "amet"); et pluraliter: "utinam amemur" (ab "ametur") "amemini"

(ab "amem") "amentur" (ab "ament"). 92 Coniunctiuo: "cum

amer, ameris" - uel "amere" - "ametur" et cetera. 93 Idem est cum

superiori futuro optatiuo. 94 Preterito imperfecto: "cum amarer,

amareris" - uel "amarere" - "amaretur" et cetera. 95 Idem est cum
presenti optatiuo. 96 Preterito perfecto: "cum amatus sim, sis, sit"

et cetera. 97 Preterito plusquam perfecto: "cum amatus essem,
esses, esset" et cetera. 98 Futuro: "cum amatus ero, eris, erit" et

cetera. 99 Infinitiuo: "amari" (ab "amare"), "doceri" (a "docere"),

"audiri" (ab "audire"); in tercia uero non solum e in i, sed etiam

aufertur re, ut "legere, legi". 100 Preterito perfecto et plusquam

perfecto: "lectum esse" uel "fuisse"; futuro: "lectum iri". 101 Participium
presentis fit a preterito imperfecto, bam in ns, ut "amabam,
amans"; excipiuntur in eo desinentia, ut "iens", quasi ab "iebam".
102 Participium preteriti fit ab ultimo supino, correpta u
et addita s, ut "amatu, amatus". 103 Participium futuri in rus ab

eodem supino addita rus, ut "auditu, auditurus". 104 Participium

futuri in dus, a genitiuo presentis, tis in dus, "amantis, amandus",
et cetera.

< 7. DE PRETERITO PERFECTO VERBORVM >

1 Dictionum alie sunt indeclinabiles, ut aduerbia, coniunctiones,
prepositiones, interiectiones, alie declinabiles, ut nomina, uerba,

participia, pronomina. 2 Horum ergo quedam mouentur in

principio, ut pronomina in personas transeundo: "mei, tui, sui",

"michi, tibi, sibi", "me, te, se". 3 Finem uero mouent nomina uel

pronomina que discernunt genera, in genera numeros et casus

transeundo, ut "dominus, domini", "ille, illa, illud". 4 Participia

uero in fine et principio, ad similitudinem uerborum, ut "lauans,

lauturus", "mouens, moturus". 5 Verba autem in principio, in fine

et in medio, non tamen per singula tempora, sed in preterito

perfecto, ut "cado, cecidi", "cedo, cecidi"; nec ibi semper, sed

alquando in medio et in fine, ut "decerno, decreui", "porrigo,

porrexi"; in principio etiam et in fine, ut "mordeo, momordi"; in

fine uero semper, sicut cetera tempora, ut "pando, pandi". 6
Sciendum tamen quod numquam principalis littera moueatur,

nisi in duobus: "ago, egi", "eo, iui". 7 Sunt igitur generales forme

preteriti perfecti VIII: in ui sillaba, cuius penultima semper est

longa, ut "amaui"; in u-i diuisas, cuius penultima semper corripitur,

ut "docui"; in ii quoque, que uocalem ante uocalem corripiunt

similiter, ut "abii"; in si, cuius penultima producitur, ut "rasi",

"gessi"; in xi penultima producta, ut "dixi". 8 Sexta est quando

antecedit consonans, que in presenti ante o uel eo uel io inuenitur,

ut "iuuo, iuui", "uideo, uidi", "fugio, fugi"; et penultimam omnia

producunt (excipiuntur "bibi", "fidi", "scidi"). 9 Septima est que

in principio geminat consonantes, prima semper correpta; que,

si prime sunt coniugationis, penultimam corripiunt, ut "do, dedi",

"sto, steti". 10 Cetera uero, in quibus repetitio fit principii, tempora

principalis sillabe seruant in preteriti penultima, ut "mordeo,

momordi","spondeo, spopondi", "fallo, fefelli", "cado, cecidi",

"cano, cecini", "pario, peperi", "curro, cucurri". 11 Excipiuntur:

"disco, didici", "pello, pepuli", "tango, tetigi", "pango, pepigi", "pungo,

pupugi", "tundo, tutudi"; "percello" quoque, "perculi" notatur.
12 Octaua est que in fine geminat consonantes, ut "reddo, reddidi",

"credo, credidi", "uendo, uendidi", que corripiunt penultimam.

13 Omnia autem una sillaba abundant in preterito prime uel tercie

coniugationis; excipitur "pario, peperi". 14 Composita tamen

non duplicant preterita, ut "depello, depuli"; excipiuntur composita

a "do", "sto", "disco" et "posco", que duplicant; a "curro" utroque

modo inueniuntur. 15 Quoniam de generalibus preteriti perfecti
formis collectim diximus, nunc per singulas coniugationes
de eis, quod difficillimum est in uerbo, disseramus.

< 7.1 DE PRETERITO PERFECTO

PRIME CONIVGATIONIS >

1 Omne igitur uerbum prime coniugationis a secunda persona

presents, que in as desinit tam in actiuo quam in neutro, abiecta
s et addita ui facit preteritum perfectum, ut "amo, amas, amaui",

"hio, hias, hiaui", "no, nas, naui". 2 Excipiuntur XII que in u-i diuisas
faciunt preteritum abstracta a: "domo, domas, domui", "crepo,

crepas, crepui", "frico, fricas, fricui", "mico, micas, micui" (sed tamen

et "dimicaui" facit), "seco, secas, secui", "sono, sonas, sonui",

"tono, tonas, tonui", "ueto, uetas, uetui", "plico, plicas, plicui"(uel

"plicaui": nam cum prepositione composita magis per u-i diuisas,

cum nomine uero per aui preteritum facit, ut "applico, im(plico),

re(plico), ex(plico)", "applicui", "duplico, duplicaui"),"cubo, cubas,

cubui", "nexo, nexas, nexui", a "necto", "neco, necas, necui" (et "necaui",
unde "necatus" ferro, "nectus" alia ui). 3 Excipiuntur preterea

IV: "sto, steti", "do, dedi", "iuuo, iuuas, iuui", "lano, lauas, laui"

(quod et tercie inuenitur antique). 4 A "do" composita et a monosillabis,

tercie sunt coniugationis, ut "addo, addis", "credo",

"uendo", "condo" et ex his composita; nam "circumdo" "circumdas"

et "uenundo" "uenundas" facit. 5 Et hoc solum prime coniugationis
a penultimam corripuit: da enim ubique corripitur in simplici,
nisi sit monosillabum, ut "damus, datis, dabam, dabo, dare,
datus". 6 A "sto" quoque compositum duplicationem preteriti seruat,

ut "resto, restas, restiti". 7 Supinum uel participiale faciunt

que in aui terminant, ui in tum conuertentia, ut "oraui, oratum";

"potum" tamen pro "potatum" dicitur. 8 Que uero in u-i diuisas

terminant, si c ante o habeant, mutant u-i in tum, ut "fricui,

frictum" ("micui" uero caret supino propter "mingo, mictum"); si

uero non habent c, u-i in itum conuertunt, penultima correpta, ut

"domui, domitum". 9 "Dedi" uero "datum" fecit, penultima correpta,

ut diximus; "steti", "statum" debet facere, penultima producta,

nomina tamen ab eo corripiuntur, ut "status, stata, statum", "stabilis";

ex eo composita "asto, astitum" et "astatum", "presto, prestitum"

et "prestatum" faciunt. 10 "Iuui" uero "iutum" facit, penultima

producta, et "laui, lautum", quamuis antiqui etiam "lauatum" dixerint.
11 Sciendum uero quod supinum hoc accepto uerbo infinito

"ire" facit infinitum futuri, ut "oratum ire"; pro quo tamen antiqui

frequenter participium futurum cum "esse" ponunt, ut "facturum

esse" pro "fact[ur]um ire", uel etiam aliquando per eclipsin "esse"

ponunt, ut "polliciti se facturum omnia".

< 7.2 DE PRETERITO PERFECTO

SECVNDE CONIVGATIONIS >

1 Secunda coniugatio in eo desinit. 2 I antecedente unum inuenitur

"cieo, cies", quod et in io quarte est coniugationis, cuius preteritum

"ciui" uel "cii" facit. 3 V uero consonante antecedente, eo

in i conuertunt, producta penultima; quecumque enim preteritum
minuunt, penultimam producunt, ut "moueo, moui", "faueo,
faui", "fugio, fugi". 4 Inueniuntur tamen auctores sincopam plerumque

facientes in illis uerbis que ui addunt in secunda singulari

uel plurali et tercia plurali, ut "amasti, amastis, amarunt "pro
"amauisti, amauistis, amauerunt" et "nestis, nerunt" pro "neuistis,

neuerunt"; in illis uero que non addunt, raro fit, ut "admorunt"

pro "admouerunt" et "summosses" pro "summouisses". 5 "Coniueo"

uero "coniues" et "coniuo, coniuis", "coniui" et "conixi" facit. 6 "Ferueo"

etiam, uel "feruo", "ferui"; dicitur tamen per b, "ferbeo,

ferbui". 7 Supinum a preterito fit, mutata ui in tum, ut "ciui, citum",
"moui, motum"; nec solum in his, sed etiam in omnibus in
ui preteritum facientibus, ui in tum mutant et producunt omnia

penultimam, ut "accusaui, accusatum", "audiui, auditum". 8 Excipiuntur

"laui, lautum", "caui, cautum", "faui, fautum", ad differentiam

"latum", "catum", "fatum". 9 Excipiuntur "iui, itum", "liui, litum",

"quiui, quitum", "ciui, citum", quando secunde est, "siui,

situm", "seui, satum", que corripiunt penultimam. 10 Et preterea

excipiuntur "agnitum", "cognitum" et "uolutum", "solutum"

"pastum", "adultum", "saltum". 11 In deo desinentia, uocali naturaliter

longa antecedente uel ar, deo in si conuertunt, ur "rideo, risi",

"ardeo, arsi"; excipitur "strideo" (uel "strido"), "stridi". 12 E uero

uel i breuibus antecedentibus, eo in i mutant, ut "sedeo, sedi",

"insideo, insedi"; composita enim a "sedeo", quamuis in presenti e
in i mutent, in preterito tamen seruant, ut "possideo, possedi". 13
Sin autem prima sillaba post mutam aliquam uel e uel o correptas
habueri[n]t in liquidam aliquam desinentes, duplicatur, extrema
consonante subtracta de priori geminata, et tunc eo in i
conuertitur, ut "pendeo, pependi", "mordeo, momordi", "spondeo,

spopondi", subtracta etiam s; hec tamen, composita, non geminantur.
14 Au uero ante deo habentia per participium declinantur
in preterito, ut "audeo, ausus sum", "gaudeo, gauisus sum";
antiqui tamen "ausi" et "gauisi" dixerunt ("audeo" etiam "ausim,
ausis, ausit" pro subiunctiuo "audeam, audeas, audeat"). 15 Supina

supradictorum fiunt deo in sum conuersa, ut "rideo, risum",

"mordeo, morsum", "audeo, ausum"; excipiuntur "gaudeo, gauisum",
"sedeo, sessum" et ab eo composita ("obsessum"); "strideo"

uero supinum non habet. 16 Alia uero omnia in deo per u-i diuisas

preteritum faciunt, ut "candeo, candui", supina quorum mutatione
eo in i et assumptione tum debent fieri, ut "canditum", "studitum".
17 Rarissime tamen ab omnibus neutris secunde coniugationis,

que in u-i diuisas faciunt preteritum, inuenio supinum

uel participium; si qua tamen inueniantur, i breuem ante tum
habent, ut "caritum", "ualitum", "nocitum", "placitum", "dolitum". 18
Excipitur "prandeo, prandi, pransum", quod, quamuis neutrum

sit, habet tamen participium "pransus", sicut "ceno, cenatus",

"poto, potus", "iuro, iuratus" (que duo etiam passiue proferuntur),

"careo, cassus" (quamuis "cariturus"), "pateo, passus", "titubo, titubatus",

"placeo, placitus"; et preterea antique "seneo, senectus",
"discedo, discessus", "interitus", "obitus", "occasus", "decretum" (a

"decresco"). 19 In geo, l uel r antecedentibus, geo in si conuertunt,

ut "indulgeo, indulsi", "urgeo, ursi", "mulgeo, mulsi" (licet quidam

"mulxi" dixerunt, causa differentie); sillaba uero naturaliter longa

ante geo posita, mutant geo in xi, ut "lugeo, luxi", "frigeo, frixi". 20
Alia uero in geo omnia, eo in u-i diuisas mutant, ut "egeo, egui",

"uigeo, uigui". 21 Supina faciunt que in si puram terminant i in
um conuertentia tam secunde quam tercie coniugationis, ut

"fulsi, fulsum", "alsi, alsum", "lesi, lesum"; "indulsi" tamen "indulsum"

et "indultum" facit, "mulsi, mulsum" et "mulctum", "torsi,

torsum" et "tortum", et "misi, missum" . 22 Excipiuntur etiam "ussi,

ustum", "gessi, gestum". 23 Nam quarte in si uel tercie in psi per
tum faciunt, "farsi, fartum", "dempsi, demptum". 24 Que uero in xi
finiunt, cuiuscumque sint coniugationis, xi in ctum conuertunt, ut

"luxi, luctum", "frixi, frictum", "dixi, dictum", "sanxi, sanctum". 25
Excipiuntur "finxi, fictum", "pinxi, pictum", "strinxi, strictum",

"minxi, mictum", que abiciunt n euphonie causa, et "flexi, flexum",
"fluxi, fluxum" (quamuis "fluctum" antique, unde "fluctus"), et "fixi,

fixus". 26 In gui neutralia sunt, nec habent supina in usu (in itum
tamen secundum analogiam facere debent). 27 In queo unum

"torqueo, torsi, torsum" et "tortum" et ex eo composita "contorsi,

contorsum, contortum". 23 In leo si ante l aliam consonantem in

eadem sillaba habuerint, et ab "oleo" uel "leo" (quod non est in

usu) composita, per ui sillabam preteritum faciunt" ut "impleo,

impleui", "fleo, fleui", "cleo, cleui", "deleo, deleui", "releo, releui",

"exoleo, exoleui", "aboleo, aboleui" - quamuis "oleo", "olui" et

"oleui" faciat et "redoleo", "redoleui" et "redolui", quia non mutant

significationem -, "adoleo" quoque "adoleui" et "adolui", "aboleo,

aboleui" et "abolui". 29 Supina fiunt mutata ui in tum secundum
iam dictam regulam, ut "impletum", "defletum", "oboletum", "deletum",
"aboletum" (etiam "abolitum"); "adoleo" uero "adultus" pro

"adolitus". 30 Alia uero in leo, eo in u-i diuisas mutant, ut "doleo,

dolui", "excelleo" (uel "excello"), "excellui", "calleo, callui". 31 Alia

quoque secunde coniugationis uerba, quacumque consonante

ante eo posita, eo in u-i diuisas mutant, ut "habeo, habui", "arceo,

arcui", "candeo, candui", "timeo, timui", "teneo, tenui", "stupeo,

stupui", "liqueo, licui" (unde "liquesco"), a "liceo" quoque "licui",

"floreo, florui", "censeo, censui", "pateo, patui", "misceo, miscui".

32 Excipiuntur "iubeo, iussi", "sorbeo" (uel "sorbo"), "sorpsi"

uel "sorbui", "mulceo, mulsi", "maneo, mansi", "neo, neui", "hereo,

hesi", "luceo, luxi", "polluceo, polluxi". 33 Supinis deficiunt in u-i
diuisas neutra, sicut diximus, ut "horrui", "parui"; deficit etiam

"metui" et "timui"; a "carui" tamen "caritum" uel "cassum" fieri uidetur.
34 Actiua uero plerumque ui uocales in i correptam conuertentia

assumunt tum, ut "habui, habitum", "monui, monitum".
35 Pauca autem ui in tum conuertunt, nisi natura consonantium

prohibeat, ut "tenui, tentum", "docui, doctum". 36 "Censui" uero

"censum" fecit (quia in simplicibus n antecedente st sine r sequi

non potest); nam "recensitum" uel est a uerbo antiquo "recensire"

uel irregulare in diuina pagina. 37 "Iussi" uero, "mulsi", "mansi",

"hesi", i in um conuertunt, secundum supradictam regulam: "iussum",

"mulsum", "mansum", "hesum". 38 "Sorbui" uero "sorbitum",

("sorbsi", "sorptum" debuit facere), et "luxi, luctum", "polluxi,
polluctum", ratione iam dicta, sed auctoritas deficit. 39 "Neui" uero

"netum" fecit. 40 Nota "torreo, tostum" antiquitus, et "miscui,
mistus" et secundum quosdam "mixtus".

< 7.3 DE PRETERITO PERFECTO

TERCIE CONIVGATIONIS >

1 Tercia uero coniugatio diuersissimas habet terminationes, id

est: io, uo, bo, co, do, go, ho, lo, mo, no, po, ro, so, to, xo. 2 In io
igitur antecedente a unum defectiuum inuenitur, "aio", dissillabum,

penultima producta; "ais, ait" similiter sunt dissillaba, sed

correpta penultima. 3 Nam i pro duplici consonante transit in

uocalem, in secunda et tercia persona, quod in nullo uerbo in io
inuenitur; cuius preteritum cum "ait" inueniatur, debuit prima

persona "ai" facere, sed non est in usu; potest tamen "ait" presens

pro preterito intelligi. 4 At uero, cum "ai" imperatiuum reperiatur,

quarte magis coniugationis uidetur. 5 E quoque antecedente

"meio" i loco consonantis habet, infinitum cuius est "meiere", imperatiuum

"meiite"; preterito deficit, sed et "mingo" dicitur, ex

quo "minxi". 6 V uero antecedente "inquio, inquis, inquit, inquiunt,

inquisti"; imperatiuum "inque", subiunctiuum "inquiam,

inquias, inquiat", futurum "inquam" facit. 7 In cio antecedente a,

eam a mutant in e productam, et abiecta o productaque i faciunt

preteritum, "facio, feci", "iacio, ieci". 8 Ex his composita cum prepositione,

quamuis in presenti a in i mutent, tamen in preterito

simplicis regulam seruant, ut "efficio, effeci", "abicio, abieci"; cum

alia uero parte, seruant a, ut "calefacio, calefeci", "stupefacio,

stupefeci", "suefacio, suefeci"; inuenitur tamen etiam "icio, icis" (simplex)

et "ico". 9 Que uero i habent ante cio, i in e conuertunt et
cio in xi, ut "aspicio, aspexi", "illicio, illexi"; excipiuntur "elicio,

elicui", "pellicio, pellexi" et "pellicui" antique; "allicui" etiam inuentur.
10 Supina faciunt, que habent a ante cio, a presenti io in
tum conuersa, ut "facio, factum", "iacio, iactum". 11 In omni enim

uerbo, siue sit penultima a siue antepenultima, seruatur a in supino,

quamuis mutetur in preterito, ut "ago, egi, actum". 12 Ex

his composita, si mutant a in i in presenti, in supino a in e conuertunt,
ut "factum, infectum"; excipitur "occasum" et illa que

componuntur a uerbis in go, que seruant a, ut "exactum", "impactum",

"contactum", "infractum". 13 Que uero xi habent, xi in ctum
conuertunt, ut "aspexi, aspectum"; "elicui" uero "elicitum" fecit. 14
In dio unum "fodio, foci" et ex eo composite; supinum eius

"fossum". 15 Omnia enim que in di preteritum faciunt, in sum supinum

finiunt, ut "prandi, pransum", "momordi, morsum"; excipitur

"dedi, datum" et ex eo composita. 16 In dior quoque deponentia

in sum finiunt, "ordior, orsum", "ingredior, ingressum". 17 In
gio similiter, abiecta o et producta i, ut "fugio, fugi" et ex hoc

composita; supina fiunt o in tum, "fugio, fugitum". 18 In pio, "capio"

mutat a correptam in e productam et abiecta o producit i in

preterito, "cepi"; ab eo compositum mutat in presenti a in i correptam,

preteritum uero integrum manet, ut "incipio, incepi". 19
Supinum tam eius quam omnium in pi, psi uel mi preteritum terminantium

per ptum profertur, ut "cepi, captum", "concepi, conceptum",

"compsi, comptum", "emi, emptum"; "rapui" etiam

"raptum" et ex eo compositum "correptum". 20 Cu uero ante pio
habentia, o in ui mutant, penultima producta, ut "cupio, cupiui"

uel "cupii, cupitum", quod quarte antique fuit". 21 Supradicte terminationis

unum inuenio cum suis compositis in u-i diuisas, "rapio,
rapui", "surripio, surripui" (et "surpui" per sincopam), et supinum

in ptum, "raptum". 22 "Sapio" uero "sapiui" uel "sapui";

"sapitum" supinum, ui in tum. 23"Cepio", quod non est in usu,
"cepi" facit et supinum "ceptum". 24 In rio, "pario, peperi", quod

antiquitus quarte fuit coniugationis; supinum "partum", licet "paritura",
i addita, reperiatur. 25 In rior deponentia, "orior", "morior",

ambo tercie et quarte coniugationis; supinum eorum "ortum"

et "moritum", quamuis "oriturus" futurum participium sit. 26
Notandum etiam quod, cum "moriturus" sit futurum participium

secundum analogiam, "mortuus" tamen pro "mortus" uel "moritus"

fecit preteritum, geminata u, quod in nullo alio inuenies participio.
27 In tio, per si fecit preteritum, geminata s: "quatio, quassi",

"percutio, percussi"; supinum si in sum, "quassum", "percussum"

(unde "quasso"). 28 In tior deponens tercie et quarte coniugationis

"potior", "potiri" tantum facit; supinum producta penultima

"potitum". 29 In u-o diuisas o in i mutant, ut "acuo, acui", "imbuo,

imbui", "induo, indui", "diluo, dilui", "annuo, annui", penultima

correpta, licet antiqui producant "acui". 30 Excipiuntur "struo,

struxi", "fluo, fluxi", "pluo, pluui" - nam "unguo" facit "unxi" uel "ungui" -,

"coquo" (uel "coco"), "coxi", "linquo, liqui", "tinguo" (uel tingo"),

"tinxi" et "linguo, linxi", ut "pingo, pinxi". 31 Hec tamen in u-o
diuisas non uidentur terminare, in quibus u uim littere amittit;

sic "extinguo, extinxi", cuius simplex in raro est usu; Cicero tamen

in Arato "stinguens" participio usus est. 32 Supina a preterito in
u-i diuisas i in tum conuertunt, penultima producta, "acui, acutum",
"argui, argutum"; inuenitur tamen "arguiturus". 33 Excipitur

"rutum" uel "ruitum", penultima correpta uel u; dicitur tamen

"erutus", sed uidetur per sincopam i fieri. 34 A "spuo", "metuo",

"pluo" supina in usu non sunt; alia uero extremam sillabam preteriti
uertunt in ctum, ut "struxi, structum", "unxi, unctum", "liqui,

lictum"; excipitur "fluxum". 35 Deponentia in quor mutant eam in
cu et assumunt tum: "loquor, locutum", "sequor, secutum". 36
"Fruor" uero "fructum" facit, quamuis "fruiturus" dicatur, quomodo

"erutum, eruiturus". 37 V uero loco consonantis ante o posita,
l antecedente in penultima, o in i conuertunt, ut "soluo, solui",

"caluo, calui"; uocali uero longa antecedente, uo in xi conuertit

"uiuo, uixi". 38 Supina i in tum, u in uocalem redeunte, ut "solui,

solutum". 39 "Calui" supinum in usu non habet ("calumnia" ex hoc

deriuari uidetur); "uixi" uero "uictum" facit. 40 In bo uocali longa

antecedente, bo in psi conuertunt, ut "scribo, scripsi", "nubo,

nupsi"; numquam enim b ante s uel t in principio sillabe inuenitur,

causa euphonie. 41 Alia uero o in i mutant, ut "bibo, bibi",

"lambo, lambi", "scabo, scabi". 42 Excipiuntur "incumbo, incumbis"
(uel "incubo, incubas"), "incubui", "accumbo, accumbis, accubui".
43 Et nunc quidem simplex eorum, id est "cubo, cubas",
prime est coniugationis; uetustissimi tamen hec et omnia quecumque

in u-i diuisas faciunt preteritum in prima coniugatione,

etiam secundum terciam solebant declinare. 44 Supina si in tum
uertunt, ut "scripsi, scriptum". 45 In bi uero tum assumunt, penultima

correpta, "bibi, bibitum"; similiter "accubitum". 46 In bor ipsum

mutant in psum, ut "labor, lapsum". 47 In co, n antecedente,
n abiecta o in i uertunt, ut "uinco, uici"; similis est "linquo, liqui";
s uero precedente, mutant sco in ui, nisi sint inchoatiua, ut

"quiesco, quieui", "ascisco, asciui" (quod tamen preteritum est a

"scio", nam "scisco" inchoatiuum est) "consuesco, consueui" uel

"consuetus sum". 48 Excipitur "conquinisco, conquexi", id est "caput

inclino", "compesco, compescui", "dispesco, dispescui", "disco,

didici", "posco, poposci" et ex eis composita, que similiter duplicant

preteritum. 49 Vocali quoque longa antecedente excipitur

"dico, dixi", "duco, duxi"; "parco" etiam "peperci" et "parsi". 50 "Ico"

etiam, penultima correpta in presenti (quam tamen Lucretius

producit), "ici" fecit, unde est "ictus". 51 Supina faciunt, que in ci
terminant preteritum, i in tum conuersa: "uici, uictum", ut "liqui,

lictum"; que uero in ui, mutant eam quoque in tum, ut "requieui,

requietum", "cresco, creui, cretum", "nosco, noui, notum", et ex eo

compositum "ignosco, ignoui, ignotum", licet "ignosciturus" a presenti

dicatur. 52 Notantur tamen "cognoui, cognitum", penultima

correpta, et "agnoui, agnitum", in maiori usu, et "paui, pastum",

quod sumpsit s. 53 "Compesco" uero, et "deposco", "posco" et

"disco" a presenti faciunt supinum, mutata o in i correptam et addita
tum, "compescitum", "discitum". 54 In xi uero, in ctum facit
supinum, sicut iam dictum est, "dixi, dictum"; "peperci" (uel

"parsi"), "parsum", unde "parsurus". 55 Deponentia in scor habentia

in antepenultima a uel e uel i correptas, in ctum faciunt supina:
paciscor, pactum", "proficiscor, profectum", "expergiscor, experrectum"

(quod est a "perago"), "nanciscor, nactum", absque n.
56 Alia uero absque c faciunt: "irascor, iratum", "ulciscor, ultum",
"nascor, natum", "obliuiscor, oblitum"; excipiuntur "defetiscor, defessus

(a deficio" enim "defectus" fit) et "comminiscor, commentum",

"adipiscor, adeptum"; "reminiscor" caret supino. 57 In do, si

penultima natura longa sit, do in si conuertunt, ut "uado, uasi" ,

"ledo, lesi", "rodo, rosi", "ludo, lusi"; "cedo" uero,"cessi" et "cessum"
s geminauit. 58 Excipiuntur etiam "cedo, cecidi, cesum", "pedo,

pepedi"; "sido" autem preteritum non habet, nisi de "sedeo" (unde

passiuum "insiditur"); "cudo, cudi" uel "cusi", "strido" (uel "strideo"),

"stridi". 59 A "do" quoque composita et cum prepositione,

tercie sunt coniugationis, duplicantia similiter preteritum et e in

i conuersa, ut "do, dedi", "reddo, reddidi". 60 Similiter ab eo composita

"credo, credidi", "uendo, uendidi", "condo, condidi",

"abscondo, abscondidi"; que omnia mutant o in i correptam et assumunt
tum, ut "reddo, redditum", "credo, creditum". 61 N uero

ante do habentia, o in i mutant et, si u uel i ante n habuerint,

amittunt n, ut "fundo, fudi", "scindo, scidi", "findo, fidi"; cetera n
seruant, ut "pando, pandi", "accendo, accendi". 62 Excipiuntur

duplicantia primam sillabam, ut "pendo, pependi", "tendo, tetendi",

"tundo, tutudi", cuius penultima, licet breuietur, quidam tamen

produxerunt, ne a presenti preteritum uincatur, in compositione,

in tempore sillabarum. 63 De desinentibus in do, remanent "diuido,

diuisi", unde "diuisum", et "cado", quod "cecidi" facit, ad differentiam

"cadi", quod est nomen. 64 Composita tamen a superioribus

uel aliis non duplicantur, sed seruant penultimam, ut "tetendi",

"contendi", "tutudi", "contudi", "cecidi, concidi", "cecidi, concidi";

excipiuntur composita a "do", "sto", "disco" et "posco". 65
"Curro" uero utroque modo in compositione reperitur; "repupugi"

quoque et "repunxi". 66 Supina que a "do, das" componuntur, o in
i correptam mutant et assumunt tum, ut "reddo, redditum", "condo,

conditum" (ab eo tamen compositum facit "absconsum" et

"absconditum" ). 67 Alia conuertunt do in sum, ut "ludo, lusum",

"cudo, cusum" (unde "cuso, cusas"), "scando, scansum", "tendo,

tensum", "cado, casum", ca tamen producta; a enim penultima in

omni supino et participio producitur, exceptis "datum", "statum",

"satum", "ratum". 68 Et sciendum quod n amittentia in preterito,
n amittunt etiam in supino et geminant s, si sit penultima breuis

in preterito, ut "fidi, fissum", "scidi, scissum"; sin producatur,

unam s habet, "fudi, fusum"; "tundo" uero "tutudi, tusum" et "tunsum"

fecit. 69 Composita simplicium regulam sequuntur. 70 "Cedo"

uero "cessi, cessum" et "pando, passum" (licet eodem faciant

modo "patior" et "pateo"); "pedo" supinum non habet in usu; "tendo

quoque "tentum" et "tensum" facit, unde "ostendo, ostentum"

et "ostensum". 71 "Edo, es, est" anomalum est; antiqui tamen

"edo, edis, edit", penultima correpta, dixerunt; supinum eius tam

"esum" quam "estum" (a "comedendo" enim "comesum" et "comestum"
fit); reperitur etiam "ambesus". 72 In go, antecedente r, si
non sunt a "regendo" composita, go in si uertunt, ut "mergo, mersi";

nam a "regendo" composita, licet quedam sincopam e patiantur

in presenti, in preterito tamen seruant e ante xi, ut "por[ri]go,

porrexi", "surgo, surrexi". 73 Alia uero go in xi uertunt, ut "rego,

rexi", "cingo, cinxi", "ango, anxi", "porrigo, porrexi", "corrigo, correxi"

et "arrigo" (que a "rego" composita e in i uertunt sicut "sedeo,

insideo"). 74 Excipiuntur "frango, fregi", "ago, egi", "lego, legi",

quorum composita simplicium sequuntur declinationem: "confringo,

confregi", "exigo, exegi", "cogo, coegi", "perlego, perlegi",

"relego, relegi" (quod differentie causa non mutat le in li), "colligo,

collegi". 75 Que uero simplicium mutant significationem, eorum

non sequuntur declinationem, ut "negligo, neglexi", "intelligo,

intellexi", "diligo, dilexi"; et attendendum, quod quedam seruant
a, ut "perago", quedam amittunt, ut "dego", "pergo", "cogo",

p. 204

quedam mutant, ut "exigo". 76"Pango" quoque (pro "impingo")

"pegi", et ex eo "impingo, impegi"; simplex tamen "pango" etiam

"pepigi" (pro pacto) et "panxi" (pro "canto") facit; "pago" quoque

dicebant pro "paciscor". 77 "Tango" etiam "tetigi" (et ex eo

compositum "contingo, contigi", penultima correpta) et "pungo,

pupugi" uel "punxi", "expungo, expunxi". 78 "Repungo" uero,

"repunxi" cum de ratione lune uel de computatione kalendarum

loquimur, "repupugi" cum ostendimus uicem redditam. 79 Supina

in si per sum proferuntur, ut "mersi, mersum"; alia uero go in
ctum uertunt, ut "rego, rectum", "ago, actum", "pungo, punctum";
abiciunt tamen n que habent a uel i penultimam, causa
euphonie, ut "frango, fractum", "pango, pactum", "fingo, fictum",
"pingo, pictum", "stringo, strictum", "ringo, rictum". 80 Excipiuntur

"cingo, cinctum", "tingo, tinctum", "stingo, stinctum", et ex eis

composita, et "ango, anctum", differentie causa. 81 Et omnia

supina seruant simplices litteras integras in compositione, licet

in aliis modis mutentur, ut "rego, rectum", "pergo, perrectum",

"ago, actum", "abigo, abactum", "contingo, contactum", "defringo,

defractum", "impingo, impactum"; nota quoque "figo, fixi, fixum"

et "frigo, frixi, frixum". 82 In gor deponentia, mutant gor in ctum,

"fungor, functum". 83 In ho mutant ho in xi, ut "ueho, uexi", et xi
in ctum, ut "traxi, tractum", "uexi, uectum". 84 In lo, per lui faciunt,

ut "alo, alui"; excipiuntur duplicantia l, que, si a muta incipiant,

geminant primam sillabam, quamuis non semper seruent

eandem uocalem, ut "pello, pepuli", "fallo, fefelli", "tollo, tetuli"

(pro quo nunc "sustuli" utimur); a "tulo" quoque antiquo "tetuli"

dicebatur. 85 Cetera uero l duplicantia, o in i mutant, ut "uello,

uelli" uel "uulsi"; "percello" quoque "perculi", et "excello" uel "excelleo"

"exculi" uel "excellui" (secundum quosdam), quorum simplex

non est in usu; "psallo" etiam "psalli". 86 Supina eorum que

unam habent 1, o in tum mutant, ut "occulo, occultum", "colo, cultum",
o etiam in u uersa, "consulo, consultum". 87 A "uolo" quoque

"uolui, uultus", participiale; "alo" uero tam "altus" quam "alitus".
88 Que uero duplicant 1, per sum faciunt, ut "fallo, falsum",

"pello, pulsum", "uello, uulsum", "percello, perculsum", "excello,

excelsum". 89 In mo, si uocalis longa antecedat, o in psi uertunt,

ut "promo, prompsi"; supina uero faciunt si in tum, "dempsi,

demptum". 90 Alia uero per u-i diuisas faciunt, ut "uomo, uomui",

et ui in itum supina, "uomui, uomitum", "gemui, gemitum". 91 Excipiuntur

"emo, emi, emptum", quod p assumpsit quia m ante t
non inuenitur sine p, et "premo, pressi, pressum". 92 In no, o uel
g antecedentibus, per u-i diuisas faciunt preteritum, ut "pono, posui"

(et antique "posiui"), "gigno, genui" (pro quo antiqui "geno");

supina fiunt subtracta u et addita tum, et correpta penultima,

"positum", "genitum". 93 A "canendo" composite similiter in u-i diuisas:

"succino, succinui", "occino, occinui" (licet Salustius "occano,

occanui" dixit; quidam etiam "occini"), cuius simplex est "cano,

cecini". 94 Supina "succino, succentum", "occino, occentum";

primitiui enim sui terminationem sequuntur (id est "cantum") et,

quamuis in uerbo ipso a in i uertunt, tamen in supino iterum i in
e transferunt. 95 "Tempo" uero, no in psi, "tempsi", et si in tum,

"temptum". 96 Alia uero per ui coniunctum faciunt: "sino, siui",

"sterno, straui", "cerno, creui", "sperno" quoque "spreui", et "lino,

liui" uel magis, differentie causa, "leui" (et antique "lini"). 97 Supina
ui in tum uertunt, sicut similia: "siui, situm", "straui, stratum",

"creui, cretum", ergo "liui" uel "lini", "litum"; quorum omnium supinorum,

hec solum penultimam corripiunt: "situm", "litum", sicut

"citum", "itum", "quitum", "satum". 98 In po, "rumpo, rupi", subtracta
m et o in i facit (et ab eo composita, "corrumpo, corrupi");

supina, i in tum, "rupi, ruptum". 99 "Strepo" uero "strepui" (et

"obstrepo, obstrepui"); supinum "strepitum". 100 R uel I uel e productam

habentia ante po, o in si uertunt, ut "carpo, carpsi", "serpo,

serpsi", "sarpo, sarpsi", "sculpo, sculpsi", "scalpo, scalpsi", "repo,

repsi"; supina horum si in tum uertunt, "sculpsi, sculptum". 101 In
ro, per ui sillabam preteritum terminant, ut "tero, triui", "quero,

quesiui", "requiro, requisiui", "sero, seui" (et antique "serui"); "desero"

tamen, pro "derelinquo", "deserui"; "insero" (pro "immitto"),

"inserui, insertus", si uero de arbore dicam, "insero, inseui,

insitus". 102 Duo uero sunt que duplicant s ante i, "gero, gessi",

"uro, ussi"; "uerto" autem secundum Seruium "uersi", secundum

usum "uerti". 103 At uero "curro, cucurri", quod in compositione

aliquando geminatur, "precucurrit", aliquando non, "decurrerunt".

104 Supina ui in tum, ut "triui, tritum", "quesiui, quesitum"; "seui"

"setum" debuit facere, sed differentie causa "satum" fecit; "reor"

quoque "ratus" (difficile enim inuenis e uerbi in a conuerti, nisi in

supradictis). 105 Sciendum etiam quod non nisi in IV participialibus
a penultima corripitur: "satus", "ratus", "datus", "status"; in

compositis uero a in i uertit "satus", "insitus", "obsitus"; "deserui"
uero "desertum", "inserui, insertum", "exerui, exertum"; "gessi"

uero "gestum", "ussi, ustum", "curro" autem "cursum", sicut et

"uerto, uersum". 106 In so, o in i uertunt, et assumunt ui, ut "arcesso,

arcessiui" (uel "arcessi"), "lacesso, lacessiui". 107 "Facesso"

uero, "capesso" et "uiso", desideratiua, o in i uertunt, "facessi",

"capessi", "uisi"; similiter "queso, quesi", sed melius "quesiui"

(quamuis et hoc sui sit primitiui); "pinso" uero "pinsui" facit. 108
Supina in situm: "lacessitum", "capessitum", secundum regulam in
ui; "pinso" uero "pistum", unde "pistor". 109 In to, c antecedente,

"pecto, pexui" (quidam tamen "pectui" uel "pexi"); similiter "necto,
nexui"; "flecto" uero "flexi" et "plecto, plexi" (antique); nunc uero

"plector" et "amplector" dicitur, sed "plector" passiuum reperitur.

110 E breui antecedente duo sunt, "peto, petiui" et "meto,

rnessui"; r antecedente duo sunt, "uerto, uerti", "sterto, stert<u>i";

"mitto" uero "misi" facit. 111 "Sisto", quando actiuam

significationem habet, preterito deficit, quando similem cum

"sto", commune quoque cum eo habet preteritum, ut "resisto" uel

"resto, restiti", "con(sisto, constiti)", "per(sisto, perstiti)". 112 Supina

que in xui uel xi terminant, per xum exeunt, "pexui" uel
"pexi, pexum"; similiter deponentia "amplector, amplexum". 113
"Petiui" uero "petitum", "messui, messum", sicut "censui, censum";

"misi" autem "missum", s duplicata; "stertui" deficit supino, et

"sisto". 114 Deponentia: "utor, usum", "nitor, nisum" uel "nixum".
5 In xo inueniuntur duo, "texo, texis, texui" et "nexo, nexis" uel
"nexo, nexas, nexui"; supina alterum per tum, alterum per xum,

"textum", "nexum".

< 7.4 DE PRETERITO PERFECTO

QVARTE CONIVGATIONIS >

1 Quarte coniugationis uerba omnia actiua uel neutralia in io
desinunt; excipiuntur "eo", "queo", "ueneo" et ex his composita.

2 In cio igitur desinentia - excepto a "scio" - n antecedente, cio in
xi uertunt, ut "uincio, uinxi", "sancio, sanxi" (antique "sanciui" uel

sancii"); s autem non habent n, cio in si mutant, ut "sarcio, sarsi",

"farcio, farsi", "refercio, refersi", "raucio, rausi", "fulcio, fulsi"

(quamuis quidam, causa differentie, "fulxi"). 3 Alia omnia a secunda

persona presentis, abiecta s et addita ui faciunt preteritum;

que tamen etiam subtracta u licet penultimam i corripere,

ut "scio", "sciui" uel "scii", "cio, cis" uel "cieo, cies", "ciui" uel "cii" (et

ab eis composita), "audio", "audiui" uel "audii", "mollio", "molliui"

uel "mollii", "munio", "munioi" uel "munii", "senio", "senui" uel "senii",

"eo", "iui, ii", "queo, quiui, quii", "ueneo, ueniui, uenii", "suffio,

suffiui, suffii". 4 Excipiuntur "haurio, hausi", antique "hauriui"; "sepo,

sepsi", "sentio, sensi", "uenio, ueni", "aperio, aperui", "cooperio,

cooperui". 5 "Reperio" uero duplicauit p in preterito, "repperi",

diminuta una sillaba; simile est "comperio, comperi"; hec a

"pario" composita esse uidentur, sicut hec deponentia: "experior,

expertus", "operior, opertus". 6 "Salio" quoque "saliui", "salii" et

"salui", ut "dissilui", "pro(silui)", "in(silui)", "as(silui)", et "cambio,

campsi", "aio, ais, ait, aiunt, ai", de quo superius dictum est (et
hoc solum, in hac coniugatione, tres personas habet pares). 7
Supina, que in xi, in ctum faciunt, ut "uinxi, uinctum", "sanxi,

sanctum", "sanciui" uero "sancitum". 8 In si uero, l uel r antecedentibus,

mutant eam in tum, ut "farsi, fartum", "fulsi, fultum";

alia uero in si, regulam generalem seruant, si in sum, ut "sensi,

sensum", "rausi, rausum"; "hausi" uero "haustum" t assumpsit,

differentie causa, licet sit aspiratum; "sepsi, septum", "ueni" quoque

"uentum", "aperui, apertum", "comperio, compertum". 9 Alia

uero tam in ui quam in ii terminantia, in itum faciunt supinum,

penultima producta, tam in hac quam in aliis coniugationibus, ut

"audiui" uel "audii, auditum", "sciui, scitum", "cupiui, cupitum". 10
Excipiuntur "itum", "quitum", "situm", "litum"; "cieo" quoque "ciui,

citum" corripit penultimam, a "cio" uero "cis" producit, et ab his

composita corripiunt. 11 "Ambio" uero - quod solum ab "eo" compositum
e in i mutauit - penultimam producit: "ambitus, ambita

ambitum" ("ambitus" uero nomen uel uocabulum rei penultimam

corripit). 12 "Veniui" autem "uenitum" debuit facere, pro quo "uenum"

dicitur. 13 "Salio" quoque "saliui, saltum"; "sallio" uero "sallitum";
idem est et "sallo", quod "salsum" facit; unde "salliturus" et
"salsurus".

DE PARTICIPIO

1 Participium est pars orationis, que pro uerbo accipitur, ex quo
deriuatur naturaliter, habens genus et casum ad similitudinem
nominis et accidentia uerbo absque discretione personarum et

modorum: unde et participium dicitur, quod partem nominis

partemque capiat uerbi. 2 Et quia ex utroque nascitur, sequentem

iure exigit locum, et sola hec pars semper est in deriuatione,

nullam propriam habens positionem. 3 Ideo autem repertum est

participium quod omne uerbum (preter impersonale uerbum)

nominis nominatiuo adiungitur intransitiue, ut "lego ego bonus";

si uero nomen per obliquos flectas casus, non potest uerbum nomini

iungi intransitiue, sed loco uerbi subit participium, ut "facio

boni" non dicitur, sed "facientis" uel "legentis boni est" dicitur, "legenti

respondeo". 4 Sic in ceteris casibus, nisi uocatiuo, qui similiter
ut nominatiuus intransitiue iungitur, ut "doctus loquens

proficis" et "docte loquens proficis" uel "profice". 5 Per nominatiuum

quoque est utile participium: cum enim diuersa uerba

absque coniunctione, nisi sit figura, iungi non possint, participum

cum uerbo absque coniunctione bene profertur, ut "lego et
disco = legens disco". 6 Sicut igitur pronomen ideo est inuentum,
ut adiungi prime et secunde persone uerbi posset - nomina
enim magis tercie sunt, absque uocatiuo -, sic participium inuentum

est, ut quod deest uerbis, id est casus, compleat coniunctum
nominibus. 7 Et sciendum quod ad eum casum participia

coniunguntur, quem sua desiderant uerba, ut "misereor tui", "misertus tui",
"inuideo" et "inuidens tibi", "accuso" et "accusans te",

"dignor" et "dignans te illa re". 8 Sciendum etiam quod participia

sine uerbis esse non possunt; que, licet formam habeant, nomina

tamen sunt dicenda et carent temporali significatione, ut "penulatus",
"togatus". 9 Sunt tamen que nomina et participia esse possunt:

nomina quidem, cum ipsum habitum significant, non passionem
nec tempus, ut "armatus" ab armis habendis; participium
uero est, cum ab "armor" uerbo passiuo nascitur et preteritum

tempus significat; sed non uidetur incongruum uerba quoque ex

superorbus ad horum similitudinem posse proferre, et dicere

"tunico" et "tunicor", "tunicatus". 10 Ergo, si uerborum seruauerint

consequentiam, participia sunt; sin amissis temporibus casus nominum

attrahant, nomina fiunt: ut "amans illum, participium et

presens est ("amo" enim "illum" dicimus), "amans" uero "illius" nomen,
ut "amator illius". 11 Et quamuis ab indicatiuis uerbis deriuentur,
ui tamen significationis omnes continent modos uel tempora,
ut "exponens doce" pro "expone et doce", "utinam exponens

docuisses" pro "utinam exposuisses et docuisses", "exponens docere
uolo" pro "exponere et docere uolo". 12 In quo cum infinito

uerbo coniunctionem habet: hoc enim cum ab indicatiuo nascatur,

pro omni accipitur modo, ut "scribere me indico" pro "scribo",

"scribere te impero" pro "scribe", "scribere te opto" pro "utinam

scribas", "scribere me uolo, tum legere" pro "cum scribam, legere

uolo". 13 Accidunt autem participio VI: genus et casus, a nomine;
significatio et tempus, a uerbo; numerus et figura, ab

utroque. 14 Genus masculinum ut "amatus", femininum ut "amata",

neutrum ut "amatum", commune trium generum ut "amans".
15 Omne enim participium uel in duas desinens consonantes, id

est ns, trium generum est, sicut adiectiua nomina, et est

presentis temporis et preteriti imperfecti, ut "amans", uel est mobile,

adiectiuis nominibus simile, id est facit masculinum in us,

femininum in a, neutrum in um, et est preteritum uel futurum,

ut "amatus, amata, amatum", "amaturus, amatura, amaturum" et

"amandus, amanda, amandum". 16 Casus quoque VI habet

participium, quomodo nomen, nec in ipsis deficit, et declinantur
ad similitudinem nominum adiectiuorum in ns desinentium uel

in us mobilium, sicut dictum est, exceptis illis que a uerbis
quarte declinationis in eo desinentibus deriuantur, que in genitiuo
ie in eu mutant, ut "iens, euntis", "quiens, queuntis". 17 Tempora
coniuncta habet: presentis et preteriti imperfecti ut
"amans", preteriti perfecti et plusquam perfecti ut "amatus", futuri

ut "amaturus" et "amandus". 18 Nascitur autem participium presens
et preteritum imperfectum a prima persona preteriti imperfecti

in omni coniugatione , mutata bam in ns, u t "amabam,
amans", "docebam, docens", "legebam, legens", "muniebam, muniens",

exceptis in eo desinentibus quarte coniugationis, que i
productam habent ante bam, "adibam", "quibam". 19 Hec tamen

antiqui scribebant diptongo ei, trasmutationem uocalium factam
ostendentes: "adeibam", "queibam" pro "adiebam", "quiebam" secundum

antiquiores (quod in aliis uerbis sepe solet fieri, ut "polibam"

pro "poliebam"), nec tamen id prohibuit hec participia ad

perfectorum regulam nasci: dicimus enim "adiens", "quiens", "poliens".
20 Futuri uero temporis participia si sint a uerbis actiuis

uel neutris uel deponentibus, fiunt ab extremo supino addita rus,
ut "amatu, amaturus", "statu, staturus", "osculatu, osculaturus"; a
communi uero duo fiunt participia futuri temporis: unum quidem

actiuum in rus, superioribus simile, alterum uero passiuum

in dus, "criminaturus", "criminandus". 21 Passiua uero eiusdem futuri

temporis participia fiunt a genitiuo participii presentis temporis,
tis in dus conuersa, ut "docentis, docendus". 22 Preteriti uero

temporis participia, que in tus uel sus uel xus desinunt, similiter

fiunt a supino extremo, addita s et correpta u, ut "armatus",
"uersus", "nexus"; excipitur "mortuus", a "morior", cum "moritus"
debeat facere, unde "moriturus". 23 Et sciendum quod non ex

omni significatione omnia participia inueniuntur; nam cum V
sint significationes, id est actiua, neutra, passiua, communis, deponens,
ab actiua quidem et neutra presentis et futuri participia

ueniunt, ut "amans, amaturus", "stans, staturus". 24 In quibus,

quia preteritum participium deficit, loco eius uerbo utimur et infinito

nomine, ut "qui amauit", "qui stetit", quomodo loco uerbi

econtra participium cum substantiuo uerbo accipitur, ut "amatus

est" (pro quo preterito antiqui presenti utebantur, ut "adueniens

offendi"). 25 Passiuum quoque preteritum et futurum habet, ut

"amatus", "amandus"; in presenti deficit, pro quo similiter uerbo

cum infinito nomine utimur, "qui amatur". 26 Inueniuntur tamen

etiam quedam neutra preterita participia habentia, ut "ceno, cenatus",
"prandeo, pransus", "placeo, placitus", "nubo, nupta", "pateo,

passus", "iuro, iuratus", "titubo, titubatus", "careo, cassus",

"quiesco, quietus", que duo magis nomina uidentur. 27 Neutra

quoque passiua V trium temporum habent participia: "gaudeo,

gaudens, gauisus, gauisurus", "audeo, audens, ausus, ausurus", "soleo,

solens, solitus, soliturus", "fio, fiens, factus, facturus", "fido, fidens,
fisus, fisurus". 28 A communi uero uerbo IV nascuntur participia,
ut "criminans", "criminatus" (quod tam actiuum quam
passiuum est), "criminaturus", "criminandus"; et deficit presenti

passiuo. 29 A deponenti tria nascuntur, ut "sequens, secutus, secuturus";

a uerbo anomalo "sum" nascitur "ens"; "futurus" a "fui",

sed magis a "fio". 30 Et sciendum quod si deficiant supinis, deficiunt

participiis preteriti et futuri in rus et que ex his nascuntur;
quod fit in omnibus meditatiuis, inchoatiuis et in plerisque neutris
secunde coniugationis uel tercie in uo, ut "luo"; raro tamen

inueniuntur ex his, ut "doleo, doliturus", "careo, cariturus". 31
Alia quoque his deficiunt, ut "urgeo", "metuo", "medeor", "disco",

"posco", "cresco", "ambigo", "scand[e]o", "niteo", "uergo", "arceo",

"mando, mandis", "strideo", quamuis apud ueteres eorum sint preterita.
32 "Ferior" quoque et "uescor" preterito carent; "cepi" non
habet presens et futurum, sed tantum preteritum "ceptus"; similiter
"odi, osus", "noui, notus", sed tamen presens "noui" (id est

"nosco"), "noscens" facit; "memini", "meminens" facit, quia "memini"

tam presentis quam preteriti uim habet, quomodo "odi". 33 Similiter

impersonalia deficiunt supinis et participiis, quamuis quidam

dixerunt "puditum", "pertesum", "penitens", "licens", "licitum",

"libens"; sciendum tamen impersonalia apud ueteres perfectorum

declinationem habere. 34 Nota a participiis non nasci diuersa

participia uel uerba, sed uel nomina uel aduerbia, ut

"indulgens, indulgentia, indulgenter". 35 Numerus participiis accidit

uterque, singularis, ut "currens", pluralis, ut "currentes"; quibus
non deficiunt, sicut nec casibus. 36 Figuras habent quas a

uerbis accipiunt, ergo uel simplicia sunt, ut "facio, faciens", uel

decomposita plerumque, ut "efficio, efficiens"; si enim per se

componantur participia non prius compositis uerbis, transeunt in

uim nominum, ut "nocens, innocens", "sapiens, insipiens". 37 Quedam

tamen sunt que non seruant compositionis uerborum compaginem,

unde apparet ea ex se composita, licet uerbo ante
composito, ut "effringor, effractus", "contingor, contactus" et similia.
38 Dicendum quoque de diuersis consonantibus ante us in

preteriti participio; omnia igitur preteriti participia, uel in tus
desinunt, ut "amatus", uel in ctus, ut "doctus", uel in ptus, ut "raptus",

uel in stus, ut "questus", uel in sus, ut "risus", "uisus", uel in
psus, ut "lapsus", uel in xus, ut "flexus"; in xtus unum, ut "texui, textus".
39 In tus faciunt omnia que terminant preteritum in ui sillaba

et producunt penultimam; excipiuntur "lautus", "fautus", "cautus",

"satus", "situs", "litus", "citus", "quitus" in compositione,

"solutus", "uolutus", "sepultus", "salsus", "saltus", "alitus", "spiritus",

"pastus". 40 I uero corripiunt ante tus quecumque preteritum in
u-i diuisas terminant. 41 Excipitur a presentibus in lo uel in u-o
diuisas, "cultus", "occultus", "consultus", "altus", "uultus", "pollutus",

"acutus", "satus", "tributus"; "erutus" tamen solum corripit

penultimam. 42 Excipitur etiam "sectus", "frictus", "nectus",

"intonata", "doctus", "tentus", "census", "raptus" et "comptus", et a
"cano" composita, "succentus"; excipitur etiam in rui et xui, ut

"desertus" et "nexus"; a "do" quoque composita i corripiunt ante
tus. 43 In ctus faciunt quecumque in xi preteritum finiunt, et in ci
uel in qui, uocali longa antecedente, et in gi, ut "traxi, tractus",
"uici, uictus", "reliqui, relictus", "legi, lectus"; excipitur "flexi,

flexus", fixus; "fluxus" non est participium. 44 In ptus faciunt que

in pi uel in psi uel in mi terminant preteritum, "ruptus",
"sumptus", "emptus"; "rapui" quoque "raptus" et ex eo composita.

45 In stus, "questus" et "pastus"; in xtus unum "textus", mixtus; in
sus faciunt participia que terminant preteritum in si uel di, ut
"lesus", "morsus". 46 Excipiuntur composita a "do" et que sunt

quarte coniugationis, nisi "census" et "rausus"; excipitur "ustus",
"tortus". 47 Sic quoque faciunt que in li uel ri uel ti terminant
preteritum, ut "uelli, uulsus", "decursus", "uersus"; excipitur "partus"

et quarte coniugationis, ut "repertus". 48 In psus unum, "lapsus";

in xus tria, "nexus", "flexus", "pexus"; similiter "amplexus" et
"complexus", fixus.

DE PRONOMINE

1 Pronomen est pars orationis, que pro nomine proprio uniuscuiusque

accipitur personasque finitas recipit; pro appellatiuo

quoque, ut "ille qui scribit, idem legit". 2 Pronomina solam substantiam,

non etiam qualitatem significant, quantum in ipsius

prolatione uocis. 3 Pronomini accidunt VI: species, persona, genus,

numerus, figura, casus.
4 Species sunt due, primitiua et deriuatiua. 5 Primitiua pronomina

sunt VIII: "ego", "tu", "sui", "ille", "ipse", "iste", "hic", "is";
deriuatiua VII: "meus", "tuus", "suus", "noster", "uester", "nostras" et

"uestras". 6 Primitiuorum item sunt tres species. 7 Nam, uel sunt

tantum demonstratiua, que sunt IV, "ego", "tu", "hic", "iste"; uel relatiua

tantum, que sunt duo, "sui", "is"; uel demonstratiua et relatiua,
ut "ille", "ipse", ut "uiden tu ilium" demonstratiuum est, relatiuum

est ut "Dominus sic ille monebat". 8 "Ipse" uero, si per se

proferatur in tercia persona, relatiuum est, ut "ipse ueniet et saluabit

nos"; si uero cum aliis pronominibus coniungatur, eorum

accipit significationem, ut "ego ipse" demonstratiuum est; inuenitur
et per eclipsin, ut "ipse uidi" (subauditur "ego": figurate enim,

uel discretionis uel significantie causa, prime et secunde adiungitur

persone, seu tercie). 9 Interest autem inter demonstratiuum

et relatiuum, quod demonstratiuum, interrogationi redditum,

primam cognitionem ostendit: << Quis fecit? Ego >> ; relatiuum uero
secundam cognitionem: "is de quo iam dixi". 10 Demonstratiuorum

alia pertinent ad oculos, ut "ego", alia ad oculos et intellectus,

ut "ille". 11 Prima quidem et secunda persona singula habent
pronomina, quia presentes inter se sunt et demonstratiue;

terciam uero VI diuerse indicant uoces, quia modo est demonstratiua,

modo relatiua, modo presens demonstratiua, ut

"iste", modo absens uel longe posita, ut "ille": super omnes enim

alias partes, pronomen finire debet personas; unde tercie

uerborum persone infinite dicuntur. 12 Notandum etiam quod

"ego", "tu", "sui", uno modo se habentia, non discernunt genera et
inequalem habent etiam casuum declinationem per utrumque
numerum; "sui" uero etiam numeros confundit, cetera uero

omnia genera distingunt et equalem habent per utrumque

numerum declinationem.

13 Ab his uero tribus pronominibus, VII deriuatiua pronomina

deriuantur: a genitiuo item "mei" "meus, mea, meum"; a plurali

genitiuo "nostrum" uel "nostri" "noster, nostra, nostrum" et

"nostras"; a genitiuo item "tui" "tuus, tua, tuum"; a plurali

"uestrum" uel "uestri" "uester, uestra, uestrum" et "uestras"; a "sui"

"suus, sua, suum". 14 In omnibus igitur deriuatiuis pronominibus,

due intelliguntur persone: intrinsecus possessoris, qualis est illa

unde deriuatur, extrinsecus uero possessionis; interius ergo non

omnia distingunt, nisi sicut est illa unde deriuatur, exterius autem

distingunt numerum, genera, casus, sicut mobilia nomina. 15
Et possessiua quidem egent adiunctione nominum ad plenam significationem,

primitiua uero non semper. 16 Itaque perfectum

est ad discretionem "ego quidem affui, tu autem non aderas", deficiens

uero, quantum ad discretionem "affui quidem, non aderas
autem". 17 "Hic" et "hec" et "hoc" loco articulorum accipiuntur in

declinatione; ueros autem articulos, sicut Greci habent, nos non
habemus. 18 Et sciendum quod, quemadmodum nomina tercie

sunt persone absque uocatiuo, tunc uero etiam prime et secunde,

quando uerbis substantiuis uel uocatiuis iunguntur, sic etiam
pronomina possessiua, ut "meus" uel "tuus scribit amicus", "meus

est amicus", "tuus dicor filius". 19 Figurate etiam dicitur "meus

sum", "tuus es", id est "mee potestatis" uel "meus amicus sum" reciproce.
20 Nec mirum, cum etiam tercia persona prime figurate

iungatur, ut "ego ille qui quondam potens". 21 Et prime quidem

possessiuum transit tam ad secundam quam ad terciam, ut "meus

es filius", "meus est seruus"; secunde uero ad primam uel ad terciam,

ut "ego tuus sum", "ille tuus est"; tercie uero ad primam et

secundam transire non potest nisi figurate, ut "suus illius sum"

uel "es filius", sed ad aliam terciam, ut "suus illius iste". 22 Et

quomodo "sui, sibi" ad omnes uoces tercie persone potest esse

relatiuum, ut "sui causa facit iste, ille, ipse, hic, is", sic "suus",

quod ab eo deriuatur, possessiuum est omnis tercie, ut "suus illius,

istius, ipsius". 23 Illud quoque sciendum, quod "sui" non

solum tunc refertur ad terciam personam, quando ipsa in se agit

per reciprocationem, ut " ille sui miseretur", "sibi prodest", "se

custodit", sed etiam cum ipsa agit et sic alia in ipsam, quod retransitiue

dicitur, ut "here mea orat te, ut uenias ad se". 24 Et

sciendum quod uocatiuum non habet aliud pronomen, nisi secunde

persone primitiuum, "o tu", "o uos", et que a prima deriuantur,

"meus", "noster", "nostras"; Donatus tamen dicit "o nos".

25 Persone pronominum sunt tres, prima, secunda, tercia: prima

est, cum ipsa que loquitur de se pronuntiat; secunda est, cum de

ea pronuntiat, ad quam directo sermone loquitur; tercia est, de

qua loquitur, pronuntians extra se et secundam. 26 In plurali uero

<prima> conceptionem facit aliarum personarum, ut "ego et

uos facimus", "ego et illi fecimus" uel "ego et uos et illi fecimus";

secunda uero terciam concipit, ut "tu et ille fecistis"; tercia uero

terciam solam, ut "isti et illi fecerunt". 27 Prima et secunda persona,

nisi figurate, adiunctione nominis non egent, cum et

substantiam per se significant et qualitatem per sub oculis demonstrationem;

in tercia uero plerumque nomen in locum eius

ponimus, ut "ego, tu et Martinus", nisi demonstratione uel relatione
egeat, ut "ego, tu et ille quem uides" uel "is de quo dixi". 28
Adiungitur etiam nomen pronomini in tercia persona, cum abest

persona, uel spatio eius qualitas obscuratur, ut "quis ille uir est?

Petrus!", uel cum persona eius ignoratur, cuius nomen in notitia

habetur.

29 Genera pronominum sunt V: masculinum, ut "hic", femininum,

ut "hec", neutrum, ut "hoc", commune, "nostras", "uestras",

trium generum, "ego", "tu", "sui"; et omnia sunt mobilia, ut "ille,

illa, illud", "iste, ista, istud", "hic, hec, hoc", "is, ea, id", "ipse, ipsa,

ipsum", "meus, mea, meum", "tuus, tua, tuum", "suus, sua, suum",

"noster, nostra, nostrum", "uester, uestra, uestrum". 30 Duo tantum

inueniuntur communia, "nostras" et "uestras", quorum perfecta

erant "nostratis" et "uestratis", unde neutrum eorum in e finitur,

"nostrate", "uestrate". 31 Excipiuntur "ego", "tu", "sui", in quibus

demonstratio uel relatio genus et numerum etiam in "sui" –

subicit; quorum casuum similis est etiam terminatio, "mei", "tui",

"sui", quod "is" non habet. 32 Ideo uero prima et secunda persona

neutrum habet, licet sermo non nisi inter mares et feminas sit,

quia inuenitur in maribus "hoc Basion", "hoc Eliconion"; uel coniunguntur

per prosopopeiam - id est conformationem - rebus

que naturam non habent loquendi, ut "foro", "mari", "celo". 33
Sciendum etiam quod deriuatiua pronomina intrinsecus sunt generis

omnis, in quo possessor ostenditur, extrinsecus mobilis, in

quo possessio; et omnia in genitiuum primitiuorum resoluuntur,
sicut et nomina possessiua, ut "meus filius", id est "mei".

34 In pronominibus possessiuis certus est interior numerus, sicut

exterior, excepto "suus", id est "illius" et "illorum", sicut etiam
appellatiua, ut "taurina uestigia", id est "unius" et "multorum

taurorum".
35 Figura pronominum duplex est: aut enim simplicia sunt pronomina,

aut composita. 36 Tria tantum per nominatiuos componuntur,
"iste", "hic", "is"; "iste" cum "hic", ut "istec", "istic", "istoc"; nec
componuntur, nisi per eos casus qui in c desinunt, absque datiuo.
37 Quidam tamen hoc per apocopam ce affirmant proferri, unde

nec aspirationem seruant, quomodo nec "illic", "illac"; nam composita

seruant, "adhuc", "abhinc". 38 "Is" uero cum "demum" aduerbio

componitur et fit "idem", quod in neutro geminatur "identidem",

cuius obliqui deficiunt. 39 At uero "met", "te", "pte", "ce"

magis per assumptionem proferuntur quam per compositionem,

quia separata nichil significant, ut "egomet", "meimet" et in

ceteris casibus preter genitiuum pluralem; sic secunda persona
"tuimet", preter nominatiuum singularem et genitiuum pluralem.

40 Nominatiuus uero "tute" uel "tutemet" facit, te breuiata;

"meapte" quoque dicimus, "tuapte", "suapte", "nostrapte", "uestrapte";

sciendum quod "met" et "te" et "pte" discretionis causa adduntur

plerumque, uel significantie; "meme" uero, "tete", "sese", accusatiuus

geminatus est, uel ablatiuus; composita tamen ostenduntur

accentu penultimo acuto. 41 "Ce" uero addebant articulari

"hicce", "huiusce", "hecce", "hocce", unde "hocce" inuenitur et "hoccine"
pro "hoccene" antique. 42 Nunc uero his casibus additur ce,

qui in s desinunt, euphonie causa, "huiusce", "hosce", "hasce" et

antique "hisce" pro "hi", interposita s. 43 Similiter "illicce", interposita
c (unde "illic" per apocopam), "illiusce", "istiusce", "illucce",

"istucce" antique, "eccum" uero (id est "ecce eum"), "eccam"

("ecce eam"), "eccos" ("ecce eos"), "eccas" ("ecce eas"), "ellum"

("ecce illum"); hec omnia per obliquos accusatiuos componuntur
et per eclipsin uerbi "uide" uel "aspice". 44 "Mecum" autem, "tecum",

"secum", "nobiscum", "uobiscum" cum pronomine prepositio

est, per anastrophen. 45 Sciendum autem in compositione plus

ualere finalem partem, coniunctiones tamen et prepositiones et
aduerbia uim nominum uel pronominum ante se positorum non

mutare, ut "quisque", "idem". 46 Cum autem nomina cum pronominibus

componuntur, omnia sunt nomina, etiam que in fine

pronomen habuerint, ut "istiusmodi", "huiuscemodi", "totidem",
"tantundem", "tantidem"; quamuis enim hoc pro "eiusdem" poni
uideatur, tamen quantitatem significat, que in pronomine minime

potest esse, quod substantiam solum significat. 47 Componuntur

igitur pronomina cum pronominibus, ut "istic", cum nominibus,

ut "huiusmodi", cum aduerbiis, ut "eccum", cum prepositione
- secundum Donatum "mecum", "tecum" et cetera.
48 Numerus accidit pronominibus, singularis, ut "hic", pluralis, ut

"hi", quemadmodum omnibus declinationibus; sunt autem quedam
numero communia, ut "idem", "hec". 49 Possessiua uero duplicem
habent numerum: intrinsecus eundem quem primitiua
sua, extrinsecus uero pro terminationis forma, ut "meus", "noster",
"suus".
50 Casus quoque accidit pronominibus, sicut nominibus. 51 Sunt

igitur alia monoptota, ut "istuc", "eccum", "ellum", "mecum", "tecum",

"secum", "nobiscum", "uobiscum"; alia triptota, ut "sui, sibi,

se" (sic "meum", "tuum", "suum", "nostrum", "uestrum"); alia tetraptota,
ut "tuus, tui, tuo, tuum" (similiter"suus", "illud" et "istud");

alia pentaptota, "ille, illius, illi, illum, illo" (et "ipse", "iste").

52 Exaptota uero pronomina non inueniuntur, quia secunda persona,

que VI casus habet, similem uocatiuum habet nominatiuo;

deriuatiua quoque prime persone, que uocatiuum habent, similes
duos habent casus, ut "meo" datiuus est et ablatiuus, "noster"

et "nostras" nominatiuus et uocatiuus. 53 Nec in nominibus

tamen hoc inuenis, nisi tribus, que pronominum declinationem

sequuntur: "unus", "totus", "solus".
54 Sunt igitur in pronominibus modi declinationum IV. 55 Primus

est, cuius genitiuus in i uel in is desinit. 56 Secundum quem

modum tria declinantur: "ego, mei" uel "mis, michi, me, a me", et
pluraliter, "nos, nostrum" uel "nostri, nobis, nos, a nobis"; "tu, tui"

uel "tis, tibi, te, o tu, a te", et pluraliter "uos, uestrum" uel "uestri,

uobis, uos, o uos, a uobis"; "sui sibi, se, a se", similiter in plurali;

cuius genitiuus "sui" uel "sis" debuit esse, sed "sis" non est in usu,

ne uerbum putetur. 57 Hec tria ad similitudinem Grecorum
trium pronominum faciunt: "EGO", "EMOY" uel "EMOYS, "CY",

"COY uel "COYS", "HI", "OY", "HOY" uel "HOYS". 58 "Sui" igitur apud

Latinos ideo nominatiuo deficit, quia necesse erat uel cum

aspiratione proferre et "hi" dicere, sed pluralis erat alterius

pronominis, uel loco aspirationis ponere s et "si" dicere, sed est

coniunctio; deficit ergo, causa dubitationis. 59 Fortasse ideo ex

eo per anastrophen factum "is", aliud pronomen. 60 Postremo

"sui" uel ad uerbum semper ponitur reciprocum, id est sui passionem

significans, ut "sui miseretur", uel retransitiuum, ut "me

uidua orat, ut sui miserear", uel ad possessionem, sed adiunctum

aliquid, ut "ille sui seruum misereatur" uel "sibi similem" et "se sequentem"

uel "ducentem adiuuat". 61 Que structura non nisi obliquos

habere potest: nam semper in uerbo intelligitur "ille"; ergo,

si addas nominatiuum huius pronominis in se recurrentis, erunt

duo nominatiui, quod esse non potest ubi actio et passio ostenditur,
sed nominatiuus et obliquus. 62 Numquam autem absolute
ponitur "sui" quomodo alia que nominatiuos habent, ut "ego loquor",

"tu loqueris", "is loquitur", de quo dixi; nominatiuus enim

per se positus transitionem non significat. 63 Secundus modus

eorum est, que in ius terminant genitiuos et abiecta us faciunt
datiuum, ut "ille, illius, illi", "iste, istius, isti", "ipse, ipsius, ipsi", "is,
eius, ei", "hic, huius, huic", quod solum assumpsit c per omnes

casus singulares (absque illis que in s desinunt, quibus antiqui

addebant "ce", "huiusce", "hisce", "hosce", quamuis et reliquis adderent,

ut "hicce", "huncce", "hocce"); et sciendum quod m in n
conuertunt c sequente, "hunc", "hanc", "horunce". 64 Genitiuus et

datiuus declinationis huius communis est trium generum, ut "ille,
illa, illud, illius, illi"; et producitur penultima genitiui, quam tamen

poete etiam corripiunt, absque "alterius", quod, quia duabus

uincit sillabis, semper corripit penultimam, et "alius", quod semper

producitur, ne similis sit nominatiuo. 65 Reliqui uero casus

secundum regulam mobilium nominum declinantur: "illum, illam,

illud, ab illo, illa, illo", similiter plurales, "illi, ille, illa, illorum,
illarum, illorum, illis, illos, illas, illa, ab illis"; sic cetera
huius forme nomina uel pronomina. 66 Et sciendum quod

masculina in e, in feminino mutant e in a: "ille, illa", "ipse, ipsa",
"iste, ista"; "is" uero "ea" facit, "hic" et "hec" et "hoc" mediam uocalem
mutauit. 67 Illud etiam attendendum, quod "ille, illud", "iste,
istud", "is, id", in d faciant neutra; "ipse" uero solum, quod et

"ipsus" dicebatur, neutrum in um facit. 68 Neutra pluralia similia

sunt singularibus femininis, "illa", "ista", "ipsa", "hec". 69 Hanc

pronominum declinationem sequuntur VIII: "unus", "solus", "totus",
"alius", "ullus" et ab eo compositum "nullus", <"quis"> uel

"qui" et ex hoc composita. 70 Hec tamen etiam secundum mobilia

nomina genitiuos et datiuos faciebant antique, ut "unus,

unius, uni" et "unus, uni, uno"; sed modo faciunt sicut pronomina,

nisi "neuter", quod magis "neutri, neutro" facit. 71 Hec nomina

cum soleant facere in um neutra ("unus, una, unum", "solus, sola,

solum", "totus, tota, totum", "ullus, ulla, ullum", "uter, utra,

utrum"), duo tantum in d finiunt, "quis, que, quid", "alius" (uel

"alis" antique) "alia, aliud", cuius genitiuus, cum debuit uincere

una sillaba suum nominatiuum et datiuum, par est sillabis, sed,

ut uincat tempore, producit i penultimam semper "alius". 72
"Quis" commune fuit antique, ut "quisquam" pro "quequam" et obliqui
eius, tam secunde quam tercie; unde accusatiuus masculini

in em secundum terciam facit, ablatiuus quoque, non solum in o
secunde, sed etiam in i tercie, "a quo" uel "qui", sed "qui" ablatiuus

commune est. 73 Nominatiuus pluralis non solum in i et in e, sed

etiam in es antique, "qui", "que" uel "ques"; accusatiuus "quos,

quas" uel "ques"; datiuum uero et ablatiuum nunc quoque tam
per is quam per bus proferimus, "quis" uel "quibus". 74 Omnis uero

datiuus minor est una sillaba suo genitiuo, abstracta us, ut

"illius, illi", "unius, uni"; "huic" igitur monosillabum est addita c
causa differentie; similiter "cui" monosillabum est. 75 "Ei" uero

differentie causa dissillabum est (nam "ei" monosillabum interiectio

est) ; pluraliter similiter "ei" dissillabum est. 76 Qui pluralis

"ei" uel "ii" facit, sed "ii" est monosillabum: in omnibus enim

istis due ii pro una longa scribuntur secundum antiquos, sicut

etiam in nomine "dii, diis"; de superiori regula excipitur etiam
"alius, alius, alii" . 77 Tercius modus declinationis huius est, qui

sequitur nominum mobilium declinationem, ut "meus, mea,
meum", "tuus, tua, tuum", "suus, sua, suum", "noster, nostra,

nostrum", "uester, uestra, uestrum" (notandum uero"meus", quod

uocatiuum "mi" fecit pro "mee"). 78 Quartus modus est, qui sequitur

declinationem terciam nominum, "nostras, nostratis", "uestras,

uestratis". 79 Notandum uero, in superioribus, quod uocatiuis carent

omnia interrogatiua nomina uel infinita, ut "quis", "qualis",

uel abnegatiua, ut "alius", "nullus", uel distributiua, ut "bini",

"terni", uel relatiua, ut "talis", "totus", quia etiam demonstrationem

non habent; similiter prime et tercie persone pronomina.
80 Cetera uero nomina per uocatiuos casus, etiam si sint appellatiua,

loco propriorum funguntur et habent in se uim et significationem

pronominis "tu" uocatiui. 81 Omnia pronomina apud

Latinos sunt absoluta, ut "ego dico", solus uel cum alio. 82 "Met"

tamen addita uel "ipse" significantiam uel discretionem ostendit,

ut "egomet", "ego ipse" (id est "per me ipsum"), uel "nullus alius".

DE PREPOSITIONE

1 Prepositio est pars orationis indeclinabilis, que preponitur aliis

partibus, uel appositione, uel compositione. 2 Postponuntur tamen

aliquando poetica auctoritate, ut "maria circum" (nam hoc

in prosa raro inuenies, nisi "cum", ut "mecum", "tecum"); interponuntur

etiam plerumque, ut "qua de re". 3 Sciendum uero quod

prepositiones per se prolate acuuntur in fine (anniti enim uolunt
sequentibus dictionibus), sed preposite aliis partibus grauantur
omnibus sillabis; quando uero ordinem mutant postposite, accentum

etiam mutant, id est in principio acuuntur, nisi differentia

prohibeat (nam tunc acuuntur in fine, ut "maria circum"). 4
Est tamen quando postposite grauantur, si genitiuus sequatur, ut

"uirtutem propter imperatoris"; quando uero per defectionem

uerbi dicuntur, generalem seruant accentum, id est ab acuto

incipiunt, ut "adeo pulchra, ut nichil supra" (subauditur "sit").

5 "Mecum" quoque, "tecum" et similia, ut quidam dicunt, encletice

proferuntur, ne putentur aduerbia. 6 Per appositionem

ergo iunguntur omnibus casualibus, et in duobus tantum casibus

apud Latinos, id est accusatiuo et ablatiuo, et secundum Grecos

genitiuo, ut "crurum tenus"; per compositionem uero nominibus

uel uerbis seu participiis, per casus et tempora, ut "iniustus",

"exeo", "adustus". 7 Cum aduerbiis quoque componitur ut "desubito",
"dehinc"; coniunctioni et ceteris non preponitur (nam

"absque" deriuatiuum est aduerbium); et transit in eandem partem
cum qua componitur, ut "inficio" uerbum est. 8 Loco etiam

coniunctionis causalis accipi solet, ut "per desidiam nascitur uitium"
(id est "causa desidie") et "propter te" et "ob augurium" et
"qua de re"; loco etiam aduerbii, ut "perpulcher". 9 Prepositiones

apud Grecos sunt XVIII, quorum si sequimur auctoritatem, omnes
sunt primitiue nichilque certum per se posite significant;

quales sunt apud nos omnes pene monosillabe, "ad", "ob", "per",

"pro", "pre", "a", "ab", "abs", "cum", "de", "e", "ex", et quedam

dissillabe, ut "ante", "preter". 10 Que uero sunt deriuatiua uel

certe alicuius significationis, ut "aduersum", "extra", "infra", "inter",

"intra", "supra", "pone" et similia, magis aduerbia esse uidentur

prepositiua; possunt enim hec etiam sine casualibus uerbis

adiungi, ut "ego in campo curro, tu extra". 11 Sciendum tamen

quod omnia aduerbia temporalia uel localia et nomina, que solent

casibus adiungi, Romani auctores inter prepositiones posuerunt,

quia similter preponuntur et in omnibus sillabis grauantur

(ut "pridie kalendas", "aduersus hostes"), uel quia interpretatio

eorum apud Grecos modo prepositionis modo aduerbii uim obtinet,

uel quia aduerbium non facit transitionem, sed cum fit

prepositio transit (ut "supra sum" non transit, "supra te" uero
"sum" transit). 12 Sepe etiam inueniuntur aduerbia loco prepositionum
uel contra, ut "intra uiscera" pro "in", et "absque lesione"

pro "extra", et "in" pro "contra", "sub terram" pro "infra". 13 Differunt

tamen quod aduerbia quidem et sine casibus et cum casibus
proferri possunt et eandem seruant in utroque significationem;

prepositiones uero suam seruantes significationem semper

casibus iunguntur, ut "per" quando IA significat; quando uero

est aduerbium, mutat significationem et pro "ualde" accipitur. 14
Plures ergo sunt apud nos prepositiones; et sciendum quod, contra

Grecorum rationem, quedam numquam componuntur, ut
"apud", "erga", "circum", "circa", quedam numquam separantur, ut

"di", "dis", "re", "se", "am", "con", quedam uero, sicut omnes Grece,
componuntur et separantur, ut "incurro in hominem". 15 Habent

etiam quedam cognationem cum localibus aduerbiis, ut "in", "ad
locum" et "in loco" significat; "a", "ab", "e", "ex" similem habent

potestatem, id est "de loco". 16 Est quando prepositio accipitur

loco coniunctionis causalis, ut "propter te", hoc est "tui causa", et

significat A Grecam; quando uero APA, prepositio est (et "ob

augurium" et "per desidiam"). 17 Loco aduerbiorum uel interiectionum

ponuntur et mutant accentum, ut "perpulchra" (pro

"ualde") et "pro tristicia facta". 18 Est quando habent eandem in

compositione et appositione significationem, ut "inuado hostem"

et "in hostem uado", id est "contra"; est quando diuersam, ut "de

te loquor", id est "tui causa", "deprimo" uero "infra premo"; est

quando abundant sillabice, nulla significationis additione, ut

"emori" pro "mori". 19 Est quando significantie causa assumitur,

ut "imprudenti nichil obest"; est quando priuationem significat,

ut "impius", "expes". 20 Est quando localem uim possident quadripertitam,

ut "uenio per forum" (pro "transeo foro"), "proficiscor

ad Greciam", "in Italia sum", "a Sicilia uenio". 21 Subtracte quibusdam

nominibus, loco aduerbiorum ea faciunt accipi, ut "domo

uenio" pro "a domo", et "domi sum" pro "in domo", et "domum

eo" pro "ad domum". 22 Inuicem etiam pro se ponuntur, ut "in urbem

uenio" pro "ad urbem", et "per urbem sum" pro "in urbe". 23
Adeo plerumque localem habent significationem, quod quedam
aduerbia localia ex his nascuntur, ut "ex, extra, extrinsecus", "sub

subter", "in, infra, intra, intus". 24 Sciendum etiam quod omnes

locales possunt quoque temporales esse, ut "per medium forum"

et "per medium diem"; nec non etiam aliis rebus ad eandem similitudinem

adiungi possunt, ut "per uirtutem fio laudabilis", et est

"uirtus" quasi locus. 25 Accidit igitur prepositioni proprie per

appositionem casus regere accusatiuum et ablatiuum. 26 Accusatiuorum

igitur prepositiones sunt he: unisillabe, "ad", "ob", "per",

"post", "cis", "trans"; dissillabe, "apud", "ante", "citra", "circum",
"circa", "contra", "erga", "extra", "inter", "intra", "infra", "iuxta", "pone",

"prope", "ultra", "preter", "propter", "supra", "usque", "secus", "penes";

trissillabe sunt "circiter", "aduersum", "secundum". 27 Monosillabe

uero prepositiones casus ablatiui sunt he: "a", "ab", "abs", "e", "de",

"ex", "pro", "pre", "cum" (additur et "clam"); dissillabe sunt "coram",

"palam", "sine", "absque", "tenus" . 28 Restant IV prepositiones, que

pro uaria significatione modo accusatiuo modo ablatiuo preponuntur:

"in", "sub", "super", "subter". 29 Nam "in" quando EIC, id est

"ad locum" significat, uel KATA, id est "contra", accusatiuo iungitur,

ut "in urbem uado", "in adulterum dico"; inuenitur etiam
pro "ad" accusatiuo iunctum, ut "impulit in latus", id est "ad latus";
quando uero pro EN ponitur, ablatiuo seruit, ut "in Italia", "in urbe"

uel "in tempore sum"; in compositione quoque, modo est priuatiua,

ut "indoctus", modo intentiua, ut "imprimo", "incurro",

quod et aduersatiuum dici potest pro "contra". 30 "Sub" quoque

cum "ad locum" significat, uel "ante", uel "per", accusatiuo
iungitur, ut "postesque sub ipsos nituntur" et "sub ipsum finem"
(pro "ad"), "sub lucem exportant" (pro "ante"), "sub noctem cura

recursat" (pro "per"); quando "in loco" significat, ablatiuo
preponitur, ut "sub quercu posuit", et "sub nocte" uel "sub luce".

31 Omnes enim prepositiones locales etiam in temporibus et rebus

similiter habent constructionem, ut "ad templum", "ad tempus",
"ad iusticiam" uel "hominem"; similiter "sub templum, tempus,

iusticiam" uel "hominem" et "sub" uel "in templo, die, iusticia"

uel "homine". 32 In compositione, modo localem uim retinet, ut

"subeo", "suppono", modo diminutiuam, ut "subrideo", "subtristis".
33 "Super" et "subter" contrariam habent significationem, et utraque

tam accusatiuo quam ablatiuo iungitur; quibusdam tamen

uidetur ablatiuo figurate iungi quomodo "post", "ante", "circum",

ut "longo post tempore uisum" et "gemina super arbore sidunt"

(pro "in gemina arbore super") et "ferre iuuat subter testudine

densa casus"; quodsi in talibus figurate accipiamus, loco aduerbiorum

accipiuntur. 34 "Super" tamen, quando loco "de" ponitur,

ablatiuo iungitur, ut "super Priamo rogitans"; uerbo uero

adiunctum, uel participio, aduerbium est, ut "super mesti legati
responsa ferunt". 35 Cum apud Grecos omnes prepositiones et
componi et apponi possunt, apud nos sunt quedam que numquam

apponuntur, sed semper sunt in compositione: "di", "dis",

"re", "se", "am", "con". 36 He, quia per se poni non possunt, partes

orationis dici uera ratione non debent, tamen, quia uim et significationem

habent prepositionum et in ipsa compositione semper

sunt prepositiue, ideo prepositionibus annumerate sunt. 37
Et "di", "dis" eandem habent significationem; sunt enim separatiue,
ut "diuido", "diduco", "distraho", quod apud Grecos IA prepositio

facit. 38 Et sciendum quod tunc "dis" preponitur, quando sequitur
c, f, p, s, t uel i consonans, ut "discumbo", "differo", "diffido"

- in quibus s in f uertitur -, "disputo", "dissero", "distraho", "disiectus";

aliis quibus<cum>que consonantibus sequentibus"di"

preponitur; et ubique producitur "di", excepto "dirimo" et "disertus".
39 "Re" uidetur a "retro" per apocopam factum, sicut sensus

manifestat, "respicit", "retro aspicit", uel ex hoc natum esse "retro".
40 "Se" pro IA separatiua est, ut "secubo", uel abnegatiua, ut "securus".
41 "Am" etiam EPI significat, ut "amplector", "ambio", addita
b. 42 "Con" loco prepositionis "cum" accipitur.

DE ADVERBIO

1 Aduerbium est pars orationis, cuius significatio uerbis uel participiis
additur, sicut adiectiua fixis, ut "prudens homo prudenter

agit"; nec sine his plenam habet sententiam. 2 Nam uel ad ante

dictum uerbum refertur uel per eclipsin: ut si quis interroget

<< bona est superbia? >> et respondeo << non >>, et recitante aliquo dico

<< diserte >> (subauditur dicis) et << non malus homo >> (subauditur

est) et alia similia: unde et dictum aduerbium, quod uerbo innitatur.
3 Sunt autem quedam aduerbia que omnibus conuenienter

sociantur temporibus, ut "sapienter dico, dixi, dicam", quedam

uero separatim, ut "hodie facio", "heri feci", "cras faciam"; sunt

que omnibus sociantur modis, ut "diligenter curo, cura, curarem";

sunt que non omnibus, ut "ne" dehortatiuum indicatiuo non iungitur,

sed uel imperatiuo uel optatiuo, ut "tu ne cede malis" et

"utinam ne in mentem uenisset", aut subiunctiuo uel infinito, ut

"ne dicam dolo" et "ne dici opus est". 4 "Vtinam" quoque optatiuo
iungitur, ut "utinam Christus michi adsit"; "ni" subiunctiuo, ut "ni

metuam patrem". 5 Sed tamen "ni" et "ne", quando pro "neque" accipiuntur,
inter coniunctiones plerique posuerunt, quamuis significatio
abnegatiua aduerbiis ea magis applicat, ut "ne dici quidem

opus est". 6 "Non" imperatiuo proprie non potest iungi, nisi

in compositione, "noli"; indicatiuo uero sociatur uel subiunctiuo

uel optatiuo, ut "non cessas" et "ferrea si michi uox, non omnia

dicere possim" et "tempore non illo moneat conuellere funem". 7
"Num" soli indicatiuo, ad quod pertinet interrogatio, ut "num

quid meministi?". 8 Accidit aduerbio species, significatio, figura.
9 Species primitiua et deriuatiua: primitiua que a se nascitur, ut

"non", "ita", "ceu", "clam", "sepe"; deriuatiua que uel ab aliis aduerbiis

deriuatur, ut "prope, propius", "ultra, ulterius", uel a nominibus,

ut "Latinus, Latine", "felix, feliciter", uel a uerbo, siue participio

seu participiali, ut "sentio, sensus, sensim", "sto, status, statim",

"indulgens, indulgenter", uel a nomine et uerbo, ut a "pede"

et "tempto" "pedetemptim", uel a pronomine, ut "hic", "illic" ab

"hic", "ille", uel a prepositione, ut ab "ex" "extra", a "con" "contra".

10 Est quando nomina, per omnes casus aduerbialem

constructionem suscipientia, loco aduerbiorum suscipiuntur, ut
"multum iactatus" et "primum aspice" et "sublime uolans": per
nominatiuum, ut "fors et uota facit" et "sole recens orto"; per

genitiuum, ut "Rome", "domi", "militie"; per datiuum, ut "uesperi",

"sorti", "ruri"; per accusatiuum, ut "Romam", "Athenas"; per

ablatiuum, ut "Carthagine", "forte". 11 Pronomina quoque pro aduerbiis
ponuntur, ut "hoc" (pro "huc") et "hac". 12 Cum autem loco
aduerbiorum accipiuntur, manent indeclinabilia, licet iungantur

nominum, pronominum uel participiorum diuersis casibus, ut

"sublime uolans, uolantis, uolanti"; sic igitur omnia discernas

nomina uim aduerbiorum accipientia, uel non. 13 Et primitiua
quidem sunt sine regula, deriuatiua uero plerumque sub regula.
14 A igitur terminantia, uel sunt primitiua, ut "ita", quod solum a
corripit (quamuis "puta" quoque aduerbium dicitur ideoque

corripitur), uel sunt composita, ut "interea", "preterea", uel sunt

ablatiui nominum pro aduerbiis, ut "una", "qua", "nequa", "Roma".

15 Et sciendum quod propria ciuitatum nomina, si prime uel secunde

sunt declinationis, genitiuo quidem casu pro aduerbio "in

loco" accipiuntur, ut "Rome sum", "Tarenti sum"; accusatiuo uero

iunguntur "ad locum", cuiuscumque sint declinationis, ut "Romam

eo", "Tarentum", "Carthaginem" uel "Athenas"; ablatiuo "de

loco" uel "per locum", ut "Roma exeo", "Tarento transeo". 16 Sin

tercie sint, ablatiuo iunguntur, tam "in loco" quam "de loco" uel

"per locum", ut "Carthagine sum", "Carthagine uenio", "Carthagine
transeo". 17 Idem est in semper pluralibus, ut "Athenis sum, uenio,

transeo". 18 Inueniuntur tamen et cum prepositionibus, ut
"ab Roma", "ad Cirtam oppidum". 19 Sunt etiam quedam appellatiua

que supra dictam seruant regulam, "militie, militiam, militia",

"domi, domum, domo", "humi, humum, humo"; inueniuntur

quoque quedam alia, "belli", "ruri", que significant in loco,

"uesperi" in tempore; "sorti" uero qualitatis est. 20 In e correptam,

uel primitiua sunt, ut "pone", "pene" (unde "penissime"), "ne",

"prope", "nempe", "quippe", "sepe", "inde" et ex eo composita "deinde",

"subinde", "perinde", "exinde", "proinde" (que omnia antepenultimam

acuunt, uel quia per adiectionem habent de, uel magis

quia prepositiones separate grauantur; ut igitur coniuncte esse

ostendantur acuuntur, quomodo et coniunctio "si" uel "ne", cum

preponuntur aduerbio "quando" - "siquando", "nequando" -: nam

"aliquando", quia similis uidetur esse "aliquanto", acuit antepenultimam);

uel deriuatiua sunt, ut "peragro, peregre", "punio, impune",

"abundo, abunde", "rito, rites, rite". 21 Nomina quoque pro

aduerbiis ponuntur: "sublime", "facile", qui accusatiui uidentur,

"forte", "sponte", "mane", qui ablatiui; sunt etiam composita, ut

supra dicta "exinde", "perinde", "impure", "utpote". 22 In e productam

primitiua non inueni, sed deriuatiua a nominibus secunde

declinationis, quorum datiuus, in o desinens, in e longam uertitur,

ut "claro, clare", "optimo, optime", "affabro, affabre", "sano,

sane", "fero, fere"; a "ualido", "ualde" pro "ualide". 23 Excipiuntur

"bene", "male", a "bono" et "malo", que breuiantur. 24 In multis

tamen ipsi datiui pro aduerbiis accipiuntur, ut "falso", "consulto",

postremo", "necessario" quoque (dicitur etiam "necesse", sed

"necesse" eget uerbo substantiuo). 25 Ex eadem declinatione

neutra pro aduerbiis accipiuntur, ut "multum", "nimium", "uerum"

et "uero", "primum" et "primo" (et "prime", unde "adprime").

26 Excipiuntur a "duro, dure" et "duriter", a "largo, large, largiter",

ab "humano, humane, humaniter", a "firmo, firme, firmiter", et

alia quibus non utimur ("insaniter", "seueriter", "blanditer", "benigniter",

"amiciter", "auariter", "munditer" et cetera). 27 Et non

solum a nomine, sed etiam ab "abundo" "abunde" dicitur, et

"abundanter" ab "abundans", et a "rito, ritas" (uel "ritu") "rite" pro

"recte"; a quinta quoque declinatione composita, e producunt,

"pridie", "hodie", "postridie" et "meridie" pro aduerbio. 28 In i quoque

inueniuntur, sed pauca, primitiua: "ibi", "ubi", "heri" (uel

"here"); alia sunt nomina loco aduerbiorum, per genitiuum pleraque,

ut "domi", "Tyri", "Ephesi", "belli"; inueniuntur etiam per datiuum

("uesperi", "sorti"), etiam per ablatiuum ("qui" pro "quomodo"

uel "unde"). 29 In o primitiua quidem, ut "quando" et ex eo composita

"siquando", "nequando", "aliquando"; deriuatiua uero a "cis"

"citro", ab "in" "intro". 30 Sunt et composita, "presto", "profecto".

31 Alia uero sunt nomina, uel pronomina, aduerbialiter prolata,

ut "falso", "merito", "sedulo", "cito", "sero", "uero" (uel "uerum"),

"utro", "utroque", "consulto", "postremo", "auspicato", "augurato",

"manifesto", "priuato" (et "priuatim"), "precario", "necessario"

(etiam et "necesse"), "primo" ("primum" uel "prime"). 32 Similiter

"quo", "aliquo", "eo", "illo"; et quando pro aduerbiis ponuntur, interdum

etiam corripiunt o hec: "modo", "sero", "cito", "profecto",

"mutuo". 33 Inueniuntur pauca in u denominatiua, ut "diu" et "interdiu",

et a "nocte" "noctu". 34 In ae diptongo nomina sunt genitiui

casus loco aduerbiorum, "Rome", "Case", "Capue", "militie". 35
In c primitiua "sic ", "donec" (uel "donicum" antique) et deriuatiua

pronominum, "illic", "istic", "huc", "illuc", "istuc", "hinc", "illinc",

"istinc", "hac", "istac", "illac"; et omnia producunt extremam sillabam

positione uel natura, que etiam circumflectuntur, preter

"donec" correptum; composita etiam inueniuntur "adhuc", "abhinc",

"dehinc". 36 In l pauca inueniuntur: "semel", "pol", "edepol",

"uel" (pro "ualde"). 37 In am primitiua "clam", "coram", deriuatiua

uel composita, "nequicquam", "nequaquam", "neutiquam"; preterea

"quam", quando est similitudinis uel comparationis seu electionis

aduerbium, accipitur (ut "tam hunc quam illum", "melius
Deum quam diabolum sequor"), licet apud Grecos coniunctio sit
electiua; "bifariam", "trifariam", "omnifariam" composita sunt a

"fando". 38 In em, primitiua "item", "tandem"; composita "itidem",

"ibidem", "indidem", "identidem". 39 In im denominatiua fiunt et

uerbalia uel participialia, ut a "parte" "partim", a "uiro" "uiritim", a

"uice" "uicissim", ab "ostio" "ostiatim", a "statu" "statim", a "raptu"

"raptim", a "saltu" "saltuatim", a "cursu" "cursim", a "stricto"

"strictim", a "furto" "furtim", a "sensu" "sensim"; nam a "sigillo" "sigillatim",

a "singulis" "singulatim", ab "affatu" "affatim" (uel magis a

Greco ATO, id est "abunde", et tunc corripitur fa), a "priuato"

"priuatim", a "paulo" "paulatim", a "singultu" "singultim", a "pre" et
"serius" "presertim", a "confero" "confestim", a "tractu" "tractim",

a "carptu" "carptim", a "ductu" "ductim". 40 In um primitiua pauca:

"iterum", "sursum", "rursum" et "rursus", "prorsum" et "prorsus"; deriuatiua
uel composita: "dextrorsum" (et antique "dextrouorsum"),
"sinistrorsum", "deorsum uersum", "orsum", "orientem uersum",

"occidentem uersum", "deorsum uersum", "utroque uersum",

"actutum" ab "actu" (id est "cum celeritate"). 41 Nomina quoque

loco aduerbiorum inueniuntur: "multum", "primum", "nimium"

(pro "nimis"), "parum" (pro "paruum"). 42 In n pauca, ut "en", "forsan",

"forsitan". 43 In r pauca primitiua, "cur" et "per" (pro "ualde");

deriuatiua a nominibus uel participiis in ens ueniunt et is genitiui

in er uertunt, ut "sapiens, sapientis, sapienter", "prudens, prudentis,

prudenter"; alia uero assumunt datiuo ter, penultima correpta,

"forti, fortiter", "utili, utiliter", "audaci, audaciter" et "audacter"

per sincopam. 44 Excipiuntur: a "facilis" "facile" (pro "faciliter") et

"difficulter" (pro "difficiliter"), et ab "omni" "omnino", et a "tribus"

"ter", et a "quatuor" "quater"; "obiter" componitur ex "ob" et "iter";

similiter "paulisper", "parumper", "tantisper" composita sunt; "aliter"

quoque ab eo quod est "alis, alis, ali" (pro "alius, alius, alii").

45 Contra hanc regulam antique multa inueniuntur, ut

"memore", sed reiciantur, nisi sint nomina neutra pro aduerbiis,
ut "sublime uolans". 46 In as circumflexa, denominatiua, ut

"alias". 47 In es productam, "sodes", "Hercules", et numeralia a

"quinque" usque ad "mille": "quinquies", "sexies", "decies", "uicies",

"centies", "quingenties", "milies". 48 In is correptam, "nimis", "satis"
(quod loco nominis accipitur, itaque etiam comparatur "satius").
49 In us correptam, "penitus", "rursus", "prorsus", "secus", "celitus",

"stirpitus", "funditus", "radicitus", "mordicus", "diuinitus", "humanitus",

id est "a diuis" et "hominibus" (nam "diuine" et "humane" similitudinem

cum diuis et hominibus significat), "aduersus" (quod et
nominatiuus est), "nullus" etiam (pro "minime"). 50 Et omnia

comparatiua similia generis neutri pro aduerbiis accipiuntur, ut
"clarius", "prudentius", "ocius", "satius". 51 In ens, "totiens" a "tot",

"quotiens" a "quot", "multotiens" a "multo", "aliquotiens" ab "aliquot".
52 In t, "sat" (pro "satis") et "dumtaxat" (ab aduerbio et uerbo

compositum) et "forsit" (pro "fortasse"). 53 In x, "uix", "mox",

"pax" Grecum (id est "tantummodo"). 54 In nc, "nunc", "hinc". 55
In ps, "deinceps". 56 Deriuatiuorum igitur aduerbiorum species,

non solum a positiuis, sed etiam a comparatiuis et superlatiuis

fit, et a diminutiuis, ut "clarus, clarior, clarissimus, clare, clarius,
clarissime", "bonus, bellus, bone, belle", "primulus, primulum";

inueniuntur tamen pauca a se ipsis, ut "sepe, sepius, sepissime",

"ultra, ulterius, ultime".
57 Figure aduerbiorum sunt tres, simplex, composita, decomposita:

simplex, ut "diu", "huc", composita, ut "interdiu", "adbuc", decomposita,

que a compositis deriuatur, ut a "misericorde" "misericorditer",

ab "indocto" "indocte" (hoc tamen et compositum esse

potest), et similia.
58 Significatio aduerbiorum diuersas habet species, que sunt:

temporalis, localis, dehortatiua, abnegatiua, hortatiua, remissiua,

qualitatiua, quantitatiua, dubitatiua (uel euentus), congregatiua,

discretiua, similitudinis, ordinatiua, intentiua, comparatiua,

superlatiua, uocatiua, demonstratiua, persone electiua. 59 Temporalia

aliquando preteritum tempus tantum significant, ut "pridem",

"nuper", "antea", "nudius tercius"; aliquando presens, ut

"nunc", "presto", uel et presens et non multo ante preteritum, ut

"modo" (accipitur etiam pro infinito sicut et "nunc", ut "modo

ait, modo negat"; inuenitur etiam pro "dumtaxat"); aliquando futurum

significant, ut "cras", "postridie", "perendie". 60 Quedam uero

sunt communia diuersorum temporum, ut "olim", "dudum",

"quondam", "aliquando" . 61 Nam "olim" etiam infinitum est pro "aliquando";

"dudum" uero preteritum et presens; "quondam", sicut

"aliquando", presentis, preteriti et futuri; sic etiam "quando" et ex

eo composita "aliquando", "siquando", "nequando". 62 "Quando"

uero interrogatiuum et infinitum est et relatiuum; inuenitur

etiam pro "aliquando" et pro causali coniunctione "quoniam". 63
Localia aduerbia alia sunt discreta, quorum IV sunt species: ad
locum, ut "quo", "huc", "illuc", "orsum", "deorsum", "sursum Papiam",
"Italiam uersus", "intro", "foras"; in loco, "ubi", "hic", "illic",

"militie", "intus", "foris", sicut "uesperi" in tempore; de loco, "unde",

"inde", "hinc", "illinc", "Roma", "foris", "intus"; per locum, "qua",

"hac", "illac", "Roma". 64 "Quo" uero, "qua", "ubi" uel "unde" interrogatiua

sunt, uel relatiua, seu infinita, sicut et "quando"; sed

interrogatiua penultimam acuunt, ut "quando uenisti?", "ubi est

Pamphilus?", infinita uel relatiua grauantur per omnes sillabas,

ut "quando iuuenis eram, peccaui", "quando ueniam, faciam". 65
Alia sunt communia, ut "peregre sum", "peregre abeo, aduenio,

transeo"; similiter "pone", "supra", "infra", "extra", "ultra", "citra". 66
Et sciendum quod pleraque aduerbia localia pro temporalibus

accipiuntur, ut "inde" pro "deinde", "ubi" pro "postquam", "hic" pro

"tunc"; temporalia uero pro localibus non accipiuntur, ut "nunc",

"modo", "nuper". 67 Dehortatiuum est "ne"; hoc accipitur pro "neque",

ut "ne dici quidem opus est", et pro "ut non", ut "ne dicam

dolo", et pro "ualde", ut "ne illa illum haud nouit, cuius causa hec
incipit"; in quibus omnibus est aduerbium et producitur. 68 Abnegatiuum

est, ut "non", "haud", "numquam", "minime"; due etiam

partes pro una, ut "nullatenus", "nullomodo". 69 Confirmatiua, ut

"profecto", "scilicet", "quippe", "uidelicet", "nempe"; due quoque

partes pro his, ut "quidni", "cur non", "sic est", "quid istic". 70 Iuratiua,

"edepol", "castor", "hercle", "mediusfidius", "sic ", "per" (quod

etiam confirmatiuum est aduerbium). 71 Optatiuum est, ut "utinam",

"o", "si", "ut" (ex hoc componitur "utinam" - "uti" enim et "ut"
idem est -; inuenitur etiam pro "utinam"; hoc et aduerbium est

similitudinis uel temporis; est etiam coniunctio causalis, sicut

"uti"). 72 Hortatiua, ut "eia", "age", quod singulari iungitur, "agite"

uero plurali. 73 Remissiua superioribus sunt contraria, "pedetemptim",

"paulatim", "sensim". 74 Qualitatis sunt, ut "bene",

"male". 75 Quantitatis, ut "nimium", "parum"; hec plerumque a nominibus

adiectiuis fiunt, ut "disertus, diserte", "celsus, celse",

"raro", "fortiter", "facile", "maximus, maxime", "paulus, paulatim",

nec non etiam a participiis sine uerbis, ut "cursim", "strictim", "minutatim".
76 Dubitatiua sunt "forsan", "fortassis" et "fortasse",

"fors", "forsit". 77 Congregatiua sunt loci et temporis communia,

ut "simul", "una", "pariter", "coniunctim"; nam "in eodem loco" uel
"in eodem tempore" significant. 78 Discretiua sunt "seorsum", "secus",

"separatim", "secreto", "utrimque", "diuerse", "singillatim", "bifariam",

"omnifariam". 79 Similitudinis, ut "ceu", "quasi", "uelut",

"ueluti", "sic", "sicut", "sicuti", "ut", "uti". 80 Ordinatiua "deinde",

"continuo", "protinus", "postea", "preterea". 81 Intentiua, ut "ualde",
"nimium", "prorsus", "penitus", "omnino". 82 Comparatiua, ut "magis",

"minus", "quam", "melius", "potius". 83 Superlatiua "maxime",

"minime", "ocissime". 84 Et sciendum quod omnia que ab aliis deriuantur,

illorum significationem uel qualitatem generalem seu

specialem seruant: a propriis, "Demostenice", "Tulliane", ab appellatiuis

generalibus, "corporaliter", "qualiter", "aliter", "generaliter",

"specialiter", "Latine", "Grece", "uiriliter", "muliebriter". 85 Nota

quoque quod pleraque a nominibus deriuatiuis fiunt, ut "generaliter",

"uiriliter". 86 Preterea, quomodo apud Grecos anomale,
sic apud nos aduerbium inequaliter profertur, ut ab "uno" "semel",
a "duobus" "bis" (ceteri uero numeri a suis uocibus faciunt

aduerbia, ut "tres, ter", "quatuor, quater", a "quinque" uero usque
ad "mille" in es productam desinunt, "quinquies", "sexies"; a "quot"

uero et "tot" "quotiens" et "totiens" numeralia flunt aduerbia). 87
Preterea, inueniuntur apud nos aduerbia diminutiua: "clam,

clanculum", "bene, belle, bellissime". 88 Interrogatiua sunt "quo",

"qua", "unde", "ubi", "quando", "qualiter"; hec et infinita sunt et relatiua.
89 "O" quoque uocandi est aduerbium, ut "o regina"; est et

admirandi, ut "o qualis facies"; est et indignandi, ut "o tempora, o

mores"; est et optandi, ut "adsis o tantum". 90 Demonstratiua, ut

"en", "ecce". 91 Persone sunt, ut "meatim", "tuatim", "suatim". 92
Electiua, secundum Donatum, "potius", "immo", "quam", "magis",

que Priscianus in comparatiuis comprehendit. 93 Sciendum est

quedam etiam, sicut in nomine, esse polionima, ut "o", "quo",

"qua", et sinonima, ut "nunc", "modo", "iam".
94 De ordine id dicimus, quod aptius preponuntur, sicut adiectiua
nomina: "bonus homo bene legit"; licet tamen hec et illa prepostere

dici, exceptis monosillabis "non", "ne", "dum" et "cum" temporali,

"per". 95 Demonstratiua quoque et interrogatiua preponuntur

uerbis, ut "en", "ecce", "cur", "quare"; sic hortatiua, similitudinis.

uocandi, optandi.

DE INTERIECTIONE

1 Interiectio est pars orationis, que interiectiue et abscondita

uoce - id est non plene expressa - profertur. 2 Hanc Greci inter

aduerbia ponunt, quoniam hec quoque uel uerbis adiungitur, uel

uerba ei subaudiuntur: ut, si dicam << pape, quid uideo? >> uel per

se << pape >> , etiam si non addatur << miror >> , habet tamen in se

uerbi significationem. 3 Que res fecit Romanos hanc partem per

se ab aduerbis accipere, quia uidetur affectum in sese uerbi et

plenam motus animi significationem, etiam si non addatur

uerbum, demonstrare. 4 Interiectio tamen non solum affectum

significat, sed etiam uoces que cuiuscumque passionis animi
pulsu per exclamationem interiaciuntur. 5 He igitur habent

diuersas significationes: gaudii, ut "euax", "euge"; doloris, ut "ei

michi" et "o dolor" et "a moritur iustus"; timoris, ut "atat";

admirationis, ut "pape". 6 Inter has ponunt etiam sonituum

illitteratorum imitationes, ut risus, "ha ha", "he", et "phy", "euoe",

"au", "oh", "ah", "oiei". 7 Possunt tamen quedam dubie inter

aduerbia esse et interiectiones: ut "o", quando significat dolorem

uel admirationem, interiectio dicitur, quando uero uocandi uel

optandi, aduerbium. 8 "A" quoque prepositio est et interiectio. 9
"Pro" etiam tam prepositio quam interiectio. 10 Alie quoque

partes, singule uel plures, solent interiectiue proferri, ut "nauibus

infandum amissis" et "pro dolor", "eu moritur"; proprie tamen

uoces interiectionum primitiue sunt. 11 Accentus uero in eis

incerti sunt, quia et abscondita uoce et non plene expressa

proferantur et pro affectus commoti qualitate confundantur.

DE CONIVNCTIONE

1 Coniunctio est pars orationis coniunctiua aliarum partium,

quibus consignificat; nam uel habet in eis uim simul existendi, ut

"pius et fortis Eneas", uel ordinis, ut "si ambulat, mouetur"; non
enim conuertitur. 2 Accidunt igitur coniunctioni figura, species

(que potestas dicitur), ordo.
3 Figura simplex, ut "at", "et", "sed"; composita uero, "atque",

"etenim".
4 Species autem que sunt in significatione: copulatiua, continuatiua,

subcontinuatiua, adiunctiua, causalis, effectiua, approbatiua,

disiunctiua, subdisiunctiua, disertiua, aduersatiua, abnegatiua,
collectiua uel rationalis, dubitatiua, completiua. 5 Copulatiua
est que copulat tam uerba quam sensum, ut "et", "que", "at",
"atque", "quidem", "quoque" (quando pro "que" ponitur), "ac", "ast",

"sed", "autem", "uero" (quando pro "autem" accipitur); he enim
copulant cum confirmatione intellectum. 6 He tamen et alie diuersas

habent significationes: "que" enim etiam completiua est,

ut "Alchandrumque, Haliumque"; "ac" pro "et" et pro "quam";

similiter "atque". 7 Continuatiue sunt proprie que continuationem
et consequentiam rerum significant, ut "si" cum EI Grecum

significat, ut "si stertit, dormit", "si egrotat, pallet": non enim conuertitur;

quando uero significat EAN, causalis est. 8 Similiter

"sin", "siue", "seu", tam continuatiue sunt quam causales. 9 Et he

quidem, uel continuatiue, cum dubitatione consequentiam significant.
10 Subcontinuatiue uero causam continuationis ostendunt

consequentem cum essentia rerum, ut "quoniam", "quia": "quoniam
ambulat, mouetur". 11 Adiunctiue sunt que uerbis subiunctiuis
adiunguntur, ut "si", "cum", "dum", "quatenus", ut "si uenias,
faciam", "cum prosit, facio", et "multum passus, dum conderet urbem".
12 Effectiua est, ut "mouetur, ambulat enim". 13 Hec et
approbatiua dicitur (que approbat rem) ut "equidem", "quidem".
14 Et iunguntur indicatiuo, ut "nunc patior, equidem merui".

15 Has IV inter causalium species quidam posuerunt, per has
enim causa ostenditur reddi: continuationis, ut "si ambulat, mouetur",
subcontinuationis, "quia ambulat, mouetur", adiunctionis,

ut "moueatur, ambulat", effectionis, "mouetur, ambulat enim". 16
Sunt etiam causales quasi proprio nomine, ut "quoniam prodest

tibi, lege", et "doleo quia patior", et "quam ob rem discede". 17
Proprie enim causales sunt, que ex causa antecedente res uenientes
significant, ut "doctus sum, nam legi", et "hic tibi, fabor
enim, quando hec te cura remordet". 18 Quedam tamen ex superioribus

simul et causales inueniuntur, ut "exerceo te, ut sis sanus",

"eris doctus, si legas"; hoc tamen interest inter adiunctiuas

et proprie causales, quod he cum affirmatione, adiunctiue cum

dubitatione proferuntur. 19 Inueniuntur etiam causales pro approbatiuis,

ut "si qua est celo pietas" et "nunc Deus adsistat, si
iuste iudicat ipse"; et sciendum quod, quando indicatiuo

iunguntur, approbatiue sunt. 20 Loco etiam causalium, nomina

uel pronomina uel prepositiones et aduerbia accipiuntur, ut

"ideo", "eo", "qua causa", "qua gratia", "quapropter", "quamobrem",

sicut et uerba pro aduersatiua coniunctione, "licet", "licebit",

"quamuis". 21 "Ne" etiam coniunctio est causalis, ut "ne recipi

possit, aut in menia duci, neu populum tueri" (et nota "aut " et
"neu" hic pro copulatiuis esse coniunctionibus). 22 Inuenitur

etiam "ne" pro "neque", que copulatiua est; sub una enim abnegatione

copulat res, quomodo et "nec", ut "ne nunc quidem" pro "neque

nunc". 23 Disiunctiue sunt que, quamuis dictiones coniungant,

sensum tamen disiungunt, et alteram quidem rem esse, alteram

uero non esse significant, ut "ue", "uel", "aut ", "siue", "seu",

"aut dies est, aut nox"; et est quando indicatiue dicuntur, ut "uel

lux est, uel tenebre", est quando dubitatiue, ut "aut prodest, aut

non prodest diuitias querere". 24 Subdisiunctiue sunt que uoce

disiunctiuorum utrumque esse significant, uel simul, ut copulatiue,

uel discrete: simul, ut "uel rex michi gratias agebat" pro

"etiam rex" et "Alexander siue Paris" pro "Alexander, qui et Paris

dicitur"; discrete utrumque tamen esse significant, licet non

simul, ut "tota die uel legit iste, uel cogitat"; similiter "remex uel

expellit remum, uel attrahit", <"vel postea vel modo dic">. 25
Cum uero addam "etiam", ut "uel tunicam, uel etiam penulam da

michi", ostendo uel unam rem uelle, uel duas ["uel modo dic"]. 26
Disertiue uel electiue sunt quando diuersis propositis aliquid ex

eis nos eligere ostendimus, ut "diues esse uolo quam pauper",
quod "quam" et aduerbium est similitudinis (sic "quam inique uiuit"
pro "ut "); ad disertiuas quidam addunt "immo". 27
Aduersatiue sunt que aduersum conuenienti significant, ut

"tamen", "quamquam", "quamuis", "etsi", "etiamsi", "saltem", que
etiam diminutionem significant, ut "saltem mortem concede". 28
"At" et "uel" et "aut " pro hoc "saltem" inueniuntur; similiter "nec",
"neque", "ne", ut "secunde res sapientium animos fatigant, ne illi
corruptis moribus obtemperarent" et "neque unum assem prestas

egenti". 29 Abnegatiue sunt apud Grecos KEN et AN, que uerbis

coniuncte posse fieri rem ostendunt, sed propter causam

aliquam impediri ne fiat; nos autem sine coniunctionibus

subiunctiuis utimur uerbis, in huiuscemodi sensibus, ut "fecissem,

si potuissem" et "gaudeat Priamus, si audeat". 30 Collectiue uel

rationales sunt "ergo", "igitur", "itaque" (quando antepenultimam

acuit), "quin", "alioquin", "immo", "utique", "atquin"; he enim per

relationem colligunt supradictum sensum, hoc est ratione
confirmant, ut "tam tibi illud quam istud profuit", "ergo pari id

uoto gessisti". 31 Dicuntur tamen eedem illatiuie, que prepositis
aliis inferuntur, ut "Cicero solus Catilinam domuit, solus igitur
patriam seruauit". 32 Dubitatiue sunt que dubitationem
significant, ut "an", "ne" correpta, "necne", ut "eloquar, an sileam?".
33 Eedem sunt interrogatiue, ut "tanton me crimine dignum?" et

"iusticiene prius mirer belline laborum?". 34 Hec eadem et pro
confirmatiua inuenitur, ut "clarus erit, iustus, fortis, sapiens, ne
etiam et rex" et "tantane me tenuit uiuendi, nate, uoluptas?" (est

enim pro "etiam"). 35 Sola hec apostrophon apud Latinos accipit;

"necne" quoque pro "an non" accipitur. 36 Completiue sunt "uero",

"autem", "quidem", "equidem", "quoque", "enim", "nam", "namque";

et ubicumque coniunctiones ornatus causa, uel metri, non

significationis necessitate ponuntur, hoc nomine nuncupantur,

licet quandoque sint aduerbia. 37 Omnes tamen he inter alias

sunt species, ut "Eneas uero pius et fortis fuit", completiua est

"uero"; sin autem dicam "Eneas quidem pius fuit, Vlixes uero
astutus", pro copulatiua accipitur, quia utriusque rei
copulationem simul significat. 38 Potest tamen et distributiua

dici, quia distribuit diuersas res diuersis personis.
39 Ordo quoque accidit coniunctionibus, qui triplex est. 40 Sunt

enim que semper preponuntur, ut "at", "ast", "aut ", "ac", "uel", "nec",
"neque", "si", "quin", "quatenus", "sin", "seu", "sine", "ni". 41 Sunt que

semper supponuntur, ut "que", "ue", "ne", que etiam encletice sunt,

et "quidem", "quoque", "autem". 42 Alie pene omnes indifferenter

et preponi et supponi possunt, ut "et", "atque" (que poetice
postponuntur, alias autem non, ut "suspiciens altam lunam et sic
uoce precatur" et "cum me hortaretur, parce frugaliter atque uiuere")

et "equidem", "saltem", "tamen", "quamquam", "quando",

"quatenus", "nunc", "enim", "itaque", "quoniam", "quapropter",

"ergo", "igitur", quia sibi quoque ipsis preponuntur (ut "ast autem
tenui" et "atque equidem" et "nam neque").
